
1-МАВЗУ: Маъмурий ҳуқуққа кириш
Маъруза натижаси - маъмурий ҳуқуқ тушунчаси ва моҳияти, маъмурий ҳуқуқ предмети ва методлари, маъмурий ҳуқуқнинг бошқа ҳуқуқ соҳалари билан ўзаро алоқаси,  маъмурий ҳуқуқ нормалари ва маъмурий-ҳуқуқий муносабатлар, маъмурий ҳуқуқ тизими, маъмурий ҳуқуқ манбалари ҳақида тегишли билимлар шаклланади. 
· Маъмурий ҳуқуқ нима?
Маъмурий ҳуқуқ – бу Ўзбекистон Республикаси ҳуқуқ тизимининг мустақил тармоғи бўлиб, давлат бошқарувини ташкил этиш ва амалга ошириш жараёнида вужудга келадиган ижтимоий муносабатларни тартибга солувчи ҳуқуқий нормалар йиғиндисидан иборат. 

Маъмурий ҳуқуқ – давлат ҳуқуқи нормаларини янада аниқлаштириб ва тўлдириб, фуқароларнинг кўпгина ҳукук ва мажбуриятларини, уларнинг бошқарув органлари орқали амалга ошириш механизмини ҳамда ушбу ҳуқуқларни ҳар кандай бузилишлардан ҳимоя қилишни белгилайди.
Маъмурий ҳуқуқ – давлат органларини ташкил этиш, қайта ташкил этиш ва тугатиш тартибини, унинг вазифа ва мақсадларини, ваколатлари ҳамда ҳуқуқий мақомининг бошқа томонларини, тузилиши ва фаолият жараёнини белгилаб беради. 

Маъмурий ҳуқуқ нафақат бошқарувни, балки бошқарилувчи фаолиятни ҳам тартибга солади.

· Давлат бошқаруви нима?

Давлат бошқаруви тушунчасига турлича ёндошиш мумкин. Кўпгина ҳолларда, давлат бошқаруви қонун чиқариш ва одилсудлов фаолияти доирасидан ташқарида бўлган давлат ва давлат-ҳокимият субъектларининг фаолияти сифатида намоён бўлади.

Давлат бошқаруви мураккаб ҳаракатчан тизимга эга бўлиб, унинг ҳар бир элементи ижтимоий ҳаётни тартибга солишга ўз таъсирини кўрсатади.

Давлат бошқарувига берилган барча таърифларда унинг асосий мазмуни – давлатнинг ижтимоий муносабатларни тартибга солишга қаратилган мақсадга мувофиқ амалий таъсир этиши кўрсатиб ўтилган.

Давлат бошқаруви қуйидаги ўзига хос хусусиятларга эгадир:

1) давлат бошқаруви - ижро ҳокимиятини амалга оширишга қаратилган ҳамда қонун чиқариш ва одилсудлов фаолиятидан шакли, услублари ва мазмунига кўра ажралиб турадиган алоҳида фаолият тури ҳисобланади. Давлат бошқаруви – бу қонунлар ва бошқа норматив (қонуности) ҳужжатларни қўллаш бўйича олиб бориладиган ижрочилик ва фармойиш бериш фаолиятидир;

2) давлат бошқаруви - ҳуқуқни қўллаш билан бир вақтда маъмурий ҳуқуқ ижодкорлиги (ҳуқуқ ўрнатиш) фаолиятини амалга оширади. Давлат бошқаруви органлари ҳуқуқ ижодкорлиги шунда намоён бўладики, улар ваколат доирасида бошқа ҳуқуқ субъектлари (бошқарув объекти) учун мажбурий бўлган хулқ-атвор қоидаларини ишлаб чиқадилар ва тасдиқлайдилар, уларнинг бажарилиши устидан назоратни амалга оширадилар, маъмурий юрисдикциявий (ҳуқуқни ҳимоя қилиш) фаолиятни юритадилар;

3) давлат бошқаруви – қонунларни ижро этиш, шунингдек, фуқароларнинг ҳуқуқлари ва эркинликларини ҳимоя қилиш зарурати вужудга келган ҳамма жойда амалга оширилади. Давлат бошқаруви давлат ва жамият ҳаётининг муҳим соҳаларида – хўжалик-иқтисодий қурилиш, ижтимоий-маданий ва маъмурий-сиёсий соҳаларда амалга оширилади. Давлат бошқаруви нафақат давлатга қарашли бўлган объектларни, балки нодавлат нотижорат ва бошқа ташкилотларни ҳам қамраб олади (бунда давлат бошқаруви тартибга солиш ва контрол-назорат фаолияти сифатида намоён бўлади);

4) давлат бошқаруви – бу ижро ҳокимияти функцияланишининг объектив қонуниятларига асосланган ва давлат манфаатларини, фуқаролар ҳуқуқлари ва эркинликларини, жамоат тартиби ва хавфсизлигини таъминлашга қаратилган доимий ва режали фаолиятдир. Давлат бошқаруви жараёнида давлат вазифалари ва функциялари амалга оширилади;

5) давлат бошқаруви – давлат томонидан тузиладиган ва ягона давлат бошқаруви органлари тизимини ташкил этадиган ижро ҳокимияти органлари томонидан амалга оширилади. Давлат номидан ва давлат кўрсатмасига биноан ҳаракат қиладиган ушбу органлар давлат-ҳокимият хусусиятига эга бўлган ваколатларга эга бўладилар ва компетенция доирасида фаолият юритадилар;

6) давлат бошқаруви – қонунийлик принципига амал қилади, яъни ижро ҳокимияти органларининг фаолияти қонунларга ва бошқа норматив ҳужжатларга асосланади. Бошқарув фаолияти давлат органлари томонидан фақатгина уларга берилган ваколат доирасидагина амалга оширилади;

7) давлат бошқаруви – вертикал (субординациявий, иерархик) ва горизонтал алоқалар ва муносабатлар асосида ташкил этилади. Бошқарув жараёнида энг кўп тарқалган муносабатлар вертикал бўлиб, бошқарув субъектларининг маъмурий ва интизомий бўйсинуви асосида вужудга келади. Охирги вақтларда бошқарув жараёнида бошқарув субъектларининг тенглигига асосланган янги шаклдаги горизонтал муносабатларнинг вужудга келишини ҳам кузатиш мумкин (масалан, ижро ҳокимияти органлари ўртасида ваколатларни қайта тақсимлаш, оммавий ёки маъмурий-ҳуқуқий шартномаларни тузиш ва ҳ.к.лар);

8) давлат бошқаруви – ташкил этиш принципига асосланади, яъни унга бутун бошқарув механизмининг мақсадга мувофиқ ва доимий функцияланишини таъминловчи хилма хил шакллар хосдир. Давлат бошқаруви органларининг ташкиллаштириш фаолияти ҳам ташқи, ҳам ички маъмурий функцияларни ижро этишни ўз ичига олади;

9) давлат бошқаруви – юрисдикциявий хусусиятга эга бўлган ваколатларни ҳам ўз ичига олади, яъни ижро ҳокимияти органлари томонидан “мажбурловчи” бошқарувни амалга оширишнинг маъмурий тартибини (суддан ташқари) таъминлайди (масалан, маъмурий жазо ёки маъмурий огоҳлантирув ёхуд маъмурий чеклов чораларини қўллаш).

· Давлат бошқаруви ва ижро ҳокимиятининг ўзаро муносабати қандай?

Ижро ҳокимияти – абстрак сиёсий-ҳуқуқий категория бўлиб, давлат ҳокимияти мавжудлигини кўрсатади, қонунларни ва унинг нормаларини ҳаётга татбиқ қилиш мақсадида амалга оширилади, давлат органларининг доимий функцияланишини, инсонларнинг ҳуқуқ ва эркинликларини ҳимоя қилишни, жамоат тартиби ва хавфсизлигини таъминлайди. Ижро ҳокимиятининг мазкур функцияларини бажариш орқали бошқарув ҳаракатлари амалга оширилади ва бошқарув қарорлари қабул қилинади. “Давлат бошқаруви” атамаси эса, амалий ташкилий-ҳуқуқий маънога эга. Давлат бошқаруви – бу ижро ҳокимиятини амалга ошириш шаклидир. Давлат бошқаруви – бу давлат механизмининг самарали ва мақсадга мувофиқ ишлашини таъминловчи давлат фаолиятидир. Ҳуқуқ ижодкорлиги, ҳокимият ваколатларини ва давлат мажбурловини амалга ошириш ҳамда тартибга солиш давлат бошқарувининг ажралмас элементлари ҳисобланади.

Кўпгина юридик адабиётларда ижро ҳокимияти – сиёсий-ҳуқуқий, давлат бошқаруви эса – ташкилий-ҳуқуқий категория сифатида кўрсатиб ўтилади. Бу иккала давлат-ҳуқуқий категория ҳам мавжуд бўлишга ҳақлидир. Шуни алоҳида таъкидлаб ўтиш лозимки, давлат бошқарувисиз давлат ҳокимияти механизмининг ишлашини тасаввур қилиб бўлмайди.

“Ижро ҳокимияти” тушунчаси “давлат бошқаруви” тушунчасига қараганда торроқ бўлиб, унинг самарали функцияланиши - давлат бошқаруви тизимини ташкил этиш даражасига боғлиқдир. Шу билан бирга, ижро ҳокимияти – давлат бошқаруви жараёнида амалга ошириладиган ҳокимият ваколатларининг ҳажми ва хусусиятларини белгилаб беради. Ижро ҳокимияти органлари давлат бошқаруви ташкилий тузилмасининг асосини ташкил этиб, турли ижтимоий жараёнларга, инсонларнинг ҳаракатлари ва фаолиятига бевосита бошқарув таъсирини кўрсатади. Ижро ҳокимияти бошқарув шаклида ва бошқарув жараёнлари воситасида амалга оширилади.

Ижро ҳокимияти – бу маълум бир муносабатлар тизими бўлиб, унинг асосий элементларидан бирини – бошқарув ташкил этади. Ижро ҳокимияти – давлат аппарати махсус тузилмалари (давлат бошқарув органлари)нинг фаолияти орқали ижтимоий муносабатларга таъсир кўрсатади. 
Демак, давлат бошқаруви – давлат фаолиятининг шундай турики, унинг доирасида давлат ҳокимиятининг бир бўлаги бўлган ижро ҳокимияти амалга оширилади.
· Маъмурий ҳуқуқ предмети деганда нималарни тушуниш лозим?

Маъмурий ҳуқуқ маълум бир ижтимоий муносабатлар гуруҳини тартибга солиб, мазкур муносабатлар унинг предметини ташкил этади. Ҳуқуқий тартибга солиш предмети – бу ижтимоий муносабатлар доирасидир. 

Маъмурий ҳуқуқнинг предметига давлат бошқаруви жараёнида вужудга келадиган қуйидаги ижтимоий муносабатлар гуруҳини киради: 

1)
ташкилий жиҳатдан бири иккинчисига бўйсинадиган давлат бошқаруви органлари ўртасидаги муносабатлар (масалан, вазирлик ва давлат қўмиталарининг уларга бўйсинган бошқарма ва бўлимлари ўртасида вужудга келадиган ижтимоий муносабатлар);

2)
бир-бирига бўйсинмайдиган давлат бошқаруви органлари ўртасидаги муносабатлар (масалан, икки вазирлик, вазирлик ва давлат қўмитаси ўртасида вужудга келадиган ижтимоий муносабатлар);

3)
давлат бошқаруви органлари ва уларга бўйсинадиган корхона, муассаса ва ташкилотлар ўртасидаги муносабатлар;

4)
давлат бошқаруви органлари ва жамоат бирлашмалари ўртасидаги муносабатлар;

5)
давлат бошқаруви органлари ва фуқаролар ўртасидаги муносабатлар.

· Маъмурий ҳуқуқнинг методлари нималардан иборат?

Маъмурий ҳуқуқ тартибга солишнинг ўз предметига эга бўлиб, хусусан, бу - давлат бошқаруви жараёнида вужудга келадиган ижтимоий муносабатлардир. Ушбу фаолият давлат фаолиятининг бошқа турларидан ўзининг вазифалари, мақсадли йўналиши ва намоён бўлиш шакллари билан фарқ қилади. 

Маъмурий ҳуқуқий тартибга солишга давлат органи ёки мансабдор шахс томонидан чиқариладиган кўрсатмалар хосдир. Маъмурий муносабатларнинг бошқа томони ушбу кўрсатмага бўйсинишга мажбур. Бу шуни англатадики, давлат органининг ҳокимият кўрсатмалари ёрдамида давлат амалда ўзининг бошқарув фаолияти соҳасидаги ваколатларини амалга оширади.

Маъмурий ҳуқуқнинг асосий услуби, яъни маъмурий муносабатлар иштирокчиларининг хулқ-атворига таъсир кўрсатиш услуб ва воситалари - давлат-ҳокимият кўрсатмалари услуби ҳисобланади. Ушбу услубнинг қўлланиши жамиятнинг муҳим ижтимоий ва иқтисодий вазифаларини амалга ошириш учун керак бўлган бошқарувни ташкил этиш ва амалга ошириш зарурати билан белгиланади.

· Маъмурий-ҳуқуқий норма нима?

Маъмурий-ҳуқуқий нормалар – бу давлат томонидан ўрнатилган, давлат бошқарувини ташкил этиш ва амалга ошириш жараёнида вужудга келадиган ижтимоий муносабатларни тартибга солиш мақсадида ушбу муносабатлар субъектларининг юридик ҳуқуқлари ва мажбуриятларини белгилайдиган, шунингдек, ҳуқуқлар бузилганда ёки мажбуриятлар бажарилмаганда уларнинг жавобгарлигини ўрнатадиган ва мажбурий чоралар билан таъминланадиган хулқ-атвор қоидаларидир.

Маъмурий-ҳуқуқий нормаларнинг ўзига хос хусусиятлари – маъмурий ҳуқуқ предмети ҳамда ҳуқуқий тартибга солиш услубининг хусусиятлари билан белгиланади. Маъмурий-ҳуқуқий нормалар – Ўзбекистон Республикаси ҳуқуқ тизими бошқа тармоқларининг нормаларидан фарқли равишда, махсус қўлланиш соҳасига эга бўлиб, бу давлат бошқарувини ташкил этиш ва амалга ошириш жараёнидаги ижтимоий муносабатлардир. Шу сабабли, маъмурий-ҳуқуқий нормаларнинг мазмунини давлат бошқаруви жараёнида амал қилиниши шарт бўлган хатти-ҳаракатлар доираси ташкил этади. Улар ёрдамида давлат органлари, мансабдор шахслар, хўжалик юритувчи субъектлар, жамоат ташкилотлари ва жисмоний шахсларнинг давлат бошқаруви соҳасида қачон ва қандай тартибда ҳаракат қилганларида қонунчилик талаблари аниқ ва мақсадга мувофиқ бўлиши белгиланади. Шу билан бирга, маъмурий-ҳуқуқий нормаларда қандай ҳаракатларни амалга ошириш мумкин ва қайсиларидан ўзини тийиш кераклиги кўрсатилади.

· Маъмурий-ҳуқуқий нормаларнинг қандай турлари бор?

Маъмурий-ҳуқуқий нормалар ўзининг тартибга солиш йўналиши ва унга мувофиқ ҳолда юридик мазмуни билан ниҳоятда хилма-хилдир. Шу сабабли давлат бошқаруви соҳасидаги ижтимоий муносабатларни тартибга солишда маъмурий-ҳуқуқий нормаларнинг ўзига хос хусусиятларини тушуниш учун уларни таснифлаш катта аҳамиятга эгадир. 

Аксарият ҳуқуқшунос олимлари маъмурий-ҳуқуқий нормаларни икки гуруҳга: моддий ва процессуал нормаларга бўлади. Бундай таснифлаш мезони сифатида айрим ҳолларда маъмурий-ҳуқуқий нормалар мазмуни, бошқа ҳолларда эса, маъмурий-ҳуқуқий тартибга солиш предметининг ўзига хос хусусиятлари кўриб чиқилади. 

Моддий маъмурий-ҳуқуқий нормалар - давлат бошқарувини ташкил этиш ва амалга ошириш бўйича бўладиган муносабатлар иштирокчиларининг ҳуқуқ ва мажбуриятлари ҳажми ва мазмунини, шунингдек, уларнинг жавобгарлигини белгилайди. Масалан, “Ўзбекистон Республикасининг Вазирлар Маҳкамаси тўғрисида”ги қонуннинг 7-моддасига биноан “Вазирлар Маҳкамаси вазирликлар, давлат қўмиталари, идоралар ва давлат бошқаруви бошқа органларининг фаолияти устидан назоратни амалга оширади”. Мазкур норма моддий ҳуқуқий норма бўлиб, ЎзР Вазирлар Маҳкамасининг ваколатини белгилаб берган. 

Процессуал маъмурий-ҳуқуқий нормалар - тартибга солинаётган ижтимоий муносабатлар иштирокчилари учун моддий маъмурий-ҳуқуқий нормаларда назарда тутилган, давлат бошқаруви соҳасидаги юридик ҳуқуқ ва мажбуриятларни амалга ошириш тартибини белгилайди. Бошқача айтганда, улар давлат бошқарувини ташкил этиш ва амалга ошириш бўйича фаолият тартибини белгилайди ва амалдаги қонунчилик билан белгиланган ушбу фаолиятдаги жараён қоидаларига риоя этилишини талаб қилади. Масалан, Ўзбекистон Республикасининг “Маҳаллий давлат ҳокимияти тўғрисида”ги қонуннинг 22-моддасига биноан “Маҳаллий ижроия ҳокимияти органлари (ҳокимликлар) бошқармалар, бўлимлар ва бошқа бўлинмалардан иборат бўлиб, уларнинг структураси, уларни ташкил этиш тартиби ва фаолияти Ўзбекистон Республикаси Вазирлар Маҳкамаси тасдиқлайдиган тегишли низомлар билан белгиланади”. Ушбу норма маҳаллий давлат ҳокимияти органларининг ваколатлари ва мажбуриятларини бевосита амалга оширишга кўмаклашувчи процессуал ҳуқуқий
 норма ҳисобланади.
· Маъмурий-ҳуқуқий муносабат нима?
Маъмурий-ҳуқуқий муносабатлар – бу маъмурий ҳуқуқ нормалари асосида вужудга келадиган муносабатлардир. 

Маъмурий-ҳуқуқий муносабатлар ўзининг тузилишига кўра, муносабат субъекти, объекти ва мазмунига эга.

Маъмурий-ҳуқуқий муносабатларнинг субъекти бўлиб, унда иштирок этувчи томонлар, яъни бошқарув жараёнида маълум бир ваколатга эга бўлган (давлат бошқарув органлари, мансабдор шахслар) ёки бошқача маъмурий-ҳуқуқий мақомга эга бўлган шахслар (фуқаролар, жамоат бирлашмалари) ҳисобланади. 

Маъмурий-ҳуқуқий муносабатларнинг объекти бўлиб эса, маъмурий ҳуқуқ субъектларининг ҳаракатлари (қарорлари), уларнинг ижобий ёки салбий хулқ-атвори ҳисобланади. “Объект” сўзи лотинча сўздан олинган бўлиб, “мавзу” деган маънони англатади. Ҳар қандай ҳуқуқий муносабат маълум бир жараёнларни тартибга солишга қаратилган муайян бир вазифани бажаради. Шу сабабли объектсиз ҳуқуқий муносабат бўлиши мумкин эмас.
Кўпгина ҳуқуқшунос олимларнинг фикрича, маъмурий-ҳуқуқий муносабатларнинг объектини – ягона, яъни давлат бошқарувини ташкил этиш ва амалга ошириш жараёнидаги маъмурий ҳуқуқ субъектларининг хатти-ҳаракатлари ташкил этади.

Маъмурий-ҳуқуқий муносабатларнинг мазмунини – маъмурий ҳуқуқ субъектларининг ҳуқуқлари, мажбуриятлари, жавобгарлиги, тақиқлар, чекловлар ташкил этади.

Маъмурий-ҳуқуқий муносабатлар (кенг тарқалган концепциялардан бири) қуйидаги ўзига хос хусусиятларга эга: 

а) бу муносабатлар – давлат бошқаруви соҳасида вужудга келади; 

б) бу муносабатларда ҳамма вақт давлат бошқаруви органи иштирок этади; 

в) бу – бўйсинувга асосланган муносабатлар бўлиб, унда иштирок этувчи томонлар юридик жиҳатдан тенг эмас.

Маъмурий-ҳуқуқий муносабатларнинг ўзига хос хусусиятлари (яна бир концепцияга биноан) қуйидагилардан иборат бўлиши мумкин: 

а) бу муносабатлар - давлат бошқаруви жараёнида (ёки соҳасида) вужудга келади; 

б) бу муносабатларнинг мажбурий субъекти бўлиб давлат номидан оммавий-ҳуқуқий манфаатларни кўзлаб ҳаракат қилувчи давлат бошқаруви (ижро ҳокимияти) органлари ҳисобланади; 

в) бу муносабатлар - ҳокимият-бўйсинув ва томонларнинг юридик тенг эмаслиги билан тавсифланади; 

г) бу муносабатлар - оммавий ёки индивидул манфаатларни қондириш мақсадида бошқарув вазифалари ва функцияларини амалга ошириш бўйича вужудга келади; 

д) бу муносабатлар - ташкиллаштириш хусусиятига эга, яъни улар давлат бошқарувининг бошқарув объектига ташкилотчилик таъсири доирасида вужудга келади; 

е) бу муносабатлар - қонунийликни таъминлашнинг алоҳида ҳуқуқий тартиби ва ўзининг ҳуқуқий ҳимояси билан ажралиб туради.

· Маъмурий ҳуқуқ тизими нима?
Ҳуқуқ тизими – ҳуқуқнинг ички тузилиши, таркиби бўлиб, у ҳуқуқнинг қандай қисмлардан иборат эканлигини ва улар ўртасидаги ўзаро муносабатни ҳамда нисбатни белгилаб беради.

Ҳуқуқ тизими - жамиятда мавжуд бўлган ва доимо ривожланиб борадиган ижтимоий муносабатларнинг ифодаси бўлиб, у ҳуқуқ нормаларининг умумий ва фарқли хусусиятларини кўрсатиб беради.

Ҳуқуқ тизими: биринчидан, ижтимоий муносабатларнинг мазмуни билан боғлиқ ҳолда, объектив равишда шаклланади; иккинчидан, у яхлит тизим сифатида ҳуқуқнинг ички тузилишини кўрсатади; учинчидан, ҳуқуқ нормаларининг муайян гуруҳларга бирлашишини кўрсатади; тўртинчидан, ҳуқуқ нормаларининг ва улар бирлашган гуруҳларнинг ўзаро фарқланишини кўрсатади; бешинчидан, ижтимоий муносабатлар хусусиятлари ва уларнинг ўзига хослиги ҳуқуқ нормаларининг маълум даражада ихтисослашувини тақозо этади. 

Давлат бошқарувини ташкил этиш ва амалга ошириш жараёнида вужудга келадиган ижтимоий муносабатларни тартибга солувчи ҳуқуқ нормаларига ҳам уларнинг ўзаро узвий боғлиқлиги хос бўлиб, бу боғлиқлик нафақат уларни чиқарган ҳокимият ва бошқарув органларининг ҳолати ҳамда ушбу нормаларни қўллаш соҳаси билан, балки ҳуқуқий тартибга солиш предметининг ички тузилмаси қонуниятлари билан ҳам белгиланади. Демак, маъмурий ҳуқуқ ўзининг ички тузилмаси ёки тизимига, яъни кўплаб бир-бири билан ўзаро узвий боғлиқ бўлган элементларга эга бўлиб, уларда маъмурий-ҳуқуқий нормалар муайян изчилликда бирлашади ва жойлашади.

Маъмурий ҳуқуқ тизими деганда, унинг давлат бошқаруви жараёнида вужудга келадиган муносабатлар билан объектив белгиланган ички тузилиши, маъмурий-ҳуқуқий нормаларнинг муайян изчилликда бирлашиши ва жойлашишини тушуниш лозим.

Маъмурий ҳуқуқ тизими – маъмурий-ҳуқуқий нормалар ва институтларни бирлаштиради. 

Бундан ташқари, юридик адабиётларда, “маъмурий ҳуқуқ тизими”дан “маъмурий ҳуқуқ фани тизими” фарқланади. Маъмурий ҳуқуқ фани тизими маъмурий ҳуқуқ тизимига қараганда кенгроқ тушунча бўлиб, қуйидагиларни ўз ичига олади: 

маъмурий-ҳуқуқий нормалар – маъмурий ҳуқуқ фани тизимининг бошланғич элементи бўлиб, давлат томонидан ўрнатиладиган ёки тасдиқланадиган ҳамда маъмурий-ҳуқуқий муносабатлар иштирокчиларининг хулқ-атворини (хатти-ҳаракатини) белгилаб берадиган қоидалардир;

маъмурий-ҳуқуқий институтлар – маъмурий ҳуқуқ фани тизимининг алоҳида гуруҳи бўлиб, у ижтимоий муносабатларнинг муайян турини тартибга солади. Одатда, маъмурий-ҳуқуқий институтлар – маъмурий-ҳуқуқий нормаларнинг унча катта бўлмаган барқарор гуруҳи бўлиб, ижтимоий муносабатларнинг маълум бир турини тартибга солишга қаратилади. Маъмурий ҳуқуқ тармоғи ўз ичига қатор институтларни олади ва улар тармоқнинг таркибий қисми, бўлаги сифатида намоён бўлади. Айни пайтда улар муайян мустақиллик хусусиятига эга. Зеро, маъмурий-ҳуқуқий институтлар маълум даражада мустақил ижтимоий муносабатларни тартибга солади;
маъмурий ҳуқуқ фани бўлимлари (гуруҳлар) – маъмурий ҳуқуқ фани тизимининг йирик таркибий қисми бўлиб, ўзида бир неча маъмурий-ҳуқуқий институтларни бирлаштиради. Маъмурий ҳуқуқ фани тизимида ўзаро яқин (ўхшаш) ижтимоий муносабатларни тартибга солувчи маъмурий-ҳуқуқий институтлар бирлашиб, маъмурий ҳуқуқ фанининг бўлимлари (гуруҳларини) ташкил этади. (масалан, давлат бошқарувининг ўзига хос хусусиятлари, давлат бошқаруви принциплари, давлат бошқаруви функциялари сингари маъмурий-ҳуқуқий институтлар ўзининг яқинлигига қараб ягона бўлимга бирлашган.)
Ҳар қандай ҳуқуқ фани сингари маъмурий ҳуқуқ фани тизими ҳам икки қисмга бўлинган:

1) умумий қисм – бунда давлат бошқарувини ташкил этиш ва амалга ошириш жараёнининг умумий томонларини белгилаб берувчи маъмурий-ҳуқуқий нормалар (маъмурий-ҳуқуқий институтлар, бўлимлар) назарда тутилган. Маъмурий ҳуқуқ фани тизимининг умумий қисми қуйидаги институтлардан иборат: давлат бошқаруви тушунчаси, ўзига хос хусусиятлари ва асосий принциплари; давлат бошқаруви субъектлари ва уларнинг ҳуқуқий мақоми; давлат бошқаруви шакллари ва услублари; давлат бошқарувида маъмурий-ҳуқуқий мажбурлов чоралари; маъмурий ҳуқуқбузарлик ва маъмурий жавобгарлик;маъмурий жараён; давлат бошқарувида қонунийлик ва интизомни таъминлаш;

2) махсус қисм – бунда жамиятнинг алоҳида соҳаларида амалга ошириладиган давлат бошқарувининг хусусиятларини белгилаб берувчи маъмурий-ҳуқуқий нормалар (маъмурий-ҳуқуқий институтлар, бўлимлар) кўрсатиб ўтилган бўлиб, қуйидагиларни ўз ичига олади: иқтисодиёт соҳаларини бошқариш (саноат, қишлоқ ва сув хўжалиги, қурилиш, транспорт, алоқа, йўл хўжалиги, хизмат кўрсатиш соҳалари); ижтимоий-маданий соҳаларни бошқариш (таълим, фан, маданият, жисмоний тарбия ва спорт, соғлиқни сақлаш, меҳнат ва аҳолини ижтимоий муҳофаза қилиш); маъмурий-сиёсий фаолият соҳасини бошқариш (мудофаа, давлат хавфсизлиги, ички ишлар, ташқи ишлар, адлия); тармоқлараро бошқа соҳаларни бошқариш (табиатни муҳофаза қилиш, молия ва кредит тизими, ташқи иқтисодий фаолият, давлат статистикаси, давлат тасарруфидан чиқариш ва хусусийлаштириш, стандартлаштириш, метрология ва сертификатлаштириш ва ҳ.к.лар).
· Маъмурий ҳуқуқ манбаларига нималар киради?

Маъмурий-ҳуқуқий нормалар кўп сонли ҳуқуқий ҳужжатларда (манбаларда) мустаҳкамланган.

Ҳуқуқ манбалари – ҳуқуқий нормалар ифодасининг ташқи шакллари, ҳуқуқ мавжуд бўлишининг шакллари ҳисобланади. 

Ҳуқуқ манбаси деганда – мазкур жамият томонидан ҳуқуқни тушуниш хусусияти билан белгиланган ижтимоий нормаларни мажбурий деб билиш услубини тушуниш керак. Тарихда мажбурий нормалар мавжуд бўлишининг уч шакли маълум: норматив-ҳуқуқий ҳужжатлар, суд преценденти ва ҳуқуқий одат.

Ўзбекистон ҳуқуқ тизимининг роман-герман турига кирадиган ўзига хослиги, норматив-ҳуқуқий ҳужжатларнинг маъмурий ҳуқуқ манбаси сифатидаги устуворлигини белгилайди. 

Республикамизда мулкчиликнинг хилма-хил шаклларини вужудга келтириш ва уларга тенг шарт-шароитлар яратиб бериш, корхона, муассаса ва ташкилотлар ўртасида рақобатни авж олдириш, бошқаришнинг олдинги услубидан (маъмурий-буйруқбозлик) бутунлай воз кечиш, иқтисодий омил ва воситаларни кенг жорий этиш – бозор муносабатларининг туб негизидир. Ушбу жараёнда давлат бошқаруви фаолиятини тартибга солувчи бир қатор қонун ҳужжатлари қабул қилинди. Бу қонунчиликнинг асосини - Ўзбекистон Республикаси Конституцияси ташкил этади.

Норматив-ҳуқуқий ҳужжатлар:
1. Ўзбекистон Республикасининг Конституцияси. – Тошкент: «Ўзбекистон». 2014, 76 б..
2. 16.
«Ўзбекистон Республикаси Вазирлар Маҳкамаси тўғрисида»ги Ўзбекистон Республикаси Қонунига ўзгаришлар ва қўшимчалар киритиш ҳақида Ўзбекистон Республикасининг Қонуни 29.08.2003 йилдаги // Олий Мажлис Ахборотномаси, 2003 й., 9-10-сон, 138-модда; «Халқ сўзи», 2003 й., 205 (3317)-сон; ЎР ҚҲТ, 2003 й., 19-сон, 169-модда
3. «Норматив-ҳуқуқий ҳужжатлар тўғрисида»ги Ўзбекистон Республикаси Қонунига ўзгартиш ва қўшимчалар киритиш ҳақида Ўзбекистон Республикаси Қонуни 24.12.2012 йилдаги // «Халқ сўзи», 2012 й., 250 (5670)-сон; ЎР ҚҲТ, 2012 й., 52-сон, 583-модда
4. Давлат ҳокимияти ва бошқаруви органлари фаолиятининг очиқлиги тўғрисида Ўзбекистон Республикасининг Қонуни 05.05.2014 йилдаги // «Халқ сўзи», 2014 й., 87 (6017)-сон; ЎР ҚҲТ, 2014 й., 19-сон, 209-модда
5. Маҳаллий давлат ҳокимияти тўғрисида Ўзбекистон Республикасининг 1993 йил 2 сентябр Қонуни // ЎзР ОКА, 1993, №9, 320-м.
Семинар машғулоти учун топшириқ:
“Давлат ижро ҳокимияти” ва “давлат бошқаруви” тушунчалари ўртасидаги ўзаро алоқа ва фарқли жиҳатларини ёритиб беринг. Давлат бошқарувининг қонун чиқарувчи, суд, прокурор назорати каби давлат фаолиятининг турларидан ажратиб турувчи ўзига хос жиҳатларини айтиб беринг.
Муҳокама қилинг.
1. Маъмурий ҳуқуқ предметини қандай ижтимоий муносабатлар ташкил этади?

2. Маъмурий ҳуқуқнинг оммавий ҳуқуқ билан ўзаро  муносабати нимада?
3. Маъмурий ҳуқуқнинг бошқа ҳуқуқ соҳалари билин ўзаро  муносабати нимада?

4. “Ижро ҳокимияти органи”, “давлат бошқаруви органи” ва “маъмурий орган” тушунчаларини ўзаро муносабати ва ўзига хос хусусиятларини ёритинг.   
Муҳокама қилинг.
1. Тошкент шаҳри Юнусобод туманида истиқомат қилувчи фуқаро А. туман ҳокимига 2016 йилнинг 2 августида ўзи яшайдиган турар жойга туташ бўлган ҳудудда автомобилларни ювиш жойи қуриш ва ушбу жойда автомобилларни ювиш учун сувни ер остидан қудуқ қазиш орқали олиш мақсадида ер ажратишни сўраб ёзма тарзда мурожаат қилди. Орадан бир ярим ой ўтдиҳамки, фуқаро А. ўзининг Юнусобод тумани ҳокимига қилган мурожаатига жавоб ололмади. Натижада фуқаро А. мазкур ҳолат бўйича вилоят ҳокимига мурожаат қилди. 

Мазкур ҳолатга ҳуқуқий баҳо беринг.

2. Тошкент шаҳри Олмазор туманида яшовчи фуқаро К.Комилов ўзига қарашли ер участкасида 6 хонадан иборат турар-жой биноси қурди. Орадан 10 йил ўтгач фуқаро К.Комиловнинг ҳовлиси жойлашган ҳудуддан автомобиль магистрал йўли қуриш лойиҳаси давлат дастурига киритилди. Мазкур ҳолат бўйича ҳокимият вакили фуқаро К.Комиловга қарашли ер ўрнига бошқа ер берилишини, уй-жой қуриш учун эса маблағ берилмаслигини таъкидлаб ўтди. Бундан норози бўлган фуқаро Тошкент шахри Олмазор туман ҳокимиятига уй қуриш учун маблағ таъминлаш юзасидан мурожаат қилди. Туман ҳокимияти масъул ходими мурожаатни асоссиз деб топиб, сабаб сифатида уйнинг қурилиши рухсатсиз амалга оширилганини маълум қилди. 

Мазкур ҳолатга ҳуқуқий баҳо беринг.

ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ
“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

2-МАВЗУ: Маъмурий ҳуқуқ субъектлари
Маъруза натижаси – маъмурий ҳуқуқ субъекти тушунчаси ва унинг турлари, жисмоний ва юридик шахслар маъмурий ҳуқуқ субъекти сифатида, маъмурий органлар маъмурий ҳуқуқ субъекти сифатида ва бошқа давлат органлари маъмурий ҳуқуқ субъекти ҳақида тегишли билимлар шаклланади. 

· Маъмурий ҳуқуқ субъекти нима?

Маъмурий ҳуқуқ субъектлари – оммавий бошқарув фаолияти томонларининг бири бўлиб, қонунчилик билан маълум бир ҳуқуқларга, мажбуриятларга, ваколатларга, жавобгарликка, маъмурий-ҳуқуқий муносабатларга киришиш қобилиятига эга бўлган бошқарув муносабатларининг иштирокчиларидир.

Маъмурий ҳуқуқ субъектлари иккига бўлинади: индивидуал субъектлар ва жамоа субъектлар.

Индивидуал субъектлар - фуқаролар, хорижий давлатларнинг фуқаролари ва фуқаролиги бўлмаган шахслар бўлиб, улар ижро ҳокимияти ва оммавий бошқарув органлари билан қатъий ва доимий ташкилий алоқаларда бўлмайди. Фуқаролар, масалан, қандайдир ҳаракатни содир этиш зарурати билан уларга юклатилган мажбуриятларни бажариш, тегишли давлат органининг рухсатини (лицензия) олиш, ҳуқуқлар, эркинликлар ва қонуний манфаатларни бузадиган ижро ҳокимияти органларининг ҳаракатлари (қарорлари) устидан шикоят қилиш орқали маъмурий-ҳуқуқий муносабатларнинг субъекти сифатида намоён бўлади.

Жамоа субъектлари – бу инсонлар гуруҳи бўлиб, ташқи муносабатларда мустақил субъект сифатида иштирок этадилар; уларни ташкил этиш тартиби ва фаолияти норматив ҳуқуқий актлар билан тартибга солинади. Маъмурий-ҳуқуқий муносабатларда жамоа субъектлари ўз номларидан ҳаракат қиладилар; қонун ва бошқа норматив ҳужжатларда уларнинг ҳуқуқлари ва маълум бир мажбуриятлари белгилаб қўйилади.

· Маъмурий ҳуқуқ лаёқати деганда нима тушунилади?

Маъмурий ҳуқуқ лаёқати – бу субъект томонидан у учун ўрнатилган ҳуқуқлар, эркинликлардан фойдаланиш, шунингдек, мажбуриятларни бажариш, ваколатларни амалга ошириш қобилиятидир. Маъмурий ҳуқуқ субъектининг маъмурий ҳуқуқ лаёқати унинг маъмурий ҳуқуқий ҳолатини амалга ошириш учун хизмат қилади. Бошқача айтганда, ҳуқуқ лаёқати - тегишли шароитлар мавжуд бўлганида ҳуқуқ субъектини ҳуқуқлар ва эркинликлардан фойдаланувчи, мажбуриятлар юклаш ҳамда юридик жавобгарликка тортиш мумкин бўлган шахс сифатида намоён қилади.

· Маъмурий муомала лаёқати нима? 

Маъмурий муомала лаёқати - жисмоний шахс ёки давлат маъмурияти вакилининг маълум бир ҳуқуқий аҳамиятга эга бўлган ўз хатти-ҳаракатларини англаши ва тўғри баҳолаши, уларга амал қилиши ҳамда уларни қўллашнинг қонуний эканлигини кафолатлаш қобилиятидир. Фуқароларнинг маъмурий муомала лаёқати маъмурий ҳуқуқ лаёқатидан фарқ қилган ҳолда, маълум бир ёшдан вужудга келади. Фуқароларнинг маъмурий муомала лаёқати - бу фуқароларнинг ўз хатти-ҳаракатлари билан давлат бошқаруви соҳасидаги ҳуқуқ ва мажбуриятларга эга бўлишлари ва амалга оширишлари тушунилади.

· Давлат хизматчилари деганда кимларни тушуниши лозим?
Давлат хизматчилари - ҳуқуқнинг индивидуал субъектларидан иборат бўлган ижтимоий гуруҳ бўлиб, маълум бир ҳақ эвазига давлат органларининг вазифа ва функцияларини амалга оширадилар. 

Хизматчилар тўғрисида батафсил тушунча ҳосил қилиш мақсадида, уларнинг фаолиятини жамиятнинг турли ташкилотларида (корхона, муассасаларида) банд бўлган бошқа шахслар фаолияти билан таққослаш керак:

1) хизматчилар турли ташкилотларда (давлат, маҳаллий, нодавлат, тижорат, нотижорат, жамоат, диний) маълум бир лавозимларни эгаллайдилар;

2) уларнинг фаолияти ақлий хусусиятга эга, яъни улар бевосита моддий бойликларни яратмайдилар. Лекин хизматчилар моддий ишлаб чиқариш соҳасида ҳам фаолият юритиши мумкин, масалан, ташкилий, ишлаб чиқариш жараёнини технологик таъминлаш, лойиҳаларни тайёрлаш, маркетинг, тадқиқот фаолияти ва бошқалар;

3) хизматчилар ҳокимият фаолиятини (ташкиллаштириш, фармойиш бериш, раҳбарлик, назорат) амалга оширадилар ҳамда тегишли ташкилий-фармойиш бериш ва маъмурий-хўжалик ваколатларига эга бўлади; улар давлат ва жамоат мажбурлов чораларини қўллашлари мумкин. Ҳар қандай ташкилотдаги хизматчилар, асосан бошқарув функцияларини амалга оширадилар (бунда, бошқарув функцияси деганда, турли ҳуқуқ субъектларининг фаолиятини тартибга солувчи восита сифатида тушунмоқ лозим);

4) хизматчилар ўзларининг ваколатларини, функцияларини, қоида бўйича, маълум бир ҳақ эвазига амалга оширадилар.

Хизматчилар ўртасида давлат ва маҳаллий органларда фаолият кўрсатувчи хизматчиларни алоҳида кўрсатиб ўтиш лозим. Давлат ва маҳаллий органларининг хизматчилари давлат ва маҳаллий органларнинг манфаатларини кўзлаб, уларнинг номидан ҳаракат қиладилар ҳамда давлат ва маҳаллий маъмуриятнинг вакиллари бўлиб ҳисобланадилар.

Давлат ва маҳаллий органларнинг хизматчилари давлат ва маҳаллий органлар олдида турган вазифа ва функцияларни амалга оширадилар. 

Давлат хизматчиси, кенг маънода, давлат вазифа ва функцияларини нафақат давлат органларида, балки давлатнинг бошқа ташкилот, муассаса ва корхоналарида амалга оширадиган ҳуқуқнинг индивидуал субъектидир.

Давлат хизматчиси - бу давлат органлари ваколатларини бажаришни таъминлаш бўйича профессионал фаолиятни амалга оширувчи шахсдир. Давлат хизматчиси ва давлат (давлат органи) ўртасида давлат-хизмат муносабатлари вужудга келиб, улар ўзаро ҳуқуқ ва мажбуриятларга эга бўлади.

Давлат хизматчиси, тор маънода давлат хизматида давлат лавозимини эгаллаган, яъни давлат маъмуриятининг тузилмалари тизимида маълум бир мансабни эгаллайдиган, пул мукофоти эвазига мазкур давлат органининг функцияларини амалга оширадиган шахсдир.

Давлат хизматчиларининг аксарияти ижро-фармойиш бериш (ташкиллаштириш) ваколатларини ва ижтимоий-маданий фаолиятни амалга ошириш билан шуғулланадилар. Фақатгина айрим давлат хизматчилари махсус давлат лавозимларини эгаллайдилар, масалан, одилсудловни ва прокурор назоратини (яъни, ҳуқуқни муҳофаза қилиш фаолиятини) амалга оширадилар. 

Ҳар бир давлат хизматчиси эгаллаб турган лавозимидан келиб чиқувчи маълум бир вазифаларни бажариши керак. Давлат лавозими - бу давлат хизматчисининг иш (хизмат) жойи ҳисобланади. Ҳар бир давлат лавозими давлат хизматининг асосий элементларидан бири бўлган штат бирлигига киритилади. Штат жадвали давлат органи (ташкилоти)да ташкил этилган лавозимлардан иборатдир. Давлат ташкилотларида лавозимлар давлат ҳокимияти субъектлари томонидан фармойиш бериш тартибида ташкил этилади.

Ўзбекистон Республикасида давлат хизматчиси тушунчасини қуйидагича белгилаш мумкин:

биринчидан, давлат хизматчиси - бу 18 ёшга тўлган, давлат тилини билган, маълум бир билимга эга бўлган Ўзбекистон Республикасининг фуқаросидир. Давлат хизматчиси давлат-хизмат муносабатларининг бир томонини ташкил этади. Давлат органи ҳамда хизматчи ўртасида меҳнат шартномаси тузилиб, унга кўра хизматчи давлат органининг ваколатларини, давлат функцияларини бажаради, давлат қурилишининг маълум бир мақсадларига эришиш учун махсус вазифаларни ҳал этади, давлат (давлат органи) эса ўз навбатида хизматчи олдида: унинг ҳуқуқлари ва манфаатларини ўрнатади ва таъминлайди, ижтимоий-ҳуқуқий кафолатлар, жавобгарлик, пул маблағи билан таъминлаш каби мажбуриятларга эга бўлади. Давлат хизматчиси маъмуриятнинг вакили, давлат бюрократининг бир қисми ҳисобланади. Давлат хизматчиларининг барча ҳаракатлари давлат номидан ва унинг кўрсатмаси асосида амалга оширилади, давлат эса давлат хизматчиси фаолияти устидан назоратни амалга оширади ва тегишли ҳолатларда уларга нисбатан мажбурлов чораларини қўллайди. Давлат хизматчиси фақатгина давлат органида давлат мансабини эгаллаши мумкин;

иккинчидан, давлат хизматчиси фаолияти давлат хизматини тартибга солувчи қонунчилик ҳужжатлари талабларига мос келиши керак;

учинчидан, давлат хизматчиси қонунчилик билан ўрнатилган тартибда давлат хизматининг пул билан таъминланадиган давлат лавозимини эгаллайди. Қонунчилик давлат хизматчиси фаолиятининг мазмунини, унинг ҳуқуқий ҳолатини, фаолиятнинг мақсади, вазифаси ва асосий йўналишларини, ҳуқуқларни, мажбуриятларни, жавобгарликни, чекловларни, кафолатларни белгилаб беради. Давлат лавозимларини фақатгина давлат хизматчилари эгаллашлари мумкин;

тўртинчидан, давлат хизматчисига қонунчиликда белгиланган тартибда малака даражалари берилади;

бешинчидан, давлат хизматчиси давлат функцияларини, давлат органларининг ваколатларини бажарадилар, иқтисодий, ижтимоий, маъмурий-сиёсий соҳаларда (давлатнинг молиявий фаолияти, маданиятни ривожлантириш, жамоат тартиби ва хавфсизлигини таъминлаш, божхона, банк иши, солиққа тортиш, ҳуқуқбузарликларга қарши курашиш, ички ишлар, ташқи сиёсий фаолият ва ҳ.к.ларда) давлат вазифаларини амалга оширадилар;

олтинчидан, давлат хизматчиси аксарият ҳолларда юридик оқибатларни келтириб чиқарувчи ҳаракатларни амалга оширадилар (масалан, бошқарув қарорларини қабул қиладилар, жазога тортадилар). Бундай ҳаракатлар юридик фактлар сифатида намоён бўлиши мумкин. Давлат хизматчиларининг бундай ҳаракатлари давлат ва жамият ҳаётида турли ижтимоий муносабатларни вужудга келтириши, ўзгартириши ёки бекор қилиши мумкин;

еттинчидан, давлат хизматчиларининг фаолияти, қоида бўйича ишлаб чиқариш хусусиятига эга эмас. Лекин уларнинг фаолияти умуман ишлаб чиқариш билан боғлиқ эмас, деган хулосага келмаслик лозим. Чунки, давлат хизматчилари ишлаб чиқариш жараёнига уни йўналтириш, бошқариш, лойиҳаларни тайёрлаш ва бошқа функциялар орқали таъсир кўрсатади. 

· Давлат органи нима?

Давлат – ўз ҳокимиятини амалга ошириш имконини берувчи ташкилий-моддий кучга, яъни давлат механизмига эгадир. Механизм давлатнинг нимадан ташкил топганлигини кўрсатувчи таркибий ва предметли ифодасидир. Давлат механизми – давлат органлари ва бошқа ташкилотларининг давлат ҳокимиятини, вазифа ва функцияларини амалга оширишнинг яхлит иерархик, яъни бўйсинувга асосланган тизимидир. 

Давлат механизмининг бошланғич ва асосий таркибий элементларидан бири – бу давлат органларидир. Давлат органлари - давлат функцияларини амалга оширадиган ва ҳокимият ваколатига эга бўлган давлат механизмининг бўғинидир. 

Давлат ва ҳуқуқ назарияси фанига кўра, давлат органларининг мазмун-моҳиятини очиб берувчи хусусиятларга қуйидагилар киради:а) давлат органи – давлат механизмининг бир бўлаги сифатида, маълум бир мустақилликка (автономияга) эгадир. Давлат органлари давлат механизмида ўз ўрнига эга бўлиб, унинг бошқа қисмлари билан ўзаро алоқада бўлади; б) давлат органи – турли муносабатларда давлат номидан ҳаракат қилувчи хизматчилардан иборат бўлади. Айнан давлат хизматчиларининг ҳаракатларида у ёки бу давлат органининг фаолияти намоён бўлади; в) давлат органлари ички таркибий тузилмага эгадир, яъни улар ягона мақсад атрофида бирлашган бўлинмалардан иборат бўлади;  г) давлат органлари маълум бир ҳажм ва моҳиятга эга бўлган давлат-ҳокимият ваколатига эгадир; д) давлат органларининг функцияланишини – давлат томонидан молиявий маблағ ажратиш орқали таъминланади; е) давлат органлари – давлатнинг вазифа ва функцияларини амалга ошириш учун, маълум бир шакл ва услублардан фойдаланади. 

Давлат органи ўзининг моҳиятига кўра қандайдир ташкилотни, фуқароларнинг жамоасини англатади. Бундай фуқароларнинг жамоаси давлат фаолиятининг у ёки бу турини амалга ошириш учун давлат томонидан ташкил этилади. 

Давлат ўз органларини бевосита ташкил этади ёки уларни ташкил этиш тартибини белгилайди, уларнинг функцияланишининг асосий қоидаларини ўрнатади, давлат номидан ва давлат манфаатини кўзлаб ҳаракат қилиши учун уларга маълум бир ваколатларни бериб қўяди. 

Давлат органларининг барчаси, ягоналикда - давлат аппаратини ташкил этади. Давлат аппарати орқали давлат олдида турган вазифа ва функциялар амалга оширилади. 

Давлат – фуқароларнинг сиёсий ташкилоти бўлганлиги сабабли, ташкил қилинадиган давлат органлари ҳокимият ваколатига эга бўлади. 

Давлат-ҳокимият ваколати кенг қамровли тушунча бўлиб, асосан қуйидагиларни ўз ичига олади: а) давлат номидан ва давлат манфаатини кўзлаб ҳуқуқий акт чиқариш; б) уларнинг амалга оширилишини - тарбиялаш, ишонтириш ва рағбатлантириш чораларини қўллаш орқали таъминлаш; в) ҳуқуқий актлардан келиб чиқадиган талаблар ижро этилишини назорат қилиш; г) ҳуқуқий актларни ҳимоя қилиш, яъни ҳуқуқий актларда назарда тутилган талаблар бузилганда, уларни мажбурий чоралар қўллаш орқали ҳимоя қилиш. 

Давлат органлари тўғрисида батафсил тушунча ҳосил қилиш учун, уларни фуқароларнинг бошқа жамоаларидан, масалан жамоат ташкилотларидан фарқлаш лозим. Жамоат ташкилотлари давлат томонидан эмас, балки фуқаролар ёки меҳнат жамоаси томонидан, давлат органи эса давлат томонидан ташкил этилади. Баъзи ҳолларда давлат ўз органлари орқали жамоат ташкилотларини ташкил этиш асосларини ва тартибини, фаолият йўналишларини белгилаб бериши мумкин. Давлат органлари давлат-ҳокимият ваколатига эга, яъни давлат номидан ва давлат манфаатини кўзлаб бутун мамлакат бўйича ёки маълум бир ҳудудлар (вилоят, туман, шаҳар) бўйича ҳаракат қилади. Жамоат ташкилотлари ҳам маълум бир ваколатларга эга, лекин бу ваколатлар давлат-ҳокимият ваколати ҳисобланмайди. Жамоат ташкилотларининг ваколати маълум бир белгиланган доирада, масалан жамоат ташкилоти дорасида ёки жамоат ходимларига нисбатан ҳаракатда бўлади.

Давлат органларининг ўзига хос хусусиятларини корхоналар билан таққослаб кўрганда ҳам кўриш мумкин. Жумладан, давлат органлари давлат олдида турган вазифа ва функцияларни амалга ошириб, ўзларининг хатти-ҳаракатлари билан бевосита моддий бойликлар яратмайдилар. Корхоналар эса бевосита ишлаб чиқариш билан, моддий бойликларни яратиш билан шуғулланади. 

Демак, давлат органлари: биринчидан, давлат механизми (аппарати)нинг бир қисми ҳисобланади; иккинчидан, давлат-ҳокимият ваколатига эга бўлади; учинчидан, давлат олдида турган вазифа ва функцияларни амалга ошириш мақсадида давлат томонидан ташкил этилади; тўртинчидан, маълум бир ташкилий тузилмага эга бўлади; бешинчидан, уларнинг фаолияти бевосита ишлаб чиқариш билан, моддий бойликларни яратиш билан боғлиқ эмас.

· Ижро ҳокимияти органлари қандай таснифланади?
Ижро ҳокимияти органларининг турли даражаларда ташкил этилиши сабабли ва фаолиятининг кенг қамровли хусусиятга эга эканлигини инобатга оладиган бўлсак, уларни бир неча асосларга қараб гуруҳларга ажратиш, яъни таснифлаш мумкин.

Ўзбекистон Республикаси Конституцияси ва қонунларига асосланиб, ижро ҳокимияти органларини қуйидаги турларга бўлиш мумкин:

1) фаолиятининг ҳудудий доирасига кўра ижро ҳокимияти органлари уч гуруҳга бўлинади: а) олий ижро ҳокимияти органи (Ўзбекистон Республикаси Вазирлар Маҳкамаси); б) марказий ижро ҳокимияти органлари (бунга республика миқёсида фаолият кўрсатувчи вазирликлар, давлат қўмиталари, корпорация, ассоциация, компания ва бошқалар); в) маҳаллий ижро ҳокимияти органлари (марказий ижро ҳокимияти органларининг бошқарма ва бўлимларини, ҳоким бошчилик қиладиган ижроия аппаратни киритиш мумкин);

2) ташкил этиш асосларига кўра ижро ҳокимияти органлари қуйидагиларга бўлинади: а) Ўзбекистон Республикаси Конституцияси асосида ташкил этиладиган органлар (масалан, Ўзбекистон Республикаси Вазирлар Маҳкамаси); б) Ўзбекистон Республикаси қонун ҳужжатлари асосида ташкил этиладиган органлар (масалан, вазирликлар, давлат қўмиталари).

3) ижро ҳокимияти органлари ваколатларининг ҳажми ва хусусиятига кўра, улар қуйидагиларга бўлиниши мумкин:

а) умумий ваколатли давлат органлари. Бу гуруҳ давлат органларига - Ўзбекистон Республикасининг Вазирлар Маҳкамаси ва ҳокимларни киритиш мумкин. Бу давлат органлари, ваколат доирасида, барча соҳаларга тааллуқли бўлган қарорларни қабул қилишлари мумкин. Масалан, амалдаги қонунчиликда, Ўзбекистон Республикаси Вазирлар Маҳкамасининг иқтисодий, ижтимоий-маданий жараёнларни бошқариши кўрсатиб ўтилган бўлиб, унинг ваколати мана шу соҳалар доирасида амалга оширилади;

б) соҳавий ваколатга эга бўлган давлат органлари. Бу давлат органларини икки гуруҳга бўлиш мумкин: биринчидан, бир соҳа бўйича ваколатли давлат органлари - бу органлар ўз фаолиятини аниқ бир соҳа бўйича амалга оширади; иккинчидан, соҳалараро ваколатли давлат органлари - бу органлар бир неча соҳалар бўйича ҳаракат қилиш ваколатига эга бўлади.

Мустақил ўқиш учун адабиётлар:

5. Ma’muriy huquq: Darslik / X.T. Odilqoriyev, I.Ismailov, N.T. Ismailov va boshq.; prof. X.T. Odilqoriyev va B.E.Qosimovning umumiy tahriri ostida. – T.: O’zbekiston Respublikasi IIV Akademiyasi, 2010. – 640 b.

Норматив-ҳуқуқий ҳужжатлар:
1. Ўзбекистон Республикасининг Конституцияси. – Тошкент: «Ўзбекистон». 2014, 76 б..
2. Ўзбекистон Республикасининг фуқаролиги тўғриси​да 1992 йил 2 июл Қонуни // ЎзР ОКА,1992, №9, 338-м
3. «Ўзбекистон Республикаси Вазирлар Маҳкамаси тўғрисида»ги Ўзбекистон Республикаси Қонунига ўзгаришлар ва қўшимчалар киритиш ҳақида Ўзбекистон Республикасининг Қонуни 29.08.2003 йилдаги // Олий Мажлис Ахборотномаси, 2003 й., 9-10-сон, 138-модда; «Халқ сўзи», 2003 й., 205 (3317)-сон; ЎР ҚҲТ, 2003 й., 19-сон, 169-модда
4. Ўзбекистон Республикаси Президентининг “Республика давлат бошқаруви органлари тизимини такомиллаштириш тўғрисида”ги 2003 йил 9 декабр Фармони // ЎзР ҚҲТ, 2003, № 23, 229-модда.
5. Ўзбекистон Республикаси Президентининг “Хўжалик бошқарув органлари тизимини такомиллаштириш тўғрисида”ги 2003 йил 22 декабр Фармони // ЎзР ҚҲТ, 2003, № 24, 236-модда.
6. Маҳаллий давлат ҳокимияти тўғрисида Ўзбекистон Республикасининг 1993 йил 2 сентябр Қонуни // ЎзР ОКА, 1993, №9, 320-м.
Семинар машғулоти учун топшириқ:
Давра шаклида “фуқаронинг ҳуқуқий мақоми”, “фуқаронинг маъмурий-ҳуқуқий мақоми”, “фуқаронинг маъмурий ҳуқуқ лаёқати”, “фуқаронинг маъмурий муомала лаёқати” тушунчаларини мисоллар асосида ўзаро нисбатини ёритинг. 
Муҳокама қилинг.
1. Маъмурий ҳуқуқ субъектининг моҳияти нимадан иборат?
2.  Фуқароларнинг маъмурий ҳуқуй лаёқатининг ўзига хос хусусиятлари нимада? Фуқароларнинг маъмурий ҳуқуқ лаёқати ҳажми ва мазмуни қандай омиллар билан боғлиқ?

3.  Фуқароларнинг ўзини-ўзи бошқариш органлари маъмурий ҳуқуқ субъекти ҳисобланадими? Фикрингизни қонунлар билан асосланг.

4. Вазирлик ва давлат қўмиталарининг мақомини маъмурий ҳуқуқ субъекти сифатида очиб беринг. Фикрингизни иккита вазирлик ва давлат қўмитаси мисолида асосланг.
5. Жамоат бирлашмаларининг маъмурий-ҳуқуқий мақомининг ўзига хос хусусиятлари нимада?  

Муҳокама қилинг.
1. Тошкент шаҳридаги нодавлат “Profi Education” ўқув маркази инглиз тилини ўқитиш бўйича Буюк Британия фуқароси Raymond Murphy ни юқори малакали кадр сифатида 10 ой муддатга ишга жалб қилди. “Profi Education” ўқув маркази раҳбари Ташқи меҳнат миграцияси масалалари агентлигидан фуқаро Raymond Murphy ни Ўзбекистон Республикасида меҳнат фаолияти билан шуғулланиш ҳуқуқини берувчи рухсатнома ва меҳнат фаолияти ҳуқуқига эгалик тасдиқномаларини олди. Фуқаро Raymond Murphy орадан 2 ой ўтгач “Platon” нодавлат ўқув марказида ҳам меҳнат фаолиятини олиб бора бошлади. Бундан хабар топган Ташқи меҳнат миграцияси масалалари агентлиги мазкур ҳолатни қонунчилик талабларини қўпол равишда бузиш деб топиб Буюк Британия фуқароси Raymond Murphy га берилган рухсатнома Агентлик қарорига кўра бекор қилинди.
Мазкур ҳолатга ҳуқуқий баҳо беринг.

2. Фуқаро Шодиев мол-мулки бўйича солиқдан қарздорлиги тўғрисидаги маълумотни беришни сўраб туман Давлат солиқ инспекциясига электрон тарзда мурожаат қилди. Давлат солиқ инспекциясидан фуқарога унинг мурожаати Ўзбекистон Республикасининг “Жисмоний ва юридик шахсларнинг мурожаатлари тўғрисида”ги Қонуни талабларига мос келмаслиги сабабли жавоб берилмаслиги ҳақида жавоб берилди. 

Шундан сўнг, фуқаро ўз мурожаатини мазкур қонун талаблари асосида қайта ёзиб юборди. Аммо икки ой ўтгандан сўнг ҳам фуқарога тегишли жавоб берилмади. Мазкур ҳолатдан норози бўлган фуқаро Давлат солиқ инспекцияси ҳаракатлари юзасидан судга шикоят қилди.

Мазкур ҳолатга ҳуқуқий баҳо беринг.

ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ

“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

3-МАВЗУ: Давлат бошқарувининг маъмурий-ҳуқуқий шакллари ва усуллари
Маъруза натижаси - ижро ҳокимияти органлари фаолиятида бошқарув шакллари, ижро ҳокимияти ва бошқарув органлари томонидан қабул қилинадиган норматив-ҳуқуқий актлар, маъмурий ҳужжат, давлат бошқарув усуллари тушунчаси ва унинг турлари ҳақида тегишли билимлар шаклланади. 

· Маъмурий ҳуқуқий шакл нима?

Ҳар қандай фаолият сингари давлат бошқаруви фаолияти ҳам, маълум бир шаклларда ифодаланади. Давлат бошқаруви шундай жараёнки, унда кўпгина шахслар, ташкилот ва органлар иштирок этади. Бу жараёнда ижро ҳокимияти органларининг (бошқарув фаолияти асосий субъектининг) вазифалари, функциялари ва ваколатлари амалга оширилганлиги сабабли, биринчи навбатда мазкур ҳокимият субъектлари фаолияти шакллари муаммоси вужудга келади. Ушбу фаолиятнинг шаклларини аниқлаш орқали давлат-бошқарув фаолиятининг мазмунини чуқурроқ англаш мумкин.

Бошқарув шакли давлат органи, унинг таркибий бўлинмалари ва мансабдор шахслар фаолиятининг маълум бир қисми ҳисобланади. Бошқарувнинг шакли – аниқ субъектлар томонидан амалга ошириладиган маълум бир ҳаракатларда ифодаланиб, бошқарув фаолиятининг, бошқарув таъсирининг мазмунини ёритиб беради. Бошқарув шакллари ҳуқуқий мазмунга эга, яъни норматив ҳуқуқий акт орқали ўрнатилади. Баъзи ҳолларда бошқарув шакллари норматив ўрнатилмаган бўлиши ҳам мумкин ва буларни бошқарувнинг ҳуқуқий шакллари жумласига киритиш мумкин эмас.

Бошқарув шакллари: 

а) ижро ҳокимиятини амалга ошириш шакллари; 

б) ички аппарат хусусиятидаги фаолият шакллари сифатида намоён бўлади.

Бошқарув шаклларининг мазмун-моҳиятини очиб беришда “бошқарувнинг мақсади”, “бошқарув функциялари”, “бошқарув вазифалари”, “ваколат, “компетенция” сингари терминларга алоҳида эътиборни қаратиш лозим. Мазкур тушунчалар аниқ бир бошқарув соҳасида бошқарув услубини танлашда ҳам хизмат қилади. Бошқарув функциялари - бошқарув фаолиятининг мазмунини белгилаб беради. Бошқарув мақсадига - бошқарув субъектлари томонидан фойдаланиладиган барча бошқарув шакллари бўйсиндирилган. Бошқарув органлари бошқарув шакллари орқали ўзларининг ваколатларини, компетенциясини амалга оширади. 

Бошқарувнинг мақсадига эришиш учун бошқарув шакллари – бошқарув функцияларини амалга ошириш воситаси сифатида намоён бўлади. 

· Маъмурий ҳуқуқий шаклларнинг қандай турлари мавжуд?

Давлат бошқаруви фаолиятининг ташқи кўринишлари турли хил бўлганлиги сабабли, уни ҳар хил асосларга кўра таснифлаш мумкин.

Бошқарув фаолиятининг (бошқарув ҳаракатларининг) асосий икки шаклини кўрсатиб ўтиш мумкин:

1) бошқарув фаолиятининг (бошқарув ҳаракатларининг) ҳуқуқий шакллари, яъни маълум бир юридик мазмунга эга бўлган ва юридик оқибатларни келтириб чиқарадиган шакллар. Мазкур шакллар бошқарув органлари фаолиятининг асосий шакллари бўлиб, давлат вазифа ва функцияларини мақсадга мувофиқ ва самарали амалга оширилишини таъминлайди. Ҳуқуқий шакллар ўз навбатида бир неча турларга бўлинади:

а) ҳуқуқий (норматив ва индивидуал) актларни қабул қилиш;

б) маъмурий ҳуқуқий шартномаларни тузиш;

в) юридик аҳамиятли бошқа ҳаракатларни амалга ошириш;

2) бошқарув фаолиятининг (бошқарув ҳаракатларининг) ноҳуқуқий шакллари, яъни бошқарувнинг ҳуқуқий шаклларига асосланувчи ва уларнинг амалга оширилишига хизмат қилувчи шакллар бўлиб, ташкилий ва моддий-техник тадбирлар орқали намоён бўлади.

· Бошқарувнинг ҳуқуқий актлари деганда нима тушунилади?

Маъмурий ҳуқуқ назариясида бошқарув ҳуқуқий акти институти алоҳида аҳамиятга эга бўлиб, унинг доирасида давлат бошқарувининг энг муҳим функциялари амалга оширилади. Тегишли давлат органлари ва мансабдор шахсларнинг қарорлари ва ҳаракатлари, қоида бўйича, норматив ёки норматив бўлмаган ҳуқуқий актлар кўринишида расмийлаштирилади.

Бошқарувнинг ҳуқуқий актлари оммавий бошқарув олдида турган мақсад ва вазифаларга эришиш учун бошқарув ҳаракатларини амалга оширишнинг муҳим ҳуқуқий шакли сифатида намоён бўлади.

Ҳуқуқий актлар – бошқарув қарорларининг юридик кўриниши бўлиб ҳисобланади. Ижро ҳокимияти органи (мансабдор шахс) ваколат доирасида ҳуқуқий акт қабул қилиш орқали умумий (норматив) ёки индивидуал (якка, маъмурий) аҳамиятдаги масалаларни ҳал этади. 

Ҳуқуқий акт – ижро ҳокимияти субъектининг бир томонлама юридик ҳокимият иродасини намоён этиб, биринчидан, давлат-бошқарув фаолиятининг ҳокимият табиатини ифодалайди; иккинчидан, унинг ёрдамида ижро ҳокимияти органларининг вазифа ва функциялари амалга оширилади.

Бошқарув акти – бу бошқарув қарорларининг ҳуқуқий кўриниши бўлиб, маъмурий ҳуқуқнинг тегишли субъекти (ижро ҳокимияти органи, корхона ва муассаса маъмурияти, мансабдор шахс) томонидан бир томонлама тартибда эркни ифодалаш актидир; қонунчиликда кўрсатилган шаклга эга бўлган ва ижро ҳокимияти соҳасида вазифа ва функцияларнинг амалга оширилишини таъминлаш мақсадида маъмурий-ҳуқуқий нормаларни ўрнатиш ҳамда маъмурий-ҳуқуқий муносабатларни вужудга келтириш, ўзгартириш ва бекор қилишга қаратилган актдир.

Бошқарув ҳуқуқий актларининг таснифи. Бошқарув актларининг таснифи нафақат ҳуқуқий актлар институтининг мазмун-моҳиятини ёритиб беришда, балки бошқарув актларини амалда қўллаш, уларни излаш ва улар билан ишлаш жараёнида ҳам катта аҳамиятга эгадир.

Ҳуқуқшунос олимларининг аксарияти бошқарув ҳуқуқий актларини юридик хусусиятлари (мазмуни)га кўра икки гуруҳга бўлади:

1) норматив ҳуқуқий актлар.

Норматив ҳуқуқий акт – бу давлатнинг ваколатли органи томонидан, ижтимоий муносабатларни тартибга солишга қаратилган умуммажбурий тусдаги қоидаларни ўрнатувчи, ўзгартирувчи ёки бекор қилувчи ҳуқуқ ижодкорлиги актидир.

2) Индивидуал ҳуқуқий актлар. 

Бошқарувнинг индивидуал ҳуқуқий актлари, норматив ҳуқуқий актлардан фарқ қилган ҳолда, ҳуқуқни қўллаш (ижро этиш) актлари бўлиб ҳисобланади. Бир вақтнинг ўзида, улар, фармойиш берувчи актлар ҳисобланиб, ижро ҳокимияти субъектларининг аниқ ва тўғри юридик ҳокимият иродасини ифодалайди. Улар ўзида белгиланмаган доирадаги субъектларга умумажбурий бўлган ҳуқуқ нормаларини ифода этмайди.

Бошқарувнинг индивидуал актлари аниқ бир шахсларнинг ҳуқуқ ва мажбуриятларини ўрнатувчи, ўзгартирувчи ёки бекор қилувчи актлардир. 

Бошқарувнинг индивидуал ҳуқуқий актлари ёрдамида якка тартибдаги маъмурий ишлар ҳал қилинади (масалан, рўйхатга олиш, лицензия бериш ва ҳ.к.лар).

Индивидуал актлар ҳамма вақт аниқ шахсга (адресатга) қаратилган бўлади. Масалан, бирон бир шахсни давлат хизматининг у ёки бу лавозимига тайинлаш тўғрисидаги буйруқ аниқ шахс учун ҳуқуқий муносабатларни вужудга келтиради.

· Маъмурий-ҳуқуқий шартнома нима?
Бошқарув фаолиятини (ҳаракатларини) амалга оширишнинг ҳуқуқий шаклларидан бири – бу маъмурий-ҳуқуқий шартномаларни тузиш ҳисобланади. Ҳозирги қайта қуришлар жараёнида маъмурий-ҳуқуқий шартномаларнинг аҳамияти – ижтимоий муносабатларни тартибга солишда оммавий ҳуқуқнинг, шунингдек, оммавий-ҳуқуқий муносабатларда шартномалар ролининг ўсиб бориши билан изоҳланади. 

Оммавий-ҳуқуқий нормаларнинг ўрнатилиши нафақат ижро ҳокимияти соҳасида интизом ва жавобгарликни кучайтиришга, балки шартнома воситаларини қўллаш орқали бошқарув вазифаларини ҳал этишнинг ҳуқуқий механизмларини яратишга йўналтирилгандир.

Маълумки, хусусий ҳуқуқ соҳасида шартнома субъектлар ўртасидаги муносабатларни тартибга солувчи одатий восита сифатида намоён бўлади. Бу муносабатлар, қоида бўйича, фуқаролик ҳуқуқи нормалари билан тартибга солинади ҳамда унинг иштирокчилари тенг ҳуқуқларга эга бўлади.

Оммавий-ҳуқуқий тартибга солиш эса, норматив ва императив хусусиятдаги кўрсатмалар воситасида амалга оширилади. У умумий мақсадларга эришиш ва оммавий манфаатларни қондириш учун юридик ва жисмоний шахсларнинг иродаси ва хулқ-атвори (юриш-туриши)га ҳокимият-бошқарув таъсирини кўрсатади. 

Оммавий ҳуқуқда ҳуқуқий тартибга солишнинг алоҳида усули ҳисобланган – шартномалардан ҳам фойдаланилади. Оммавий-ҳуқуқий соҳада шартномалар, оммавий манфаатларни қондириш мақсадида, бошқарув функцияларини (масалан, мувофиқлаштириш, бўйсинув, ташкил этиш, тақсимлашни) ўз зиммасига олади.

Маъмурий-ҳуқуқий шартномалар муаммосига нафақат моддий маъмурий-ҳуқуқий нормалар, яъни муносабат иштирокчилари, уларнинг ҳуқуқлари, мажбуриятлари ва жавобгарлигини, ижро этиш тартибини ўрнатувчи нормалар орқали, балки унга маъмурий-процессуал ҳуқуқ нуқтаи назаридан ҳам ёндошиш лозим бўлади. 

Маъмурий-ҳуқуқий шартномалар жараёни – бошқарувнинг маълум бир кўриниши сифатида, маъмурий жараён тузилишига киради. 

Демак, маъмурий-ҳуқуқий шартнома – бу маъмурий-процессуал жараённинг бир кўриниши бўлиб, ўзининг моддий қисми (мазмуни)га эга. Амалдаги қонунчиликда унинг айнан процессуал қисмини ривожлантириш, долзарб масалалардан бири ҳисобланади.

Республикада маъмурий-ҳуқуқий шартномаларнинг долзарблиги ва аҳамияти - мамлакатнинг бозор иқтисодиёти муносабатларига ўтиши, мулкка бўлган муносабатнинг ўзгариши, қаттиқ марказлаштириш ва режали тақсимлашдан воз кечиш билан белгиланади.

Маъмурий-ҳуқуқий шартномалар: 

биринчидан, оммавий шартномаларнинг бир тури бўлиб, ўзига хос хусусиятларга эга бўлади;

иккинчидан, маъмурий-ҳуқуқий шартномада унинг доимий иштирокчиси ҳисобланган ҳамда ҳокимият ваколатига эга бўлган давлат органлари ва тартибга солиш функциясига эга бўлмаган турли субъектлар (масалан, нодавлат корхона ва ташкилотлар, фуқаролар) иштирок этади; 

учинчидан, маъмурий-ҳуқуқий шартномаларни тузишнинг асосий талаблари сифатида қуйидагилар назарда тутилади:

а) жамият ва давлат (оммавий) манфаатларини қондириш;

б) маълум бир бошқарув вазифалари ва функцияларни амалга оширишнинг маъмурий тартибини ўрнатиш;

в) бошқарув органлари томонидан назоратнинг амалга оширилиши;

г) мажбуриятларни ўз зиммасига олган иккинчи томоннинг ўз мажбуриятларини бажармагани ёки лозим даражада бажармаганида, давлат органи (мансабдор шахс)нинг шартномани бир томонлама тартибда бекор қилиш имкониятига эга бўлиши;

д) вужудга келган низоларни маъмурий юрисдикция органларида ва судда ҳал этиш имкониятининг ўрнатилиши ва ҳ.к.лар.

Маъмурий-ҳуқуқий шартномалар муаммосига бағишланган адабиётларнинг таҳлили шуни кўрсатадики, аксарият муаллифлар, уларнинг фақатгина ваколатларнинг тақсимланиши, уларнинг юқоридан қуйига берилиши, маълум бир соҳаларда турли субъектлар фаолиятини мувофиқлаштириш, ресурслардан фойдаланиш мақсадида уларни бирлаштириш билан боғлиқ бўлган горизонтал муносабатларда ифодаланишини кўрсатиб ўтишади.

Баъзи ҳуқуқшунос олимлари, маъмурий-ҳуқуқий шартномаларга ички ишлар органларининг ташкилотлар ва фуқаролар ўртасида мулкни ҳимоялаш бўйича ёки бошқарув тузилмаларининг ўз эҳтиёжларини қондириш мақсадида маълум бир мол-мулкни сотиб олиш бўйича тузиладиган шартномаларни киритади. 

Лекин мазкур шартномалар ижро ҳокимиятини амалга оширишнинг ҳуқуқий шаклларига ҳеч қандай алоқаси йўқдир, чунки бунда бошқарув субъекти юридик-ҳокимият ваколатидан фойдаланмаган. Шу сабабли, бундай шартномалар маъмурий-ҳуқуқий эмас, балки фуқаролик-ҳуқуқий шартномаларидир.

Ижро ҳокимияти соҳасида ваколатларни тақсимлаш ёки давлат органлари томонидан бир-бирига ваколатларнинг берилиши, турли масалаларни ҳал этишда мувофиқлаштириш ёки ўзаро муносабатлар бўйича тузилган шартномалар – маъмурий-ҳуқуқий шартномаларнинг айрим элементлари (хусусиятлари)ни ўзида ифода этади. Лекин улар маъмурий-ҳуқуқий шартномаларнинг мазмун-моҳиятига тўла мос келмайди. 

· Маъмурий-ҳуқуқий шартномаларнинг ўзига хос хусусиятлари нималардан иборат? 

Маъмурий-ҳуқуқий шартномаларнинг мазмуни уларнинг хусусиятларида янада яққолроқ намоён бўлади. Юридик адабиётларда берилган тушунчаларга таяниб, маъмурий-ҳуқуқий шартномалар ва уларнинг ўзига хос хусусиятларига қуйидагиларни киритиш мумкин:

1) маъмурий-ҳуқуқий шартномаларга махсус мажбуриятлар (шартлар)ни назарда тутадиган ва оддий фуқаролик-ҳуқуқий шартномалар доирасидан ташқари чиқадиган шартномаларни киритиш мумкин. 

Мазкур шартномаларда давлат ва жамият манфаатларини қондиришни назарда тутган давлат вазифаларини амалга ошириш ифодаланади.

Бугунги кунда, ижро ҳокимияти органларининг маълум бир мажбуриятларни ўз зиммасига олиш тўғрисида қабул қилган қарорларини – ҳуқуқий акт сифатида тан олиш ҳамда унинг мажбурийлигини қонунчиликда ўрнатиш зарурати вужудга келди. Бундай қарорларнинг мажбурий ижро этилиши, давлат бюджети маблағларидан тегишли органлар орқали таъминланиши лозим. 

Маъмурий-ҳуқуқий шартномаларнинг мажбурий шартлари иккинчи иштирокчи томонидан бажарилмаганлиги – мазкур шартномаларда кўрсатиб ўтилган иқтисодий санкцияларни ҳаракатга келтириши, шунингдек, ижро ҳокимияти органи томонидан шартноманинг бир томонлама тартибда бекор қилинишига олиб келиши лозим;

2) маъмурий-ҳуқуқий шартномаларга – давлат хизмати бўйича тузилган шартномаларни киритиш лозим. 

Давлат хизмати тўғрисидаги шартномаларда ижтимоий эҳтиёжларни ва фуқароларнинг манфаатларини қондириш, жамоат тартибини сақлашни таъминлаш бўйича ваколатлар ва функцияларнинг ижро ҳокимияти органларидан хўжалик бирлашмаларига ва бошқа шахсларга ўтказилиши назарда тутилади;

3) маъмурий-ҳуқуқий шартномалар ижро ҳокимияти органларининг контрол-назорат ваколатларини, шунингдек, шартнома муносабатларига кирувчи иккинчи томонга нисбатан иқтисодий санкцияларни қўллаш мумкинлигини назарда тутади;

4) маъмурий-ҳуқуқий шартномаларга ижро ҳокимияти органларининг турли хилдаги маҳсулотларни етказиб берувчи корхоналар билан тузган шартномаларини ҳам киритиш мумкин. Лекин бунда корхоналарнинг солиқ соҳасида, кредит олишда, маълум бир бюджет маблағларидан фойдаланишда имтиёзларга эга бўлиши назарда тутилиши лозим;

5) ижро ҳокимияти соҳасида ваколатларни тақсимлаш ва қуйига бериш бўйича тузилган ҳамда ўз ваколатларини берувчи юқори ижро ҳокимияти органининг бевосита назорати остида ва шартнома шартларини бажармаган ёки лозим даражада бажармаган томоннинг жавобгарлиги назарда тутилган шартномаларни – маъмурий-ҳуқуқий шартномаларга киритиш мумкин;

6) маъмурий-ҳуқуқий шартномаларни ҳуқуқий тартиби қуйидагиларни инобатга олиши лозим:

а) маъмурий-ҳуқуқий шартномалар компетенция доирасида ижро ҳокимияти органлари томонидан ёки бундай шартномаларни тузиш ваколатига эга бўлган мансабдор шахс (бошқарув органи раҳбари ёки махсус ишончнома асосида бошқа мансабдор шахс) томонидан тузилиши мумкин. Агар, шартноманинг иштирокчиси сифатида коллегиал орган намоён бўлса, шартнома тузилгандан сўнг, у ваколатли орган мансабдор шахси томонидан тасдиқланган бўлиши лозим;

б) шартнома муносабатлари иштирокчиларининг бири томонидан мажбуриятларининг бажарилмагани ёки лозим даражада бажарилмаганида, ижро ҳокимияти органи томонидан шартноманинг бир томонлама тартибда бекор қилиши ва айбдор томонга нисбатан мазкур шартномада назарда тутилган иқтисодий ва бошқа санкцияларни қўллаш ваколатига эга бўлиши лозим;

в) ижро ҳокимияти органи шартнома муносабатларига киришганида, унинг ижро этилишини назорат қилиш, барча ҳужжатлар билан танишиб чиқиш, шартнома субъектларининг фаолиятини текшириш ваколатига эга бўлиши керак. Назоратни амалга ошириш тартиби ва услублари шартноманинг ўзида назарда тутилиши лозим;

г) ижро ҳокимияти органи назарда тутилмаган ҳолатларнинг вужудга келиши билан шартномани бир томонлама тартибда, унинг молиявий ва бошқа муҳим шартларини бузмаган ҳолда, ўзгартириш имкониятига эга бўлиши керак. Мазкур шартнома бўйича вужудга келадиган барча низолар маъмурий ва суд тартибида ҳал қилиниши лозим;

д) шартнома муносабатлари субъектлари устидан шикоят қилиш ва прокурорнинг мазкур шартнома ва унинг ижроси устидан протести – маъмурий судлар томонидан, уларнинг ташкил этилишига қадар эса, тегишли судлар (масалан, хўжалик судлари) томонидан кўриб чиқилиши лозим;

7) шартномаларни тузиш ва ижро этишда, белгиланган доирада, фуқаролик қонунчилиги билан ўрнатилган шартномаларнинг умумий талабларидан фойдаланиш лозим. Масалан, шартнома шакли; шартномаларда ўрнатиладиган муддатлар; шартнома иштирокчилари ва уларнинг маъмурий-ҳуқуқий ҳолати; шартномаларни ижро этиш; шартномада назарда тутилган мажбуриятлар бажарилишини таъминлаш; шартнома шартларини бузганлик учун жавобгарлик; шартнома шартларини ўзгартириш ва уни бекор қилиш ва ҳ.к.лар.
· Маъмурий-ҳуқуқий шартномаларнинг қандай турлари мавжуд?
Юридик адабиётларда маъмурий-ҳуқуқий шартномаларнинг турли кўринишлари кўрсатиб ўтилган. Жумладан:

1) юридик хусусиятларига кўра: а) ҳуқуқни ўрнатувчи шартномалар (масалан, норматив тусдаги шартномалар; ахборот алмашинуви тўғрисидаги шартнома); б) ҳуқуқни қўлловчи шартномалар (масалан, юридик фактлар сифатидаги шартномалар);

2) шартнома предметига кўра: а) компетенция бўйича шартномалар; б) ўзаро ҳамкорлик (биргаликдаги фаолият) бўйича шартномалар; в) фуқаронинг давлат хизматига кириши бўйича шартномалар; 

3) субъектларнинг ўзаро муносабатларига кўра: а) бир-бирига нисбатан контрол-назорат ёки бошқа махсус ваколатларга эга бўлмаган субъектлар ўртасидаги шартномалар; б) бир субъектнинг иккинчи субъектга қараганда махсус ваколатга эга бўлган иштирокчилар ўртасидаги шартномалар.

· Бошқарувнинг ноҳуқуқий шакллари нима?

Бошқарув фаолиятида ижро ҳокимияти органлари ёки мансабдор шахслар томонидан амалга ошириладиган барча ҳаракатларни ҳам ҳуқуқий актларни қабул қилиш ёки маъмурий-ҳуқуқий шартномаларни тузишга (яъни ҳуқуқий шаклларга) киритиш мумкин эмас. Бошқарув фаолиятида амалга ошириладиган кўпдан-кўп ҳаракатлар (ноҳуқуқий шакллар) мавжудки, улар ҳуқуқий шаклларнинг амалга оширилишида хизмат қилади. 

Бошқарув фаолиятининг ноҳуқуқий шакллари – ижро ҳокимияти органларининг давлат-ҳокимият ваколатларини амалга ошириш билан боғлиқ эмас. Бундай шаклларни қўллаш юридик оқибатларни келтириб чиқармайди, маъмурий-ҳуқуқий муносабатларни вужудга келтирмайди ёки уларни ўзгартирмайди. Шу сабабли ҳам, бу шакллар “ноҳуқуқий” деб аталади. Ноҳуқуқий шакл – ҳуқуққа (қонунга) хилоф шакл дегани эмас, балки бирон бир ҳуқуқий оқибатни келтириб чиқармайдиган шакллардир.

Бошқарув фаолияти (ҳаракатлари)нинг ноҳуқуқий шакллари:

1) ташкилий ҳаракатлар ёки тадбирларни амалга ошириш (масалан, мажлислар ўтказиш, илғор ва намунали тажрибани, бошқарувнинг салбий ҳолатлари тўғрисидаги маълумотларни тарқатиш); услубий кўрсатмаларни тайёрлаш; жойларда ижрочиларга кўмаклашиш ва бошқалардан иборат. 

Ташкилий ҳаракатлар ёки тадбирлар бошқарув фаолияти жараёнида қўлланилиб, ҳуқуқий муносабатларни вужудга келтирмайди, ўзгартирмайди ёки бекор қилмайди. Улар бошқарув функцияларини амалга оширмайди.

2) моддий-техник ҳаракатлар, яъни давлат-хизмат фаолияти самарадорлигини таъминлашга қаратилган ва иш юритиш, рўйхатга олиш, расмийлаштириш, ҳужжатлар, маълумотлар, материалларни кўпайтириш ва юбориш, ахборотлар билан ишлаш, аналитик ҳисобни юритиш, моддий-техник таъминлаш билан боғлиқ бўлган бошқарув фаолиятининг шакллари.

Бошқарув фаолиятининг бу шаклини амалга ошириш нафақат ходимларнинг юқори тайёргарликка эга бўлишига, балки давлат бошқаруви органларининг маълум бир техника билан жиҳозланганлигига ҳам боғлиқдир. 

· Давлат бошқаруви усуллари нима?

Бошқарув шакли (ижро ҳокимияти ёки бошқарув ҳаракатлари шакли) масаласи билан танишиб чиқиш, бошқа ҳуқуқий ҳодисанинг – бошқарув усулларини ҳам аниқлаш лозимлигини кўрсатади. Усул - бу амалий фаолиятнинг усули, воситаси ҳисобланади. Бошқарув шакллари ва бошқарув усулларини бир-биридан ажратмаган ҳолда кўриб чиқиш лозим.

Маъмурий ҳуқуқнинг тартибга солиш усули ва маъмурий ҳуқуқий (бошқарув) усуллар, номланиши жиҳатидан бир-бирига жуда яқин туради. Лекин бу ҳолат уларнинг фақатгина ташқи кўринишидан яқинлигини кўрсатади. Тартибга солиш усули – маъмурий ҳуқуқнинг асосий функцияси бўлиб, бошқарув муносабатларини ҳуқуқий тартибга солувчи восита ҳисобланади. Давлат бошқаруви усули эса, бошқарув субъектлари (ижро ҳокимияти органлари) олдида турган барча вазифаларни, шу жумладан тартибга солишни ҳам, амалий ҳал этиш воситаси ҳисобланади. 

Давлат бошқаруви усули – маъмурий ҳуқуқ ҳар қандай субъектининг эмас, балки маълум бир соҳада бошқарувни (ижро ҳокимиятини) амалга ошириш ваколатига эга бўлган субъектнинг функцияси ҳисобланади.

Бошқарув усули – давлат бошқаруви фаолиятининг мақсадларига эришиш, вазифаларини бажариш ва функцияларини амалга ошириш учун фойдаланиладиган ҳуқуқий воситалар ҳисобланади

· Давлат бошқаруви усулларининг қандай турлари бор?

Юридик адабиётларда, давлат бошқаруви тизимидаги таъсир кўрсатишнинг икки асосий (универсал) усули: ишонтириш ва мажбурлаш усуллари кўриб чиқилади. Амалиётда бу усуллар турли кўринишларда намоён бўлади.

Ишонтириш - бошқарув усули сифатида, тушунтириш, тарбиялаш, рағбатлантириш ва бошқа ахлоқий аҳамиятга эга бўлган чораларни амалга ошириш орқали исонларга таъсир кўрсатиш ҳисобланади. Рағбатлантириш, масалан, давлат бошқаруви соҳасида ижро ҳокимиятининг фуқаролар, юридик шахслар, ҳуқуқий муносабатлар турли субъектлари билан бўладиган ўзаро муносабатларида қонунийлик ва интизомни таъминлашга хизмат қилади.

Бошқарувнинг мақсад ва вазифаларига эришиш мажбурлаш хусусиятидаги чоралар ёрдамида ҳам таъминланиши мумкин. Бу ҳолатда, бошқарув объекти, норматив ҳуқуқий актларда кўрсатиб ўтилган тартибда ҳаракат қилишга мажбур бўлади. 

Агар, шахсларнинг ҳаракати ҳуқуқий актларнинг талабларига мос келмаса, давлат, унинг органлари ва мансабдор шахслар мажбурлов чораларини қўллаш ҳуқуқига эга бўлади. Баъзи вақтларда бу чоралар ҳуқуқий тартиботни, жамоат тартибини, ҳаракатларни амалга оширишнинг ўрнатилган тартибини таъминловчи чоралар сифатида намоён бўлади. 

Айрим ҳолларда эса, мажбурлов чоралари ҳуқуқбузарликни (ножўя хатти-ҳаракатни) содир этган шахсни жазолашга қаратилган бўлади. Бу – интизомий, моддий, маъмурий ёки жиноий хусусиятдаги чоралар сифатида намоён бўлади. 

Мажбурлов чоралари шахснинг қонунга хилоф хулқини чеклашга, шунингдек, турли ижтимоий муносабатлардаги қонуний тартибни қайта тиклашга қаратилади.

Бошқарув усуллари маъмурий (тўғри) ва иқтисодий (тартибга солувчи) усулларга бўлинади.

Маъмурий усуллар - бошқарув субъектининг объектга (фуқароларга, юридик шахслар, давлат хизматчиларига) бир томонлама тартибда давлат-ҳокимият таъсирини кўрсатиши орқали ифодаланади. 

Ишонтириш – бошқарув усули сифатида. Ишонтириш – давлат бошқарувини амалга оширишнинг асосий усулларидан бири бўлиб, шахсларнинг намунали иродасини шакллантириш ёки қайта шакллантириш мақсадида турли хилдаги тушунтириш, тарбиялаш, ташкил этиш ишларини олиб боришда намоён бўлади. Ишонтириш - бошқарув субъектларининг ҳуқуқий актларда ифодаланган талабларининг шахслар томонидан ихтиёрий амалга оширилишида ифодаланади. Бошқарувнинг бу усули ёрдамида, қонун чиқарувчи (ҳуқуқ ўрнатувчи) ва фуқаролар иродасининг бирлигига эришилади.

Ишонтириш – бу маълум бир кетма-кетликда амалга ошириладиган ҳаракатлар жараёни бўлиб, эътибор, ички ишонч, шахснинг онгига таъсир этиш, манфаатни шакллантириш каби элементларни ўз ичига олади. Фуқаролар, бошқарув ҳокимияти мақсад ва вазифалари мазмуни тўғрисида аниқ тушунча ҳосил қилганида, уларнинг талабларига риоя қиладилар ва қўллаб-қувватлайдилар, шунингдек, уларни амалга оширишга онгли ва фаол иштирок этадилар.

Рағбатлантириш тушунчаси ва унинг турлари. Бошқарувнинг самарали усулларидан яна бири – бу рағбатлантиришдир. Рағбатлантириш – манфаатдорлик, онг орқали инсонларнинг иродасини белгиланган фойдали ишни бажаришга йўналтирувчи таъсир этиш усулидир. Рағбатлантириш маълум бир ишларнинг бажарилишига, моддий ва ахлоқий манфаатдорликнинг вужудга келишига олиб келади.

Ҳозирги вақтда, бошқарувнинг рағбатлантириш усулини тартибга солувчи ҳуқуқий нормалар (қонунчилик) шаклланган бўлиб, ривожланиш жараёнидадир. Бунга конституциявий, маъмурий, меҳнат ва бошқа ҳуқуқ нормаларини киритишимиз мумкин. Амалдаги ҳуқуқий нормалар ёрдамида рағбатлантириш чоралари; уни қўллаш асослари; ҳокимият субъектининг рағбатлантириш бўйича ваколати; рағбатлантириш тартиби мустаҳкамланган.

Маъмурий-ҳуқуқий мажбурлов – бу ҳуқуқий мажбурловнинг алоҳида тури бўлиб, ҳуқуққа хилоф қилмишга нисбатан оммавий ҳокимият субъектлари томонидан маъмурий ҳуқуқ нормаларида назарда тутилган мажбурлов чораларининг қўлланилишидир. Маъмурий-ҳуқуқий мажбурлов - ҳуқуқий тартиботни ҳимоя қилишда, шунингдек, ҳуқуқбузарликларга қарши курашишда катта аҳамиятга эгадир. Бу шу билан изоҳланадики, ички ишлар органлари, давлат инспекциялари ва бошқа ижро ҳокимияти субъектлари тегишли тартиб ва қоидаларга риоя этилиши устидан доимо назоратни олиб бориб, уларнинг ҳар қандай бузилишига дарҳол таъсир кўрсатишлари мумкин. Маъмурий-ҳуқуқий мажбурлов - жамият тартибига тажовуз қилувчи қилмишни тўхтатиш ва унга барҳам беришни, ижтимоий хавфли оқибатларнинг келиб чиқишига йўл қўймасликни назарда тутувчи кўпгина чеклов (эҳтиёт) воситаларини ҳам ўз ичига олади.

Мустақил ўқиш учун адабиётлар:

7. Erkin Xojiyev, To’qin Xojiyev. Ma’muriy huquq. Darslik. – T.: “Fan va texnologiya”, 2008. – 608 b.

8. Ma’muriy huquq: Darslik / X.T. Odilqoriyev, I.Ismailov, N.T. Ismailov va boshq.; prof. X.T. Odilqoriyev va B.E.Qosimovning umumiy tahriri ostida. – T.: O’zbekiston Respublikasi IIV Akademiyasi, 2010. – 640 b.

9. Хамедов И.А., Хван Л.Б., Цай И.М. Административное право Республики Узбекистан. -  Т.: Konsauditinform – Nashr – 2012. 
Норматив-ҳуқуқий ҳужжатлар:
1. Ўзбекистон Республикасининг Конституцияси. – Тошкент: «Ўзбекистон». 2014, 76 б..
2. «Ўзбекистон Республикаси Вазирлар Маҳкамаси тўғрисида»ги Ўзбекистон Республикаси Қонунига ўзгаришлар ва қўшимчалар киритиш ҳақида Ўзбекистон Республикасининг Қонуни 29.08.2003 йилдаги // Олий Мажлис Ахборотномаси, 2003 й., 9-10-сон, 138-модда; «Халқ сўзи», 2003 й., 205 (3317)-сон; ЎР ҚҲТ, 2003 й., 19-сон, 169-модда
3. «Норматив-ҳуқуқий ҳужжатлар тўғрисида»ги Ўзбекистон Республикаси Қонунига ўзгартиш ва қўшимчалар киритиш ҳақида Ўзбекистон Республикаси Қонуни 24.12.2012 йилдаги // «Халқ сўзи», 2012 й., 250 (5670)-сон; ЎР ҚҲТ, 2012 й., 52-сон, 583-модда
4. «буйруғи

 билан тасдиқланган // ЎР ҚҲТ, 2014 й., 10-сон, 110-модда
Идоравий норматив-ҳуқуқий ҳужжатларни тайёрлаш ва қабул қилиш қоидалари»  Ўзбекистон Республикаси адлия вазирининг 2014 йил 28 февралдаги 53-мҳ-сон 
5. «Маҳаллий давлат ҳокимияти органлари томонидан қабул қилинадиган норматив-ҳуқуқий ҳужжатлар лойиҳаларини тайёрлаш, юридик-техник расмийлаштириш ва ҳуқуқий экспертизадан ўтказиш тартиби тўғрисидаги йўриқнома» Ўзбекистон Республикаси адлия вазирининг 2013 йил 1 февралдаги 29-мҳ-сон буйруғи билан тасдиқланган йўриқнома // ЎР ҚҲТ, 2013 й., 5-сон, 65-модда
Семинар машғулоти учун топшириқ:
Давлат бошқаруви актларини давлат рўйхатидан ўтказиш жараёнини тавсифланг. Давлат бошқаруви актларини давлат рўйхатидан ўтказиш ўзи нима учун керак? Қандай норматив-ҳужжатларни давлат рўйхатидан ўтказиш мажбурий ҳисобланади?
Муҳокама қилинг.
6. “Бошқарув усули” ва “бошқарув шакли” тушунчаларининг ўзаро қандай алоқаси бор?  
7. Бошқарувнинг ҳуқуқий актлари юридик кучи қандай? Бошқарувнинг ҳуқуқий актларига нисбатан қандай талаблар қўйилади?
8. Маъмурий огоҳлантирув чорасини маъмурий мажбурлов чораси деб ҳисоблайсизми? Жавобингизни асослантиринг. 

9. Ноқонуний бошқарув акти мажбурий равишда ижро эттириш қандай юридик оқибатларни келтириб чиқаради?
10. Юридик шахсларга маъмурий мажбурлов чораси қўлланиши мумкинми? Мумкин бўлса, қандай?
Муҳокама қилинг.
1. Якка тадбиркор сифатида туризм фаолияти билан шуғулланувчи фуқаро Д. Америка Қўшма Штатларидан келиб Тошкент шаҳридаги меҳмонхоналардан бирига жойлашган бир гуруҳ сайёҳларни Тошкент шаҳрининг диққатга сазовор жойларни айлантирди ва сайёҳларга Самарқанд шаҳрини айлантиришни таклиф этди. Сайёҳлар фуқаро Д.дан Самарқанд шаҳрида 1 кеча тунаб қолишлари учун меҳмона бронь қилиб беришни ва уларни меҳмонхонага олиб бориб жойлаштириб беришини сўрашди. Фуқаро Д. сайёҳлар учун Самарқанд шаҳрида жойлашган меҳмонхоналардан бирини бронь қилдирди ва эртаси куни уларни ушбу меҳмонхонага олиб бориб жойлаштирди. Мазкур ҳолат бўйича меҳмона ҳодими орқали хабар топган «Ўзбектуризм» миллий компаниясидаги назорат қилувчи ишчи органи меҳмона ходими ва фуқаро Д. нинг берган тушунтиришларига асосан фуқаро Д.нинг ҳаракатини туризм соҳасида фаолият юритиш учун берилган лицензияда кўрсатилмаган хизмат тури билан шуғулланиш орқали лицензия шартномасида назарда тутилган лицензия талабларини ва шартларини қўпол равишда бузиш деб топиб лицензиянинг амал қилишини тугатиш тўғрисида қарор қабул қилди. Фуқаро Д. мазкур қарордан норози булиб судга мурожаат қилди.
Мазкур ҳолатга ҳуқуқий баҳо беринг.

2. Тошкент шаҳри Олмазор туманида яшовчи фуқаро К.Комилов ўзига қарашли ер участкасида 6 хонадан иборат турар-жой биноси қурди. Орадан 10 йил ўтгач фуқаро К.Комиловнинг ҳовлиси жойлашган ҳудуддан автомобиль магистрал йўли қуриш лойиҳаси давлат дастурига киритилди. Мазкур ҳолат бўйича ҳокимият вакили фуқаро К.Комиловга қарашли ер ўрнига бошқа ер берилишини, уй-жой қуриш учун эса маблағ берилмаслигини таъкидлаб ўтди. Бундан норози бўлган фуқаро Тошкент шахри Олмазор туман ҳокимиятига уй қуриш учун маблағ таъминлаш юзасидан мурожаат қилди. Туман ҳокимияти масъул ходими мурожаатни асоссиз деб топиб, сабаб сифатида уйнинг қурилиши рухсатсиз амалга оширилганини маълум қилди. 

Мазкур ҳолатга ҳуқуқий баҳо беринг.

ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ

“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

4-МАВЗУ: ДАВЛАТ ХИЗМАТИ
Маъруза натижаси - хизматнинг умумий тушунчаси ва унинг кўринишлари, давлат хизмати тушунчаси ва унинг ўзига хос хусусиятлари, давлат хизматчиларининг ҳуқуқий мақоми, давлат хизматчиларига қўйилган талаблар ва чекловлар ҳақида умумий тушунча ва ушбу мавзу доирасида мустақил фикрлаш қобилияти шаклланади. 

·  «Давлат хизмати» деганда нимани тушунасиз ва унинг ўзига хос хусусиятларига нималар киради? 

«Давлат хизмати» тушунчасини тушуниш учун давлат-хизмат муносабатлари доирасини аниқлаб олиш лозим. Давлат-хизмат муносабатлари бир неча ўзига хос хусусиятларга эгадир:

биринчидан, бу муносабатлар давлат-ҳуқуқий муносабатлари бўлиб ҳисобланади, яъни давлат-хизмат муносабатлари оммавий ҳуқуқ (давлат, маъмурий) меъёрлари билан тартибга солинади ва кўпгина ҳолатларда хусусий-ҳуқуқий тартибга солишдан ҳолидир;

иккинчидан, давлат-хизмат муносабатлари - алоҳида ҳуқуқий муносабатлар бўлиб, давлат хизматчиларининг мақоми билан боғлиқдир;

учинчидан, давлат-хизмат муносабатлари - давлат хизматчиларининг ишонч, хизмат ва садоқат муносабатларидир;

тўртинчидан, давлат-хизмат муносабатлари - давлат-ҳуқуқий ҳокимият муносабатларидир;

бешинчидан, давлат-хизмат муносабатлари - давлат лавозимини бошқариш билан боғлиқ, яъни давлат хизматчиси давлатнинг функцияларини амалга ошириб, маълум бир давлат вазифаларини бажаради.

Юқоридаги хизмат муносабатларидан келиб чиқиб, давлат хизмати тушунчасига қуйидаги таъриф бериш мумкин:


Ушбу таърифдан келиб чиққан ҳолда, давлат хизматининг қуйидаги хусусиятларини кўрсатиб ўтишимиз мумкин:

1) давлат хизмати профессионал фаолият, яъни давлат хизматчисининг давлат олдида турган вазифа ва функцияларни амалга оширишга қаратилган фаолиятидир;

2) мазкур фаолиятни олиб бориш жараёнида давлат органларининг компетенцияси амалга оширилади;
3) бу фаолият давлат органларининг функцияланишини таъминлашга қаратилгандир;
4) бундай фаолият мансаб мажбуриятларининг ижро этилишини таъминлайди. Шу ўринда айтиб ўтиш лозимки, мансаб мажбуриятлари давлат хизматига эмас, балки давлат хизматчисига тегишли бўлади. Бу ерда биз, давлат хизмати тушунчасининг шахсий аспектини кўришимиз мумкин.
· Давлат хизматчилари кимлар?

Давлат хизматчилари - ҳуқуқнинг индивидуал субъектларидан иборат бўлган ижтимоий гуруҳ бўлиб, маълум бир хақ эвазига ташкил этиладиган ва амалдаги давлат органлари ва бошқа ташкилотларининг вазифа ва функцияларини амалга оширадилар. Ҳар бир ташкил этиладиган ташкилотнинг нормал функцияланиши учун махсус тайёрланган хизматчилардан иборат бўлган маълум бир персоналга эга бўлиши лозим. Ташкилотларнинг турига қараб ҳуқуқ объектларининг қуйидаги хизматчиларини: давлат (давлат органлари), маҳаллий органлар, жамоат бирлашмалари нодавлат, тижорат, нотижорат, диний, хусусий, халқаро ташкилотларнинг хизматчиларини кўрсатиб ўтиш мумкин.

Кўпгина инсонлар ижтимоий фойдали меҳнат билан машғулдир: жамиятнинг нормал фаолият кўрсатишини таъминлаш мақсадида турли функцияларни амалга оширадилар; моддий бойликлар яратадилар, яъни товарлар ишлаб чиқариш, хизматлар кўрсатиш, тарбиявий ва таълим функцияларини амалга оширадилар, давлат-ҳокимият ҳаракатлари ва ҳуқуқни муҳофаза қилиш функцияларини бажарадилар, турли хилдаги қарорларни қабул қиладилар. 

Хизматчилар тўғрисида батафсил тушунча ҳосил қилиш мақсадида, уларни жамиятнинг турли ташкилотларида (корхона, муассасаларида) банд бўлган бошқа шахслардан фарқлаш лозим:

· хизматчилар турли ташкилотларда (давлат, маҳаллий, нодавлат, тижорат, нотижорат, жамоат, диний) маълум бир лавозимларни эгаллайдилар;

· уларнинг фаолияти ақлий хусусиятга эга, яъни улар бевосита моддий бойликларни яратмайдилар. Лекин хизматчилар моддий ишлаб чиқариш соҳасида ҳам фаолият юритиши мумкин, масалан, ташкилий, ишлаб чиқариш жараёнини технологик таъминлаш, лойиҳаларни тайёрлаш, маркетинг, тадқиқот фаолияти ва бошқалар;

· хизматчилар ҳокимият фаолиятини (ташкиллаштириш, фармойиш бериш, раҳбарлик, назорат) амалга оширадилар ҳамда тегишли ташкилий-фармойиш бериш ва маъмурий-хўжалик ваколатларига эга бўлади; улар давлат ва жамоат мажбурлов чораларини қўллашлари мумкин. Ҳар қандай ташкилотдаги хизматчилар, асосан бошқарув функцияларини (бунда, бошқарув функцияси деганда, турли ҳуқуқ субъектларининг фаолиятини тартибга солувчи восита сифатида тушунмоқ лозим) амалга оширадилар;

· хизматчилар ўзларининг ваколатларини, функцияларини, қоида бўйича, маълум бир хақ эвазига амалга оширадилар.

Хизматчилар ўртасида давлат ва маҳаллий органларда фаолият кўрсатувчи хизматчиларни алоҳида кўрсатиб ўтиш лозим. Давлат ва маҳаллий органларининг хизматчилари давлат ва маҳаллий органларнинг манфаатларини кўзлаб, уларнинг номидан ҳаракат қиладилар ҳамда давлат ва маҳаллий маъмуриятнинг вакиллари бўлиб ҳисобланадилар.

Давлат ва маҳаллий органларнинг хизматчилари давлат ва маҳаллий органлар олдида турган вазифа ва функцияларни амалга оширадилар. Қуйида уларнинг ҳар бири билан танишиб чиқамиз.

Давлат хизматчиси, кенг маънода, давлат вазифа ва функцияларини нафақат давлат органларида, балки давлатнинг бошқа ташкилот, муассаса ва корхоналарида амалга оширадиган ҳуқуқнинг индивидуал субъектидир

· Давлат хизматчилари ҳуқуқий мақомининг асосларига қайси ҳужжатлар киради?

Ўзбекистон Республикасида давлат хизматчиларининг ҳуқуқий ҳолати Ўзбекистон Республикаси Конституцияси, қонунлари, Ўзбекистон Республикаси Президенти, Вазирлар Маҳкамаси меъёрий ҳужжатлари, давлат органларининг Низом ва Уставлари ҳамда бошқа меъёрий-ҳуқуқий ҳужжатлар билан белгиланади. Масалан, Вазирлар Маҳкамасида фаолият кўрсатувчи хизматчиларнинг ҳуқуқлари, мажбуриятлари, жавобгарлиги ва бошқалар Ўзбекистон Республикаси Конституцияси, «Ўзбекистон Республикаси Вазирлар Маҳкамаси тўғрисида»ги қонуни, Вазирлар Маҳкамасининг иш тартиби ва бошқа меъёрий ҳужжатлар билан тартибга солинади.

Давлат хизматчилари ҳуқуқий ҳолатининг мазмуни давлат хизматчиларининг категориясига, давлат хизмати олиб бориладиган шароитларга боғлиқ бўлиши мумкин.

Давлат хизматчиси мақомига эга бўлиш масаласи жуда муҳимдир. Амалдаги қонунчилик ҳужжатларидан келиб чиқадиган бўлсак, фуқаро давлат хизматчиси мақомига давлат органи билан меҳнат шартномаси тузиши ва уни маълум бир давлат лавозимига қабул қилиш тўғрисидаги қарор чиқиши вақтидан юзага келади. 

· Давлат хизматчиларининг ҳуқуқлари деганда нимани тушунасиз?

Амалдаги қонунчиликдан келиб чиққан ҳолда, давлат хизматчиларининг ҳуқуқларини уч гуруҳга бўлишимиз мумкин:

1) хизматчиларнинг ҳуқуқий ҳолатини ва унинг ҳуқуқий кафолатини ифода этувчи ҳуқуқлар. Бунга қуйидагиларни киритишимиз мумкин:

· давлат хизматчиси эгаллайдиган давлат лавозими бўйича ҳуқуқ ва мажбуриятларни белгиловчи ҳужжатлар билан, масалан, иш сифатини белгиловчи критерий, давлат хизмати бўйича ҳаракатланиш, мансаб мажбуриятларини бажариш учун зарур бўлган ташкилий-техник шароитлар билан танишиб чиқиш;

· шахсий ҳужжатидаги барча маълумотлар билан танишиб чиқиш;

· унинг талабига кўра хизмат текширувларини, масалан, хизматчининг шаъни, қадр-қимматига етказиши мумкин бўлган маълумотларни рад этиш мақсадида ўтказиш;

· давлат хизматчисининг давлат хизмати билан боғлиқ бўлган низоларни ҳал этиш мақсадида тегишли давлат органларига ёки судга мурожаат қилиш ҳуқуқи ва бошқалар;

2) хизмат мажбуриятларини бевосита бажариш билан боғлиқ бўлган ҳуқуқлар. Бунга қуйидагиларни киритишимиз мумкин:

· белгиланган тартибда, мансаб мажбуриятларини бажариш учун зарур бўлган ахборотларни ва материалларни олиш;

· белгиланган тартибда, мансаб мажбуриятларини бажариш учун корхона, муассаса ва ташкилотларда бўлиш;

· мансаб мажбуриятлари билан боғлиқ бўлган қарорларни қабул қилиш ва тайёрлашда иштирок этиш;

· тегишли бюджет маблағлари ҳисобидан малакасини ошириш, қайта тайёрланиш;

· давлат хизматини такомиллаштириш бўйича таклифлар бериш;

3) давлат хизматчисининг лавозим фаоллигини оширишга, конституциявий ҳуқуқ ва эркинликларни амалга оширишга ва ижтимоий кафолатларни таъминлашга қаратилган ҳуқуқлар:

· вакант (вақтинча бўш) лавозимни эгаллаш бўйича танловда ўз ҳоҳишига кўра иштирок этиш;

· иш фаолиятининг натижалари ва иш стажи, малакасининг даражасига кўра лавозим бўйича юқорига қараб ҳаракатланиш, маблағ билан таъминланишини ошириш;

· давлат хизматидаги иш стажига қараб пенсия таъминоти олиш;

· ўзининг ҳуқуқларини, ижтимоий-иётисодий ва профессионал манфаатларини ҳимоя қилиш мақсадида касаба уюшмаларига бирлашиш;

· мансаб окладидан келиб чиққан ҳолда пул билан таъминланиш, малака разрядидан келиб чиққан ҳолда эса қўшимча маблағлар олиш, иш фаолиятининг натижаларига кўра мукофотлар олиш;

· ҳар йили ҳақ тўланадиган меҳнат таътилига чиқиш ҳуқуқига эга. Меҳнат таътилининг муддати давлат ташкилотининг хусусиятларидан келиб чиққан ҳолда белиланади. Одатда меҳнат таътиллари 30 кундан кам бўлмайди;

· давлат хизмати стажига давлат хизматчисининг бошқа даврдаги меҳнат фаолиятини қўшилишини талаб этиш (масалан бу ҳолат хизматчининг пенсияга чиқишига таъсир кўрсатиши мумкин);

· давлат хизматчисининг ва унинг оила аъзоларининг тиббий хизматдан фойдаланиши;

· давлат лавозимларини бажариш билан боғлиқ ҳолда соғлиққа ёки мулкка етказилиши мумкин бўлган зарар бўйича мажбурий давлат суғуртаси;

· давлат хизматини ўташ вақтида касалланиши ёки меҳнат қобилиятини йўқотилиши бўйича мажбурий давлат ижтимоий суғуртаси ва бошқа ҳуқуқларга эга.

Давлат хизматчисига давлат хизматини ўташ хусусиятларидан келиб чиққан ҳолда, қонунчиликда белгиланган тартибда, хизмат уйлари, хизмат автотранспорти берилиши мумкин.

· Давлат хизматчиларига қандай талаблар қўйилган?

Давлат хизматчиси хизмат этикаси меъёрларига риоя қилиши керак. Давлат хизматчиси ўзининг профессионал бурчини бажариши шарт. У ўзининг хизмат мажбуриятларини виждонан, адолатли, жамият манфаатларини эътиборга олган ҳолда бажариши лозим.

Давлат хизматчилари давлат сирини ҳамда қонун ҳужжатлари билан ҳимоя қилинадиган бошқа сирларни сақлаш мажбуриятига эга. Амалдаги қонунчиликка биноан давлат хизматчиси мансаб ваколатларини ижро этиш орқали маълум бўлган маълумотларни сир сақлаши лозим. Лекин шу билан бирга, қонунчиликда, қайси ҳолатларда давлат, хизмат ва бошқа қонун билан қўриқланадиган сирни ошкора этиш мумкинлиги ҳам назарда тутилган бўлиши мумкин. Масалан, давлат хизматчиси жиноят ишининг қўзғатилиши муносабати билан ёки қонунда тўғридан-тўғри назарда тутилган ҳолларда давлат, хизмат сирини ҳисобланган маълумотни ошкор қилиши мумкин.

Давлат хизматчилари ваколат доирасига кирадиган турли мурожаатларни (фуқароларнинг, корхона, муассаса ва ташкилотларнинг ариза, шикоят ва таклифларини) ўз вақтида кўриб чиқишга мажбур. Жумладан асосий қонунимиз - Ўзбекистон Республикаси Конституциясининг 35-моддасига биноан ҳар бир шахс бевосита ўзи ва бошқалар билан биргаликда ваколатли давлат органларига, муассасаларига ёки халқ вакилларига ариза, таклиф ва шикоятлар билан мурожаат қилиш ҳуқуқига эгадир. Аризалар, таклифлар ва шикоятлар қонунда белгиланган тартибда ва муддатларда кўриб чиқилиши шарт. 

Давлат хизматчилари ўзларининг мансаб мажбуриятларини ва функцияларини амалга оширишда:

· давлат хизматининг мақсадларига ва вазифаларига қатъий риоя қилиш;

· қонунларга, давлат манфаатларига, мансаб кўрсатмаларига асосланиб фаолият кўрсатиш, ваколат доирасига кирувчи давлат органларининг ва юқори турувчи мансабдор шахсларнинг қарорларини ўз вақтида ва сифатли бажариш;

· ўз фаолиятини доимо такомиллаштириш ва профессионал малакасини ошириб бориш;

· давлат ва хизмат сирларини сақлаш;

· фуқароларнинг қадр-қимматини ва шахсини ҳурмат қилиш, уларнинг ҳуқуқлари, эркинликлари ва қонуний манфаатларига риоя қилиш ва ҳимоя қилиш;

· маъмурий ҳокимият соҳасида қонунийликни таъминлаш;

· хизмат этикасига риоя қилиш;

· бошқарув маданияти даражасини ошириб бориш, бошқарув ишига янги замонавий усул ва шаклларни татбиқ қилиш;

· қонунчилик билан ўрнатилган иш куни вақтида хизматда бўлиш;

· қонун ҳужжатларга таянган ҳолда мурожаатларни (ариза, шикоят ва таклифларни) ўз вақтида ва объектив кўриб чиқиш;

· давлат хизматчилари мақоми ва тегишли давлат мансаби билан ўрнатилган бошқа мажбуриятларни бажарадилар.

Давлат хизмати давлат хизматчиларининг этикаси, маънавияти, ахлоқий жиҳатлари билан узвий боғлиқдир. Давлат хизматчиларига ишга киришда ҳам, хизматни ўташ жараёнида ҳам қуйидаги этик талаблар қўйилиши лозимдир:

биринчидан, юқори маънавий тамойилларга асосланиш, давлатга содиқлик; давлат хизматчилари давлат манфаатларини ўзининг индивидуал (шахсий) манфаатларидан устун қўйиши лозим;

иккинчидан, давлат хизмати тамойилларига риоя этиш;

учинчидан, Ўзбекистон Республикаси Конституцияси ва қонунларини ҳимоя қилишда ҳамма вақт тайёр туриши лозим; давлатга содиқлик бўйича берган касамёдини бузмаслиги, давлат лавозими бўйича берилган қонуний талабларни бажариши лозим;

тўртинчидан, давлат вазифалари ва функцияларини бажариш жараёнида самарали ва кам харажатли усулларни излаши ва қўллаши лозим;

бешинчидан, давлат хизмати фаолиятида бир субъектга қараганда иккинчи субъектга алоҳида имтиёзлар берилиши мумкин эмас;

олтинчидан, ўз манфаати ёки оила аъзолари манфаатлари учун давлат хизмат мансабидан фойдаланиши мумкин эмас;

еттинчидан, давлат хизмат мажбуриятлари билан боғлиқ бўлган ваъдаларни бериш мумкин эмас;

саккизинчидан, мансаб мажбуриятларини бажариш жараёнида олган махфий маълумотларни шахсий манфаатлари йўлида фойдаланмаслик;

тўққизинчидан, давлат хизматчилари тижорат фаолияти билан шуғулланиши мумкин эмас;

ўнинчидан, давлат органларидаги коррупцияга қарши доимий кураш олиб бориш;

ўн биринчидан, меҳнат фаолиятининг режимига риоя қилиш ва фуқаролар ва ҳамкасблари билан яхши муомалада бўлиш;

ўн иккинчидан, қасддан ёки бошқа манфаатлари учун давлат хизмат мансабидан фойдаланиши мумкин эмас.

Давлат хизматчиси шаънига путур етказадиган ножўя ҳаракат ёки ҳаракатсизликлар хусусиятига кўра жиноят бўлиб ҳисобланмаса ҳам, бундай хизматчилар давлат органида ишлаши ва хизмат ваколатларини амалга ошириши мумкин эмас. Масалан, умум эътироф этилган меъёрлар ва қоидаларни қўпол бузиш, қонун талабаларини қасддан бузиш, виждонсизлик оқибатида ноҳуш оқибатларни келтириб чиқариш, давлат хизматига содиқлик тўғрисидаги қасамёдни бузиш ва бошқалар. Бу ҳаракат ёки ҳаракатсизлик оқибатида нафақат давлат хизматчисининг шаъни, балки давлат органларининг манфаатларига ҳам путур етказилади. Шу сабабли давлат хизматчилари ҳар қандай ҳолатда ҳам давлат (давлат органи) авторитетини (яъни шаънини) сақлаб қолиши лозим. 

· Давлат хизматчиларига қандай чекловлар ва тақиқлар қўйилган?

Давлат хизматига кириш вақтида давлат хизматчилари нафақат ҳуқуқ ва мажбуриятларга эга бўлади, балки улар фаолиятида қонунчилик билан ўрнатилган маълум бир чекловлар ва тақиқлар ҳам қўйилади. Давлат хизматчилари ҳуқуқини чеклаш уларнинг давлат функцияларини бажариши билан, хизмат ваколатларини амалга ошириши билан тавсифланади. Давлат хизматидаги бундай чекловлар ва тақиқлар, биринчи навбатда давлат хизматининг нормал ва самарали функцияланишини таъминлайди, давлат хизматчилари томонидан мансаб ваколатларидан фойдаланишининг ҳуқуқий чегараларини ўрнатади, мансаб мажбуриятларини мустақил амалга ошириши учун шароит туғдиради.

Давлат хизматчилари учун ўрнатилган чекловлар ва тақиқлар уларнинг хизматни ўташининг бутун муддати жараёнида амалда бўлади.

Давлат хизматчилари учун ўрнатилган чекловлар ва тақиқларга қуйидагиларни киритиш мумкин:

биринчидан, давлат хизматчиси бошқа ҳақ тўланадиган меҳнат фаолияти билан шуғулланиши мумкин эмас (педагогик, илмий фаолият бундан мустасно). Давлат хизматчиси ўзини давлат хизматига бағишлаши лозим. Агар давлат хизматчиси бундай чекловни бузган ҳолда бошқа фаолият билан ҳам шуғулланса, у давлат хизматини ёки бошқа фаолиятни танлаши лозим бўлади;

иккинчидан, давлат хизматчилари учун тадбиркорлик фаолияти билан шахсан ёки бошқалар орқали шуғулланиш тақиқланган. Давлат хизматчилари шахсан ёки бошқалар орқали ишлаб чиқариш билан, товарлар ва бошқа маҳсулотларни сотиш билан, фойда олиш мақсадида ишларни бажариш ёки пулли хизматлар кўрсатиш билан шуғулланиши мумкин эмас;

учинчидан, давлат хизматчиси учинчи шахсларнинг вакили бўлиши мумкин эмас, яъни давлат хизматчиси давлат хизматида бўлган ҳамда унга маълум бир жиҳатдан бўйсунган учинчи шахсларга вакиллик қилиши тақиқланади. Ўзбекистон Республикаси фуқаролик қонунчилигидан келиб чиқадиган бўлсак, шахс вакил сифатида ишончнома асосида ҳаракат қилади. Ишончномада бир шахс номидан иккинчи шахснинг битимларни тузиши ёки бошқа ҳуқуқий ҳаракатларни амалга ошириши кўрсатиб ўтилади. Агар бундай ишончнома давлат органига йўналтирилган бўлса ҳамда вакил давлат хизматчиси бўлиб ҳисобланса, ишончнома ҳақиқий ҳисобланмаслиги лозим;

тўртинчидан, давлат хизматчиси хизматдан ташқари вақтда моддий-техник, молиявий ва ахборт воситаларидан, давлатнинг бошқа мулкидан ва хизмат маълумотларидан фойдаланиши тақиқланади;

бешинчидан, давлат хизматчилари жисмоний ва юридик шахслардан мансаб мажбуриятларни бажариш билан боғлиқ бўлган ҳар қандай мукофот ва совғаларни олиши тақиқланади. Амалдаги қонунчиликдан келиб чиқадиган бўлсак, бундай тақиқланган совғаларга: пул мукофоти, ссудалар, хизматлар, дам олиш ва транспорт ҳаражатларни қоплаш ва бошқалар киради;

олтинчидан, жисмоний ва юридик шахслар ҳисобидан хизмат сафарига ёки ҳорижий сафарга бориш тақиқланади;

еттинчидан, давлат хизматчисининг хизмат ваколатидан фойдаланиб давлат органларида жамоат бирлашмаларини (касаба уюшмасидан ташқари) ташкил этиши ёки унинг манфаатларини кўзлаб ҳаракат қилиши мумкин эмас ва бошқалар.

Амалдаги қонунчиликда давлат хизматининг хусусиятларидан келиб чиқувчи бошқа хилдаги чекловлар ва тақиқлар ўрнатилиши мумкин. 

· Давлат хизматчилари учун конституциявий ва қонунчилик кафолатлар деганда нимани тушунасиз?

Ўзбекистон Республикаси Конституциясининг 43-моддасига биноан давлат фуқароларнинг Конституция ва қонунларда мустаҳкамланган ҳуқуқлари ва эркинликларини таъминлайди. Мазкур конституциявий меъёрдан келиб чиққан ҳолда, давлат хизматини амалга оширувчи фуқароларнинг ҳам қонунчилик ҳужжатлари билан ўрнатилган ҳуқуқлари ва қонуний манфаатлари давлат томонидан таъминланади. 

Ўзбекистон Республикаси Конституциясининг 44-моддасига биноан эса ҳар бир шахсга ўз ҳуқуқ ва эркинликларини суд орқали ҳимоя қилиш, давлат органлари, мансабдор шахслар, жамоат бирлашмаларининг ғайриқонуний хатти-ҳаракатлари устидан судга шикоят қилиш ҳуқуқи кафолатланади.

Демак, давлат хизматчилари ҳуқуқлари ва қонуний манфаатларининг кафолати конституциявий асосга эгадир.

Давлат хизматчилари ўзларининг ҳуқуқлари ва қонуний манфаатларини ҳимоя қилишда қонунчиликда ўрнатилган барча воситалардан фойдаланадилар. 

Давлат хизматчилари учун ўрнатилган кафолатлар Ўзбекистон Республикаси Конституциясидан ташқари, амалдаги қонунчилик ҳужжатларида ҳам ўз ифодасини топгандир.

Давлат хизматчилари учун ўрнатилган кафолатлар уларнинг бажарадиган хизмат мажбуриятлари билан ҳам боғлиқ бўлиши мумкин.

Давлат хизматчилари томонидан мансаб мажбуриятларининг сифатли бажарилишини, қонунчилик билан ўрнатилган ҳуқуқларни амалга оширилишини таъминлаш учун қонун чиқарувчи хизмат фаолиятининг асосий кафолатларини ўрнатади. 

Давлат хизматчилари учун кафолат - бу қонунчиликда ўрнатилган давлат хизматчилари ҳолатининг ижтимоий-ҳуқуқий томонини характерловчи асосий ҳолатлардир. 

Амалдаги қонунчиликни таҳлил қилиш орқали давлат хизматчиларига нисбатан ўрнатилган қуйидаги кафолатларни кўрсатиб ўтишимиз мумкин:

биринчидан, мансаб мажбуриятларининг бажарилишини таъминловчи иш шароитларининг жорий этилиши;

иккинчидан, қонунлар ва бошқа меъёрий ҳужжатлар билан назарда тутилган пул таъминоти ва бошқа хилдаги тўловлар (масалан, ижтимоий (компенсацион) тўловлар ва ҳ.к.лар);

учинчидан, пул билан таъминланадиган ҳар йилги меҳнат таътили;

тўртинчидан, давлат хизматчиси ва унинг оила аъзоларининг тиббий хизматдан фойдаланиши;

бешинчидан, қайта тайёрланиш ва малакасини ошириш (пул таъминоти сақланган ҳолда);

олтинчидан, хизматчиларнинг мажбурий ижтимоий давлат суғуртаси ва ҳ.к.лар.

Қонунчилик ҳужжатларида давлат хизматчилари учун бошқа кафолатлар ҳам ўрнатилган бўлиши мумкин.

· Давлат хизматчиларининг қандай таснифлаш мумкин?

Юридик адабиётларда давлат хизматчиларининг турли асосларга кўра таснифлангани кўриш мумкин. Улардан аксарияти қуйидаги тартибда бўлганлигини кузатиш мумкин: 
Давлат ҳокимияти органларининг фаолият доирасига қараб давлат хизматчилари:
· республика миқёсида ҳаракат қилувчи хизматчилар;

· маҳаллий миқёсда ҳаракат қилувчи хизматчилар;



Давлат хизматининг хусусиятларидан келиб чиққан ҳолда давлат хизматчиларини:
· фуқаролик давлат хизматчилари;

· ҳарбий давлат хизматчилари (масалан, ҳарбий хизматчилар, ички ишлар органлари хизматчилари);



Ҳокимиятнинг бўлиниш принципидан келиб чиққан ҳолда давлат хизматчилари;
· қонунчилик ҳокимияти органларининг хизматчилари;

· ижро ҳокимияти органларининг хизматчилари;

· суд ҳокимияти органларининг хизматчилари;


Мансаб ваколатларининг ҳажмига кўра давлат хизматчилари:
· мансабдор шахслар; 

· мансабдор шахслар таркибига кирмайдиган бошқа хизматчилар;


Хизмат муддатининг давомийлигига кўра давлат хизматчиларини:
· маълум бир муддатга тайинланадиган (сайланадиган) хизматчилар;

· белгиланмаган муддатда тайинланган хизматчилар;

· синов муддати билан тайинланган хизматчилар ва бошқаларга бўлинади.
Мустақил ўқиш учун адабиётлар:
1)   Э.Т. Хожиев, Г.С. Исмаилова, М.А. Рахимова. Давлат хизмати. Ўқув қўлланма. – Т.:ДБА , 2015. - 173 б.

2) Али​мов Х.Р., Соловьева Л.И. и др. Административное право Республики Узбекис​тан. Учебник для юридических вузов. - Т.: Адолат, 1998. – 484 с.

3) Алимов Х.Р., Махмудов А.А., Исмоилов Н.Т. Маъмурий ҳуқуқ. Дарслик. 2-нашр. – Т.: Ўзбекистон Республикаси ИИВ Академияси, 2003.— 367 б.Хамедов И. Административное право. Учебник.- Т.: УМЭД, 2004.
Мустақил ўқиш учун қонун ҳужжатлари рўйхати:

1. Ўзбекистон Республикаси Вазирлар Маҳкамасининг 2012 йил 18 октябрдаги “Ўриндошлик асосида ҳамда бир неча касбда ва лавозимда ишлаш тартиби тўғрисидаги низомни тасдиқлаш ҳақида” 297-сонли қарори; (Вазирлар Маҳкамасининг 2016 йил 26 октябрдаги 362-сонли қарори билан ўзгартириш ва қўшимча киритилди)
2. Ўзбекистон Республикаси  Вазирлар  Маҳкамасининг  1994  йил  12  майдаги  «Имтиёзли шартларда  пенсияга  чиқиш  ҳуқуқини  берувчи  ишлаб  чиқаришлар, муассасалар,  ишлар,  касблар,  лавозимлар  ва  кўрсаткичларнинг  рўйхатини тасдиқлаш тўғрисида»ги 250-сонли Қарори;

3. Ўзбекистон Республикаси Вазирлар Маҳкамасининг 1993 йил 
9 июлдаги “Ўзбекистон Республикаси судьяларини, адлия органлари ходимларини ижтимоий ҳимоя қилишни кучайтириш тўғрисида”  343-сонли Қарори;
4. Ўзбекистон Республикаси Вазирлар Маҳкамасининг 2011 йил 29 мартдаги “Ўзбекистон Республикаси адлия органлари ва муассасалари ходимларининг мартаба даражалари тўғрисидаги низомни тасдиқлаш ҳақида” 93-сонли қарори;
5.  Ўзбекистон  Республикаси  Президенти ҳузуридаги Вазирлар Маҳкамасининг 1992 йил 6 март “Тадбиркорлик фаолияти билан шуғулланиш тақиқланган мансабдор шахсларнинг рўйхати тўғрисида” 103-сонли қарори

6. Ўзбекистон Республикаси Вазирлар Маҳкамасининг 2012 йил 31 октябрдаги “Судьяларга, прокуратура органлари ҳамда Ўзбекистон Республикаси Бош прокуратураси ҳузуридаги солиқ, валютага оид жиноятларга ва жиноий даромадларни легаллаштиришга қарши курашиш департаменти ходимларига имтиёзли шартларда уй-жой сотиб олишга узоқ муддатли ипотека кредитлари бериш тартиби тўғрисидаги низомни ҳамда судьяларга, прокуратура органлари ҳамда Ўзбекистон Республикаси Бош прокуратураси ҳузуридаги солиқ, валютага оид жиноятларга ва жиноий даромадларни легаллаштиришга қарши курашиш департаменти ходимларига уй-жойларни ижарага олганлик (ижарага турганлик) учун ҳар ойлик пул компенсацияси тўлаш тартиби тўғрисидаги низомни тасдиқлаш ҳақида” 312-сон қарори”
7. Ўзбекистон Республикаси Президентининг 2013 йил 12 сентябрдаги ПҚ-2036-сонли қарори билан тасдиқланган Ўзбекистон Республикаси Прокуратураси органлари ва муассасаларида хизматни ўташ тўғрисида Низом;
Семинар машғулоти учун топшириқ:

Давлат хизматчиларининг интизомий уставлари билан хизматни ўташ тўғрисидаги низомларни таққослаб, уларни фарқли жиҳатларини таҳлил қилинг.

Муҳокама қилинг.

Ўзбекистон Республикаси Меҳнат кодексининг 18-моддасини таҳлил қилинг.

Муҳокама қилинг.


2015 йил 20 сентябрда хизмат интизомини бузгани учун божхона хизмати подполковниги М.Содиқовга нисбатан махсус унвонни бир поғонага пасайтириш тариқасидаги интизомий жазо оғзаки тарзда эълон қилинди. Орадан етти ой ўтгач, майор М.Содиқов ўзи ишлаётган божхона органи бошлиғига аввалги унвонини тиклаб беришни сўраб мурожаат қилди. Аммо, у бунга рад жавобини олди. Рад этилиш сабаби сўралганида,махсус унвонни пасайтириш сифатида интизомий жазо қўлланган ҳолларда илгариги унвон у пасайтирилгандан сўнг камида бир йилдан сўнг тикланиши мумкинлиги тушунтирилди. 

Майор М.Содиқов тегишли ҳарбий судга даъво аризаси билан мурожаат қилди. Ҳарбий суд томонидан унинг даъвоси қаноатлантирилиб, унга аввалги унвони тиклаб берилди. 

Ушбу ҳолатга ҳуқуқий баҳо беринг.
ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ

“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

1-МАВЗУ: ИҚТИСОДИЁТ СОҲАСИНИ МАЪМУРИЙ-ҲУҚУҚИЙ ТАРТИБГА СОЛИШ
Маъруза натижаси – иқтисодиёт соҳасини бошқарувчи давлат органлари тизими, уларнинг вазифа ва функциялари, ҳуқуқлари ва мажбуриятлари, фаолиятини ташкил этиш асослари ва тартиблари борасида билим ва кўникмага эга бўладилар.
· Иқтисодиёт соҳасини бошқарувчи давлат органлари тизимини тушунтириб беринг.


· Ўзбекистон Республикаси Иқтисодиёт вазирлигини иқтисодиёт соҳасини тартибга солишдаги ваколатларини ташунтириб беринг?

Иқтисодиёт соҳасини маъмурий-ҳуқуқий тартибга солишда Ўзбекистон Республикаси Иқтисодиёт вазирлиги муҳим ўрин тутади. Ўзбекистон Республикаси Президентининг 2017 йил 28 апрелдаги  “Ўзбекистон Республикаси иқтисодиёт вазирлиги фаолиятини тубдан такомиллаштириш чора-тадбирлари тўғрисида”ги ПҚ-2934-сон қарори
га кўра, Ўзбекистон Республикаси Иқтисодиёт вазирлиги зиммасига қуйидаги асосий стратегик вазифалар ва йўналишларни амалга ошириш юкланди: 

мамлакатни қисқа, ўрта ва узоқ муддатли даврда барқарор ва мутаносиб ижтимоий-иқтисодий ривожлантиришни таъминлашга, аҳоли фаровонлигини ошириш ва унинг энг муҳим муаммоларини ҳал этишга қаратилган концепциялар, комплекс, мақсадли, тармоқ ва ҳудудий дастурларини ишлаб чиқиш, жаҳон бозорларидаги вазиятни ҳамда глобал иқтисодиёт ривожланишининг узоқ муддатли истиқболларини ҳисобга олган ҳолда, таклиф этилаётган ечимлардан кутилаётган макроиқтисодий мақсадли натижалар ҳамда ижтимоий-иқтисодий оқибатларини чуқур комплекс ҳисоб-китоб қилиш; чуқур тарки                                                                                                                                                                                                                                                          бий ўзгартиришларни ва иқтисодиётнинг диверсификациялашни, ички ва ташқи бозорларда мамлакатимизда ишлаб чиқарилган маҳсулотнинг рақобатдошлигини оширишни таъминлайдиган аниқ мақсадга йўналтирилган структуравий сиёсатни амалга ошириш, ишлаб чиқаришни маҳаллийлаштиришни чуқурлаштириш асосида экспорт салоҳиятни ошириш, иқтисодиётнинг импортга қарамлигини камайтириш бўйича аниқ чора-тадбирлар ишлаб чиқиш, тармоқлар ва ҳудудларни мутаносиб ва уйғун ривожлантириш, йўл-транспорт, муҳандислик-коммуникация ва ижтимоий инфратузилмани илдам ривожлантириш;
мамлакатимизни истиқболли ижтимоий-иқтисодий ривожлантиришнинг стратегик устувор йўналишларидан келиб чиққан ҳолда, иқтисодиётни ислоҳ қилиш ва либераллаштиришни янада чуқурлаштириш, хусусий мулкнинг устуворлигини таъминлаш, хусусий мулк ва тадбиркорликнинг ҳуқуқ ва манфаатлари ҳимоясини кучайтириш, тадбиркорлик субъектлари билан мустаҳкам ҳамкорликда ва уларнинг фикрларини инобатга олган ҳолда, иқтисодиётни бошқаришни бозор усуллари ва механизмларини кенг жорий этиш юзасидан таклифлар ишлаб чиқиш;
минтақалар табиий ва иқтисодий ресурсларидан самарали фойдаланишни, ҳудудлар ижтимоий-иқтисодий ривожланиш, иқтисодиёт таркиби ва аҳоли турмуш даражасидаги номутаносибликларни бартараф қилишни таъминлайдиган ҳудудларни интенсив ва комплекс ривожлантириш ҳамда ишлаб чиқариш кучларини оптимал жойлаштириш бўйича таклифлар, чора-тадбирлар ва дастурлар ишлаб чиқиш, мамлакат аҳолисининг даромадлари ва бандлигини изчил ўстиришни таъминлаш;
кадрлар малакасини ошириш ва қайта тайёрлаш тизимини ташкиллаштириш, Иқтисодиёт вазирлиги аппарати ва унинг таркибий бўлинмалари ишларининг усул ва шаклларини тизимли асосда доимий такомиллаштириш, бюрократизм ва сансалорликка йўл қўймаслик, фуқаролар мурожаатларига ўз вақтида жавоб қайтариш, ходимларга юклатилган вазифаларни ўз вақтида ва сифатли бажариш масъулиятини ошириш.
Ўзбекистон Республикаси Президентининг «Ўзбекистон Республикаси Иқтисодиёт вазирлиги ҳудудий бошқармалари фаолиятини ташкил қилиш чора-тадбирлари тўғрисида» 2017 йил 16 мартдаги ПҚ-2840-сонли қарорига мувофиқ, Ўзбекистон Республикаси Иқтисодиёт вазирлиги таркибида Қорақалпоғистон Республикаси Иқтисодиёт вазирлиги, вилоятлар ва Тошкент шаҳар иқтисодиёт ва ҳудудларни комплекс ривожлантириш бош бошқармалари, шунингдек туман ҳамда шаҳар иқтисодиёт ва ҳудудларни комплекс ривожлантириш бўлимлари ташкил қилинган. 

	Ўзбекистон Республикаси Иқтисодиёт вазирлиги

	Фаолиятининг ҳуқуқий асоси
	Фаолиятини ташкил этиш
	Ҳайъат

	Ўзбекистон Республикаси Президентининг 2017 йил 28 апрелдаги  “Ўзбекистон Республикаси иқтисодиёт вазирлиги фаолиятини тубдан такомиллаштириш чора-тадбирлари тўғрисида”ги ПҚ-2934-сон қарори билан тасдиқланган
Ўзбекистон Республикаси Иқтисодиёт вазирлиги тўғрисидаги Низом

	Иқтисодиёт вазирлигига Ўзбекистон Республикаси Президенти томонидан лавозимга тасдиқланадиган ва лавозимдан озод этиладиган вазир бошчилик қилади.
Иқтисодиёт вазирининг Ўзбекистон Республикаси Президенти томонидан лавозимга тайинланадиган ва лавозимдан озод қилинадиган бир нафар биринчи ўринбосари ва тўрт нафар ўринбосарлари бўлади. Вазирнинг биринчи ўринбосари мақомига кўра вазирга, вазир ўринбосарлари — вазирнинг биринчи ўринбосарларига тенглаштирилади.

	Иқтисодиёт вазирлигида Иқтисодиёт вазири (ҳайъат раиси), унинг ўринбосарлари (лавозимига кўра), шунингдек Вазирлик фаолиятининг асосий йўналишларини мувофиқлаштирувчи таркибий бўлинмалари раҳбарларидан иборат таркибда ҳайъат ташкил этилади.
Ҳайъатнинг аъзолари сони ва шахсий таркиби Иқтисодиёт вазирининг тақдимномасига биноан Ўзбекистон Республикаси Вазирлар Маҳкамаси томонидан тасдиқланади.



· Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат қўмитасини иқтисодиёт соҳасини тартибга солишдаги вазифаларини тушунтириб беринг?

Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат  қўмитасининг асосий вазифалари қуйидагилар ҳисобланади:
хусусийлаштириш жараёнларини чуқурлаштириш, хўжалик юритувчи субъектларнинг устав жамғармаларидаги давлатга тегишли активларни ҳамда акциялар пакетлари (улушлари)ни хусусий мулкка сотиш, давлат мулкининг хусусий мулк эгаларига сотилишида очиқлик ва ошкораликни таъминловчи давлат мулкидан чиқаришнинг янги шакл ва усулларини жорий этиш, инвесторлар томонидан қабул қилинган инвестиция мажбуриятларининг улар томонидан бажарилиши устидан мониторинг олиб бориш бўйича тизимли чора-тадбирларни ишлаб чиқиш ва амалга ошириш;
энг аввало, акциядорлик жамиятларининг капиталлашуви ва рентабеллиги ўсишини рағбатлантириш ҳисобига фонд бозорини, айниқса иккиламчи фонд бозорини ривожлантириш, тадбиркорлар ва аҳолининг хабардорлигини кенгайтириш, уларнинг биржа операцияларида фаол иштирокини таъминлаш бозор инфратузилмасини янада такомиллаштириш, савдоларни электрон шаклда ўтказишга тўлиқ ўтиш чора-тадбирларини тизимли асосда амалга ошириш;
акциядорлик жамиятларини бошқаришда акциядорларнинг ва кузатувчи кенгашларнинг ролини тубдан оширишга, миноритар акциядорларнинг ҳуқуқлари ҳимоя қилинишини таъминлашга, корхоналарнинг молия-хўжалик фаолияти натижалари юзасидан ижро этувчи органларнинг акциядорлар олдидаги масъулиятини кучайтиришга йўналтирилган корпоратив бошқарув тизимини янада такомиллаштириш;
монополияга қарши самарали тартиботлар ўрнатиш ҳамда товар ва молия бозорларида рақобат чекланишига йўл қўймаслик чора-тадбирларини амалга ошириш, рақобат ва табиий монополиялар тўғрисидаги қонун ҳужжатларига риоя этилишини назорат қилиб бориш;
рақобат муҳитини ривожлантириш учун қонун ҳужжатларини янада такомиллаштириш ва зарур шарт-шароитларни шакллантириш, товарлар (ишлар, хизматлар) бозорларида, биринчи навбатда ички истеъмол бозорида ва реклама соҳасида инсофсиз рақобатга чек қўйиш чора-тадбирларини амалга ошириш, жамоат тузилмалари билан яқиндан мувофиқлаштирилган ҳолда истеъмолчиларнинг қонуний манфаатлари ва ҳуқуқлари ҳимоя қилинишини таъминлаш;
паст рентабелли ва зарар кўриб ишлаётган корхоналарнинг молиявий-иқтисодий ҳолатини чуқур таҳлил қилиш, уларни, биринчи навбатда,янги инвесторларни жалб этиш, модернизациялаш ва технологик қайта жиҳозлаш, маҳсулот таннархини пасайтириш ва ишлаб чиқариш харажатларини камайтириш янги рақобатбардош маҳсулот турларини ўзлаштириш ҳисобига молиявий соғломлаштириш бўйича комплекс чора-тадбирларни ишлаб чиқиш ва амалга ошириш;
иқтисодий ночор корхоналарни таркибий ўзгартириш ва банкрот қилиш борасидаги функцияларни бажариш, судгача ва суд санациясини ўтказиш, банкрот корхоналарнинг ташқи бошқаруви бўйича чора-тадбирларни амалга ошириш.
	Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат қўмитаси

	Фаолиятининг ҳуқуқий асоси
	Фаолиятини ташкил этиш
	Ҳайъат
	Лицензияловчи соҳа

	Ўзбекистон Республикаси Вазирлар Маҳкамасининг 2012 йил 30 декабрдаги 374-сон қарори билан тасдиқланган Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат қўмитаси тўғрисида
НИЗОМ

	Давлат рақобат қўмитасига Ўзбекистон Республикаси Президенти томонидан тасдиқланадиган ва лавозимдан озод этиладиган раис бошчилик қилади. Давлат рақобат қўмитаси раисининг Ўзбекистон Республикаси Президенти томонидан тайинланадиган ва лавозимдан озод этиладиган тўрт нафар ўринбосари, шу жумладан бир нафар биринчи ўринбосари бўлади.

	Давлат рақобат қўмитасида раис (ҳайъат раиси), унинг ўринбосарлари (лавозими бўйича), Давлат рақобат қўмитаси фаолиятининг асосий йўналишларини мувофиқлаштирувчи таркибий бўлинмалари раҳбарларидан иборат таркибда ҳайъат тузилади.
Ҳайъат аъзоларининг сони ва шахсий таркиби Давлат рақобат қўмитаси раисининг тақдимномасига кўра Ўзбекистон Республикаси Вазирлар Маҳкамаси томонидан тасдиқланади.

	биржа фаолияти;

баҳолаш фаолияти; 

риэлторлик фаолияти.

· Ўзбекистон Республикаси Давлат статистика қўмитасини иқтисодиёт соҳасини тартибга солишдаги ваколатларини ёритиб беринг?

 Ўзбекистон Республикаси Давлат статистика қўмитасининг асосий вазифалари қуйидагилардан иборат:
статистика соҳасида ягона сиёсатни ишлаб чиқиш ва амалга ошириш, статистикани ташкил этишнинг самарали тизимини таъминлаш;
давлат статистикаси соҳасида фаолиятни мувофиқлаштириш ва функционал тартибга солиш;
халқаро стандартларга мувофиқ бўлган ягона статистика методологиясини ҳамда давлат статистика кузатувлари шаклларини ишлаб чиқиш, тасдиқлаш ва жорий этиш;
ижтимоий-иқтисодий ҳодисалар, жараёнлар ва уларнинг натижалари тўғрисидаги статистика ахборотларини йиғиш, қайта ишлаш, тўплаш, сақлаш, умумлаштириш, таҳлил қилиш ва эълон қилиш;
давлат органларини ва фуқароларнинг ўзини ўзи бошқариш органларини, юридик шахсларни, давлат муассасаларини ва халқаро ташкилотларни, шунингдек жамоатчиликни статистика ахборотлари билан белгиланган тартибда таъминлаш;
Корхоналар ва ташкилотларнинг ягона давлат регистрини юритиш, статистика ишларини ташкил этиш учун зарур бўлган иқтисодий-статистик классификаторлар тизимини ишлаб чиқиш, жорий этиш ва юритиш.
	Ўзбекистон Республикаси Давлат статистика қўмитаси

	Фаолиятининг ҳуқуқий асоси
	Фаолиятини ташкил этиш
	Ҳайъат

	Ўзбекистон Республикаси Вазирлар Маҳкамасининг 2003 йил 
8 январдаги 8-сонли қарори билан тасдиқланган  Ўзбекистон Республикаси Давлат статистика қўмитаси тўғрисида
НИЗОМ

	Ўзбекистон Республикаси Давлат статистика қўмитасига Ўзбекистон Республикаси Президенти томонидан лавозимга тасдиқланадиган ва лавозимдан озод этиладиган раис бошчилик қилади.
Раиснинг Ўзбекистон Республикаси Президенти томонидан лавозимга тайинланадиган ва лавозимдан озод қилинадиган уч нафар ўринбосарлари, шу жумладан бир нафар биринчи ўринбосари бўлади.
.

	Ўзбекистон Республикаси Давлат статистика қўмитасида Раис (ҳайъат раиси), унинг ўринбосарлари (лавозимига кўра), шунингдек Ўзбекистон Республикаси Давлат статистика қўмитаси фаолиятининг асосий йўналишларини мувофиқлаштирувчи таркибий бўлинмалари раҳбарларидан иборат таркибда ҳайъат ташкил этилади.
Ҳайъатнинг аъзолари сони ва шахсий таркиби Ўзбекистон Республикаси Давлат статистика қўмитаси Раисининг тақдимномасига биноан Ўзбекистон Республикаси Вазирлар Маҳкамаси томонидан тасдиқланади.



· Ўзбекистон Республикаси Вазирлар Маҳкамаси ҳузуридаги Давлат захираларини бошқариш қўмитасини иқтисодиёт соҳасини тартибга солишдаги ваколатларини ёритиб беринг?
Ўзбекистон Республикаси Вазирлар Маҳкамаси ҳузуридаги Давлат захираларини бошқариш қўмитасининг асосий вазифалари қуйидагилар ҳисобланади:
Ўзбекистон Республикаси Иқтисодиёт вазирлиги билан биргаликда давлат стратегик захирасида моддий бойликлар тўпланиши, янгиланиши, алмаштирилиши, чиқарилишининг йиллик ҳажмларини аниқлаш;
давлат стратегик ва сафарбарлик захиралари шакллантирилишини, шу жумладан уларнинг тўпланиши, сақланиши ва янгиланишини таъминлаш;
вазирликлар, идоралар, маҳаллий давлат ҳокимияти органлари, хўжалик бирлашмалари, корхоналар ва ташкилотлар томонидан давлат стратегик ва сафарбарлик захиралари шакллантирилиши (тўпланиши, янгиланиши, алмаштирилиши, чиқарилиши), шунингдек қарз олинган товарлар ва маҳсулотларнинг сифатли ва миқдорий сақланиши ва ўз вақтида қайтарилиши таъминланиши бўйича топшириқлар бажарилишини доимий назорат қилиш;
давлат стратегик ва сафарбарлик захираларидан белгиланган тартибда тезкор фойдаланишга доимий тайёрликни таъминлаш.

	Ўзбекистон Республикаси Вазирлар Маҳкамаси ҳузуридаги Давлат захираларини бошқариш қўмитаси

	Фаолиятининг ҳуқуқий асоси
	Фаолиятини ташкил этиш
	Ҳайъат

	Ўзбекистон Республикаси Вазирлар Маҳкамасининг 
2004 йил 9 мартдаги 113-сонли қарори  билан тасдиқланган  Ўзбекистон Республикаси Вазирлар Маҳкамаси ҳузуридаги Давлат захираларини бошқариш қўмитаси тўғрисида
НИЗОМ

	Қўмитага Ўзбекистон Республикаси Президенти томонидан лавозимга тайинланадиган ва лавозимдан озод этиладиган раис бошчилик қилади.
Қўмита раисининг бир нафар ўринбосари бўлади белгиланган тартибда Ўзбекистон Республикаси Вазирлар Маҳкамаси томонидан лавозимга тайинланадиган ва лавозимдан озод қилинадиган.
Қўмита раиси меҳнатга ҳақ тўлаш, тиббий ва маиший хизмат кўрсатиш шарт-шароитларига кўра вазирнинг биринчи ўринбосарига, раис ўринбосари эса — вазир ўринбосарига тенглаштирилади.
.

	Қўмитада раис (ҳайъат раиси), унинг ўринбосари, шунингдек Қўмита фаолиятининг асосий йўналишларини мувофиқлаштирувчи таркибий бўлинмалари раҳбарларидан иборат таркибда ҳайъат ташкил этилади.
Ҳайъатнинг аъзолари сони ва шахсий таркиби Қўмита раисининг тақдимномасига биноан Ўзбекистон Республикаси Вазирлар Маҳкамаси томонидан тасдиқланади.



· Саноат соҳасини тартибга солишдаги маъмурий органлар таснифини ва уларнинг вазифаларини ёритиб беринг?

Саноат соҳасини бошқариш ўз ичига металлургия саноати, машинасозлик саноати, автомобилсозлик саноати, рангли металларни қазиб чиқариш саноати, енгил саноат, энергетика, кимё ва бошқа саноат соҳаларидаги корхоналарни бошқаришни  қамраб олади. Булар саноатнинг устувор соҳалари  ҳисобланиб, уларни бошқариш учун  тегишли давлат бошқарув органлари ташкил этилгандир.

2007 йил 11 ноябрда Ўзбекистон Республикаси Президентининг “Ички тармоқ ва тармоқлараро саноат кооперациясини янада кучайтириш чора-тадбирлари тўғрисида”ги Фармони қабул қилинди ҳамда мазкур фармон билан ишлаб чиқаришни мақбуллаштиришда, ички тармоқ ва тармоқлараро кооперацияни мустаҳкамлаш ҳамда ривожлантиришда хўжалик юритувчи субъектларга ёрдам бериш, маҳаллийлаштириш жараёнларини кенгайтириш учун қўшимча шарт-шароитлар яратиш, ишлаб чиқариш самарадорлигини, аҳолининг иш билан бандлигини ва саноат маҳсулоти ҳажмларини оширишда мавжуд заҳиралардан фойдаланиш мақсадида Республика саноатининг тез ривожланиб бораётган тармоқлари учун зарур бўлган, экспорт салоҳиятини кенгайтириш, савдо ва тўлов балансини мақбуллаштириш имконини берадиган бутловчи буюмлар, эҳтиёт қисмлар, сарфланадиган материаллар ва қайта ишланган хом ашё захиралари ишлаб чиқарадиган ватанимиз корхоналарини ҳар томонлама қўллаб-қувватлаш, валюта маблағларини биринчи навбатда илғор технологиялар ва машина-ускуналарни импорт қилишга йўналтириш узоқ муддатли истиқболни кўзлаб саноатни янада ривожлантиришнинг энг муҳим устувор вазифаси деб ҳисобланди.

Шунингдек, қуйидагилар ички тармоқ ва тармоқлараро саноат кооперациясини янада ривожлантиришнинг асосий йўналишлари этиб белгиланди:

· саноат корхоналарининг ички тармоқ ва тармоқлараро кооперацияси доирасида узоқ муддатли хўжалик алоқаларини шакллантириш ҳамда кенгайтириш учун зарур қонунчилик базасини ва бозор инфратузилмасини яратиш;

· ускуналар, бутловчи буюмлар, хом ашё ва материаллар ишлаб чиқаришни маҳаллийлаштиришни амалга ошираётган корхоналарнинг зарур хом ашё ва кредит захираларидан эркин фойдаланишини таъминлаш;

· маҳаллий хом ашё негизида тайёр маҳсулот, бутловчи буюмлар ва материаллар ишлаб чиқаришни маҳаллийлаштириш борасида ҳар йили қабул қилинадиган Дастурларнинг саноат кооперациясини ривожлантиришдаги роли ва аҳамиятини ошириш, шунингдек дастурларга киритилган маҳаллийлаштириш лойиҳаларининг ўз вақтида бажарилиши учун ижрочиларнинг жавобгарлигини кучайтириш;

· янги технологияларни ишлаб чиқиш ҳамда уларни йирик ва кичик корхоналарда жорий этиш имконини берадиган инновация лойиҳаларини қўллаб-қувватлаш ва амалга ошириш учун венчур жамғармаларини, шунингдек инфратузилма обектларини ташкил этиш; 

· мамлакатимиз корхоналарининг эҳтиёжлари учун, шунингдек экспортга етказиб бериш учун ускуналар, бутловчи буюмлар, қайта ишланган хом ашё ва материаллар ишлаб чиқаришни таъминлаётган корхоналарга маҳаллийлаштириш дастури доирасида солиқ ҳамда божхона соҳасида имтиёз ва преференциялар бериш.


Ўзбекистон Республикаси Нефть маҳсулотлари ва газдан фойдаланишни назорат қилиш Давлат инспекцияси – Ўзбекистон Республикасида нефть маҳсулотлари ва газ сотиш ҳамда улардан фойдаланиш бўйича қонун ҳужжатлари ва бошқа норматив-ҳуқуқий ҳужжатларнинг бажарилишини назорат қилиш Ўзбекистон Республикаси Нефть маҳсулотлари ва газдан фойдаланишни назорат қилиш Давлат инспекцияси (“Ўздавнефтгазинспекция”) томонидан амалга оширилади. Инспекция нефть маҳсулотлари ва газдан фойдаланиш, уларни сотиш, шунингдек нефть, газ ва газ конденсати қазиб олиш, уларни қайта ишлаш, узатиш, сақлаш объектларини (қурилмаларини) монтаж қилиш ва улардан фойдаланишда технология талабларига риоя қилиниши устидан давлат назорати соҳасидаги махсус ваколатли давлат бошқаруви органи ҳисобланади. 

“Ўздавнефтгазинспекция” ўз фаолиятида Ўзбекистон Республикаси Вазирлар Маҳкамасига ҳисоб беради. “Ўздавнефтгазинспекция” тизимига юридик шахс мақомига эга бўлмаган Қорақалпоғистон Республикаси, вилоятлар ва Тошкент шаҳридаги ҳудудий бўлимлар, шунингдек Тошкент назорат-кимё лабораторияси киради. Ҳудудий бўлимлар ўз фаолиятини “Ўздавнефтгазинспекция” томонидан тасдиқланган низомга мувофиқ амалга оширади, маҳаллий давлат ҳокимияти органларидан мустақил ҳисобланади ҳамда бевосита “Ўздавнефтгазинспекция”га бўйсунади. 

Ўзбекистон Республикаси Саноатда кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси- 2004 йил 9 июлда Ўзбекистон Республикаси Президентининг Фармони билан саноатда, газ таъминоти ҳамда кон назорати соҳасида бошқарув тузилмасини янада такомиллаштириш ва ишларнинг бехатар олиб борилишини назорат қилиш самарадорлигини таъминлаш мақсадида Саноатда ва кончиликда ишларнинг бехатар олиб борилишини назорат қилиш агентлиги Ўзбекистон Республикаси Саноатда кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси (“Саноатконтехназорат” давлат инспекцияси)га айлантирилди.

Ўзбекистон Республикаси Саноатда, кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси (“Саноатконтехназорат” давлат инспекцияси) республика ҳудудидаги барча юридик ва жисмоний шахсларнинг саноатда ишларни бехатар олиб бориш, ер ости бойликларидан фойдаланиш ва уларни муҳофаза қилишга доир қонун ҳужжатлари ва норматив-техник ҳужжатлар талабларига риоя қилишлари устидан давлат назоратини амалга оширувчи махсус ваколатли давлат бошқаруви органи ҳисобланади ва у ўз фаолияти тўғрисида Ўзбекистон Республикаси Вазирлар Маҳкамасига ҳисоб беради.

	Саноат соҳасини бошқарувчи(назорат қилувчи) махсус давлат органлари(хўжалик бошқарувчи органлари)нинг тавсифи

	Номи
	Фаолиятининг ҳуқуқий асоси
	Фаолиятини ташкил этиш

	Ўзбекистон Республикаси Вазирлар Маҳкамаси ҳузуридаги Ўзбекистон нефть маҳсулотлари ва газдан фойдаланишни назорат қилиш давлат инспекцияси


	Ўзбекистон Республикаси Вазирлар Маҳкамасининг
2004 йил 13 июлдаги 328-сонли қарори билан тасдиқланган Ўзбекистон Республикаси Вазирлар Маҳкамаси ҳузуридаги Ўзбекистон нефть маҳсулотлари ва газдан фойдаланишни назорат қилиш давлат инспекцияси тўғрисида
НИЗОМ
	«Ўздавнефтгазинспекция»га Ўзбекистон Республикаси Президенти томонидан лавозимга тайинланадиган ва лавозимдан озод қилинадиган бошлиқ бошчилик қилади.

Бошлиқнинг белгиланган тартибда Ўзбекистон Республикаси Вазирлар Маҳкамаси томонидан лавозимга тайинланадиган ва лавозимдан озод этиладиган бир нафар ўринбосари бўлади.

«Ўздавнефтгазинспекция» бошлиғи мақомига кўра Ўзбекистон Республикаси вазирининг биринчи ўринбосарига, бошлиқ ўринбосарлари — Ўзбекистон Республикаси вазири ўринбосарларига тенглаштирилади.

	Ўзбекистон Республикаси Саноатда кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси


	Ўзбекистон Республикаси Вазирлар Маҳкамасининг 2004 йил 10 июлдаги 323-сонли қарори билан тасдиқланган Ўзбекистон Республикаси Саноатда, кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси тўғрисида НИЗОМ

	Давлат инспекциясига Ўзбекистон Республикаси Президенти томонидан лавозимга тайинланадиган ва лавозимдан озод қилинадиган бошлиқ бошчилик қилади.
Давлат инспекцияси бошлиғининг белгиланган тартибда Ўзбекистон Республикаси Вазирлар Маҳкамаси томонидан лавозимга тайинланадиган ва лавозимдан озод қилинадиган ўринбосари бўлади.
Бошлиқ мақомига кўра Ўзбекистон Республикаси вазирига, ўринбосар эса — тегишли равишда вазир ўринбосарига тенглаштирилади.


	«Ўзбекенгилсаноат» АЖ


	Ўзбекистон Республикаси Президентининг 2002 йил 1 июлдаги «Республика енгил саноатини бошқаришни такомиллаштириш тўғрисида» ги № 3102-Фармони
	Компания бошқаруви тўққиз кишидан, шу жумладан раис, ва унинг уч нафар ўринбосаридан иборат бўлади, ўринбосарларидан бири биринчи ўринбосар ҳисобланади. Компания бошқаруви раиси мақоми, маиший таъминот, тиббий ва транспорт хизмати кўрсатиш шароитлари буйича вазирга, раиснинг биринчи ўринбосари вазирнинг биринчи ўринбосарига, раис ўринбосарлари эса вазирнинг ўринбосарларига тенглаштирилган.



	“Ўзавтосаноат” АЖ


	Ўзбекистон Республикаси Вазирлар Маҳкамасининг
2004 йил 23 августдаги «Автомобиль саноатини бошқариш тузилмасини такомиллаштириш чора-тадбирлари тўғрисида»ги   405-сонли қарори 
	«Ўзавтосаноат» акциядорлик компанияси бошқаруви раиси ва унинг ўринбосарлари компания бошқаруви юқори органи томонидан сайланади, кейинчалик Ўзбекистон Республикаси Президенти билан келишган ҳолда Ўзбекистон Республикаси Вазирлар Маҳкамаси томонидан тасдиқланади ҳамда маиший таъминот, тиббий ва транспорт хизмати кўрсатиш шароитларига кўра тегишли равишда раис — вазирга, раис ўринбосарлари – вазир ўринбосарига тенглаштирилади.

	“Ўзбекнефтгаз” МХК


	Ўзбекистон Республикаси Президентининг 2006 йил 21 августдаги ПҚ-446-сонли «Ўзбекнефтгаз» миллий холдинг компанияси фаолиятини ташкил этишни такомиллаштириш чора-тадбирлари тўғрисида»ги  қарори.

	

	“Ўзкимёсаноат” АЖ


	Ўзбекистон Республикаси Вазирлар Маҳкамасининг 2001 йил
13 мартдаги 124-сонли “Кимё саноатини бошқариш тузилмасини такомиллаштириш чора-тадбирлари тўғрисида”ги Қарори асосида “Ўзкимёсаноат” уюшмасини қайта ташкил этиш йўли билан ташкил этилган. 
	

	“Ўзбекэнерго” АЖ


	2004 йил 21 июнда қабул қилинган Ўзбекистон Республикаси Вазирлар Маҳкамасининг қарори
	


Қишлоқ ва сув хўжалиги соҳасини маъмурий тартибга солишни тушунтириб беринг?

 Соҳани бошқариш Ўзбекистон Республикаси Қишлоқ ва сув хўжалиги вазирлиги томонидан амалга оширилади. Ўзбекистон Республикаси Қишлоқ ва сув хўжалиги вазирлиги Ўзбекистон Республикаси Президентининг 1996 йил 1 ноябрдаги «Ўзбекистон Республикаси Қишлоқ ва сув хўжалиги вазирлигини ташкил этиш тўғрисида» ги № 1617- Фармони билан Ўзбекистон Республикаси Қишлоқ хўжалик вазирлиги ҳамда Мелиорация ва сув хўжалиги вазирлиги негизида ташкил этилган. Вазирлик қишлоқ хўжалиги соҳасини бошқаришни Ўзбекистон Республикаси Конституцияси ва қонунлари, Ўзбекистон Республикаси Президентининг фармонлари, қарорлари ва фармойишлари, Ўзбекистон Республикаси Ҳукуматининг қарорлари ва фармойишлари ҳамда вазирлик тўғрисидаги Низом асосида ўзининг ҳудудий органлари орқали амалга оширади. Қорақалпоғистон Республикаси Қишлоқ ва сув хўжалиги вазирлиги, вилоят қишлоқ ва сув хўжалиги бошқармалари ҳамда туман қишлоқ ва сув хўжалиги бўлимлари, Ирригация тизимлари ҳавза бошқармалари, Магистрал каналлар (тизимлар), ирригация тизимлари бошқармалари Вазирликнинг ҳудудий органлари ҳисобланади.

Қорақалпоғистон Республикаси Қишлоқ ва сув хўжалиги вазирлиги, вилоят қишлоқ ва сув хўжалиги бошқармалари ҳамда туман қишлоқ ва сув хўжалиги бўлимлари тегишли равишда Қорақалпоғистон Республикаси Вазирлар Кенгашига, вилоятлар ва туманлар ҳокимликларига ҳамда Вазирликка бўйсунадилар ва ҳисоб берадилар. 

Вазирликка Ўзбекистон Республикаси Президенти томонидан лавозимга тасдиқланадиган ва лавозимдан озод этиладиган вазир бошчилик қилади.
Вазирнинг Ўзбекистон Республикаси Президенти томонидан лавозимга тайинланадиган ва лавозимдан озод қилинадиган беш нафар ўринбосарлари, шу жумладан бир нафар биринчи ўринбосари бўлади.
Қуйидагилар Вазирликнинг асосий вазифалари ҳисобланади:

қишлоқ хўжалигини замонавийлаштириш ва барқарор ривожлантиришга қаратилган ягона агротехника сиёсатини амалга ошириш;

замонавий агротехнологияларни такомиллаштириш ва қишлоқ хўжалиги ишлаб чиқариши тармоқларига жорий этиш; 

қишлоқ хўжалиги товар ишлаб чиқарувчиларига бозор принциплари ва механизмлари асосида хизмат кўрсатаётган тармоқлар, бўғинлар ва тузилмалар фаолиятини мувофиқлаштириш; 

аграр секторда иқтисодий ислоҳотларни чуқурлаштириш, ижара муносабатларини, оила пудратини, фермер хўжаликларини кенг ривожлантириш ишларини мувофиқлаштириш; 

қишлоқ хўжалигини юритишни ва қишлоқ хўжалиги экинларини навлар бўйича жойлаштиришни такомиллаштиришга доир тавсиялар ишлаб чиқиш; 

селекция, уруғчилик, наслчилик ишлари, ветеринария, ўсимликлар карантини соҳасида давлат сиёсатини олиб бориш ҳамда чорвачилик, паррандачилик ва балиқчилик маҳсулотлари хавфсизлигини таъминлаш; 

ирригация тизимларини ҳавзалар бўйича бошқариш принциплари асосида ер усти сув ресурсларининг давлат бошқарувини амалга ошириш ва барча даражаларда сувдан фойдаланишнинг бозор принципларини жорий этиш; 

давлат сув хўжалиги тизимидан фойдаланилишини ва унинг замонавийлаштирилишини таъминлаш; 

илгаридан суғориладиган ерларнинг мелиоратив ҳолатини яхшилаш ва янги ерларни ўзлаштириш чора-тадбирларини амалга ошириш; 

қишлоқ, сув ва ўрмон хўжалигида инвестиция сиёсатини ишлаб чиқишда қатнашиш;

ер ва сув ресурсларидан фойдаланиш тўғрисидаги қонун ҳужжатларига қатъий риоя этилишини таъминлаш; 

ўрмон хўжалигидан фойдаланиш, уни қўриқлаш, ҳимоя қилиш ва ривожлантириш соҳасида давлат сиёсатини амалга ошириш; 

ўзига қарашли ташкилотлар ва корхоналарни илмий-техник ва ахборот билан таъминлаш;

қишлоқ, сув ва ўрмон хўжалиги раҳбарлари ва мутахассисларини ўқитиш, қайта тайёрлаш ва уларнинг малакасини ошириш;

қишлоқ хўжалигида ўсимликларни кимёвий ва биологик ҳимоя қилиш, ўсимликлар касалликларининг олдини олиш ва қишлоқ хўжалиги зараркунандаларига, бегона ўтларга ва чигирткага қарши курашиш бўйича ягона техника ва технология сиёсатини ўтказиш. 

2017 йил 11 май Ўзбекистон Республикаси Президентининг   «Ўзбекистон Республикаси Ўрмон хўжалиги давлат қўмитасини ташкил этиш тўғрисида» ги фармонига кўра,  Ўзбекистон Республикаси Ўрмон хўжалиги давлат қўмитасининг асосий вазифалари ва фаолият йўналишлари этиб белгиланди:
ўрмон бойликларини ҳар томонлама кенгайтириш ва улардан оқилона фойдаланишга қаратилган ўрмон хўжалиги соҳасида ягона давлат сиёсатини юритиш;
ўрмон тўғрисидаги қонун ҳужжатларини такомиллаштириш бўйича таклифлар ишлаб чиқиш ва уларга риоя этилишини амалий назорат қилиш;
ўрмон фонди ва муҳофаза этиладиган табиий ҳудудларни самарали бошқаришни ташкил этиш, ўрмон барпо этиш, уларни қайта тиклаш, қўриқлаш, муҳофаза қилиш, ўрмонлардан оқилона ва тежамли фойдаланиш;
республикамизда ўрмонларни тиклаш ва иҳота ўрмонларини кўпайтириш чора-тадбирларини ишлаб чиқиш ва амалга ошириш, тоғ ёнбағирлари, жарликлар ва ташландиқ ерларда эрозияга қарши дарахтзорлар барпо этиш ишлари бажарилишини ташкил қилиш;
ўрмон фондини, фауна ва флорасини ўрганиш ҳамда уларнинг қатъий ҳисобини юритиш, ўрмон хўжалигини юритиш амалиётига фан ютуқлари ва илғор тажрибани жорий этиш;
ўрмонларни ёнғинлардан, зараркунанда ва касалликлардан, ноқонуний дарахт кесишдан ва бошқа ўрмон қонунчилиги бузилишларидан муҳофаза қилиш;
манзарали ўсимликлар кўчатлари ва уруғларини сертификатлаш ва стандартлаштиришнинг ягона тизимини ишлаб чиқиш ҳамда жорий қилишни ташкил этиш;
ўрмон хўжаликларида бир-бирига боғлиқ бўлган хўжалик фаолиятини кенгайтириш ва ривожлантириш, кўчат етиштириш, доривор ўсимликлар тўплаш, асаларичилик, балиқчилик, чорвачилик маҳсулотларини етиштириш ҳамда уларни чуқур қайта ишлаш, халқ истеъмоли товарлари ишлаб чиқаришни ташкил этиш;
тармоққа халқаро молия институтлари грантларини жалб этиш ва экологик туризмни кенг кўламда ривожлантириш;
ўрмон хўжалиги соҳасида ўрта махсус ва олий маълумотли мутахассислар тайёрлаш, қайта тайёрлаш ва малакасини оширишни ташкил этиш.

2004 йил 8 июнда доннинг сифатини, сақланишини, дон ва уни қайта ишлаш маҳсулотларидан оқилона фойдаланилишини назорат қилиш даражасини ошириш мақсадида Ўзбекистон Республикаси Вазирлар Маҳкамасининг 269-сонли қарори
 қабул қилиниб, унга кўра қуйидагилар Ўзбекистон Республикаси Вазирлар Маҳкамаси ҳузуридаги Давлат дон инспекциясининг асосий вазифалари этиб белгиланди:

дон етиштириш, донни қабул қилиш ва қайта ишлаш корхоналарида дон ва донни қайта ишлаш маҳсулотларининг давлат ресурсларидан белгиланган мақсадда оқилона фойдаланилишини, уларнинг сифатли сақланиши ҳамда нобуд бўлишини қисқартириш таъминланиши устидан давлат назоратини амалга ошириш;

дон ва донни қайта ишлаш маҳсулотларига норматив-техник ҳужжатлар ҳамда техник шартлар талабларига, шунингдек қабул қилиш, сақлаш, қайта ишлаш ва экспорт-импорт операцияларида уларнинг сифатини синаш методларига риоя қилинишини мунтазам назорат қилиб бориш; 

дон етиштирувчиларга ва донни сақлаш ҳамда қайта ишлаш корхоналарига донни ўриб-йиғиб олиш, тозалаш, қуритиш, ишлов бериш, қабул қилиш, сақлаш ва қайта ишлашга оид норматив-ҳужжатларни, илғор технологияларни жорий этиш масалалари бўйича услубий ва амалий ёрдам кўрсатиш.

Давлат дон инспекцияси тизимига ҳудудий бўлинмалар, марказий ва минтақавий лабораториялар киради. Ҳудудий бўлинмалар, марказий ва минтақавий лабораториялар маҳаллий давлат ҳокимияти органларидан мустақилдир ва бевосита «Ўздавдонинспекция»га ҳисоб беришади.

· Қурилиш соҳасини бошқарувчи давлат органлари тизимини ёритиб беринг?

Қурилиш, архитектура, шаҳарсозлик, соҳасидаги фаолиятни, қурилиш материаллари ишлаб чиқаришни Ўзбекистон Республикаси қонун ҳужжатларида белгиланган тартибда мувофиқлаштириш ва функционал бошқариш Ўзбекистон Республикаси  Давлат архитектура ва қурилиш қўмитаси («Давархитектқурилиш») томонидан амалга оширилади. 

«Давархитектқурилиш» қўмитаси: 

- шаҳарсозлик ва шаҳарсозлик фаолияти соҳасида давлат сиёсатини амалга оширувчи ваколатли давлат органи ҳисобланади;

- ўз фаолиятини давлат бошқаруви бошқа органлари ва жойлардаги давлат ҳокимияти органлари билан ўзаро ҳамкорликда амалга оширади;

- ўз фаолиятида Ўзбекистон Республикаси Вазирлар Маҳкамасига ҳисоб беради.

«Давархитектқурилиш» қўмитасига белгиланган тартибда лавозимга тайинланадиган ва лавозимдан озод этиладиган раис бошчилик қилади. Раиснинг Ўзбекистон Республикаси Вазирлар Маҳкамаси томонидан тайинланадиган уч нафар ўринбосари, шу жумладан бир нафар биринчи ўринбосари бўлади. Қорақалпоғистон Республикаси архитектура ва қурилиш давлат қўмитаси, вилоятлар ва Тошкент шаҳар архитектура ва қурилиш бош бошқармалари раҳбарларини лавозимга тайинлаш ва лавозимдан озод этиш тўғрисидаги қарор тегишли равишда Қорақалпоғистон Республикаси Вазирлар Кенгаши Раиси, вилоятлар ва Тошкент шаҳар ҳокимларининг тақдимномаси бўйича Ўзбекистон Республикаси Давлат архитектура ва қурилиш қўмитаси раиси томонидан қабул қилинади.

Ўзбекистон Республикаси ҳудудида архитектура-қурилиш соҳасида  давлат стандартларига, шаҳарсозлик нормалари ва қоидаларига риоя этилишини Ўзбекистон Республикаси «Давархитектқурилиш» қўмитаси тизимига кирувчи давлат архитектура-қурилиш назорати ҳудудий инспекцияси таъминлайди.  Инспекция ўз фаолиятида Ўзбекистон Республикаси «Давархитектқурилиш» қўмитасига ҳисоб беради. 

· Хўжалик-хизмат кўрсатиш комплекси бошқариш тизимини тушунтириб беринг?

Хўжалик-хизмат кўрсатиш комлексига қуйидаги соҳалар қиради:

1. Транспорт соҳаси:

а) темир йўл танспорти; 

б) автомобиль ва сув транспорти;

в) шаҳар йўловчи транспорти;

г) ҳаво транспорти.

2. Алоқа соҳасини бошқариш;

3. Коммунал хизмат кўрсатиш.
Ўзбекистон Республикасида темир йўл транспорти соҳасидаги муносабатларни Ўзбекистон Республикасининг 1999 йил 15 апрелда қабул қилинган “Темир йўл транспорти тўғрисида” ги қонунига биноан тартибга солинади. Шунингдек, темир йўл транспорти хизматларидан фойдаланиш чоғида темир йўл транспорти корхоналари билан юк жўнатувчилар, юкни олувчилар, йўловчилар, бошқа юридик ва жисмоний шахслар ўртасидаги муносабатлар Ўзбекистон Республикаси Вазирлар Маҳкамаси тасдиқлайдиган Темир йўл устави билан ҳам белгиланади. Темир йўл транспортида юклар, йўловчилар, багаж ва юк багажини ташишни ташкил этиш тартиби давлат темир йўл транспортини бошқариш органи томонидан тасдиқланадиган юклар, йўловчилар, багаж ва юк багажини ташиш қоидалари, шунингдек бошқа норматив ҳужжатлар билан белгиланади.

Ўзбекистон Республикаси Вазирлар Маҳкамасининг 2004 йил 3 августдаги 366-сонли “Ўзбекистон темир йўллари” давлат акциядорлик компаниясини бошқаришни ташкил этишни янада такомиллаштириш тўғрисида” ги қарорига
 кўра “Ўзбекистон темир йўллари” акционерлик компанияси:


юкларни ҳамда йўловчиларни ташиш ҳажмларини халқ, хўжалиги ва республика аҳолисининг эҳтиёжларидан келиб чиққан ҳолда, давлат буюртмалари шунингдек, тўғридан-тўғри тузилган шартномалар ва контрактлар асосида мустақил равишда белгилайди ва амалга оширади;

тўла тижорат ҳисоб-китоби ва ўзини ўзи маблағ билан таъ-минлаш шароитларида ишлайди, ишлаб чиқариш-хўжалик ва молиявий фаолиятга оид масалаларни мустақил равишда ҳал қилади суғурта, заҳира ва бошқа фондларни ташкил этади;

Ўзбекистон Республикаси ҳудудида жойлашган темир йўл бўлимлари, бирлашмалар, корхоналар ва ташкилотларга оид илгари тузилган шартномалар ва мажбуриятлар бўйича Ўрта Осиё темир йўлининг ҳуқуқий вориси ҳисобланади;

халқаро темир йўлларда ва аралаш темир йўл алоқаларида йўловчилар ҳамда юкларни ташишни ташкил этишда хорижий темир йўллар олдида «Ўзбекистон темир йўллари» деб номланган юридик шахс сифатида иш юритади;

Ўзбекистон Вазирлар Маҳкамасига ҳисоб беради.

«Ўзбекистон темир йўллари» акциядорлик компанияси бошқаруви раис ва унинг 5 нафар ўринбосаридан, шу жумладан 1 нафар бош менежер-бош муҳандисдан ва раиснинг 1 нафар биринчи ўринбосаридан иборат бўлади. Раис ва унинг ўринбосарлари Вазирлар Маҳкамаси томонидан тасдиқланади. Таркибда 11 кишидан иборат бўлган Компания кенгаши «Ўзбекистон темир йўллари» акциядорлик компаниясининг юқори бошқарув органи ҳисобланади. 

Ўзбекистон Республикаси Президентининг 2001 йил 2 мартдаги Фармонига биноан компания таркибидаги поездлар ҳаракати хавфсизлиги бўйича бош тафтишчи аппарат компания таркибидан чиқарилиб, унинг негизида мустақил Ўзбекистон Республикаси Темир йўлларда юк ва йўловчилар ташиш хавфсизлигини назорат қилиш давлат инспекцияси («Ўздавтемирйўлназорат») ташкил этилди.


Ўзбекистон Республикасининг «Автомобиль транспорти тўғрисида» ги 1998 йил 29 августдаги қонунига биноан автомобиль транспорти фаолиятини давлат томонидан тартибга солиш сертификатлаш, лицензиялаш, солиқ солиш, ижтимоий аҳамиятга эга бўлган ташишлар учун тарифларни шакллантириш, ягона илмий техника сиёсатини ўтказиш йўли билан, шунингдек қонун ҳужжатларида назарда тутилган бошқа шаклларда амалга оширилади. 

Ўзбекистон Республикасида автомобиль ва дарё транспорти соҳасида давлат бошқаруви Ўзбекистон автомобиль ва дарё транспорти Агентлиги томонидан амалга оширилади. Агентлик 1998 йил 11 июлда Вазирлар Маҳкамасининг 296-сонли қарори билан Республика «Ўзавтолицензия» бошқармаси базасида автомобиль ва дарё транспортини бошқаришни ташкил этиш даражасини ошириш ва бу фаолият устидан назоратни кучайтириш, автотранспорт хизматлари кўрсатиш бозорида рақобатни ривожлантириш, ҳаракат хавфсизлиги ва экологик талабларни таъминлаш мақсадида  ташкил этилган. Ўзбекистон автомобиль ва дарё транспорти агентлиги таркибий ва институционал ўзгартириш масалаларини ҳал қилиш, хизматлар бозорини шакллантириш ва ривожлантиришга ҳамда автомобиль ва дарё транспортида юк ва йўловчилар ташиш хавфсизлигини таъминлашга кўмаклашиш учун махсус ваколат берилган давлат бошқаруви органи ҳисобланади. 

Агентлик ўз фаолиятида Ўзбекистон Республикаси Вазирлар Маҳкамасига ҳисобот беради.

Агентлик тизимига Қорақалпоғистон Республикаси, вилоятлар ва Тошкент шаҳар бўлимлари, Автомобиль ва дарё транспортини ривожлантиришни норматив-техник таъминлаш республика маркази, «Автодарётранс-илм» касб малакасини ошириш давлат илмий-методик маркази, «Ўзбекистон автомобилчиси» газетаси таҳририяти киради. 
Ўзбекистон Республикаси Вазирлар Маҳкамасининг 2004 йил 10 мартда қабул қилинган «Ўзбекистон автомобиль ва дарё транспорти агентлиги фаолиятини янада такомиллаштириш чора-тадбирлари тўғрисида» ги Қарори
 билан қуйидагилар Агентликнинг асосий вазифалари этиб белгиланди: 

автомобиль ва дарё транспортида юк ва йўловчилар ташишни ташкил этиш ва такомиллаштириш бўйича норматив-ҳуқуқий база шакллантирилишини таъминлаш; 

иқтисодиёт тармоқлари ва аҳолининг юк ва йўловчилар ташишга эҳтиёжларини ҳисобга олган ҳолда автомобиль ва дарё транспортини ривожлантириш дастурларини ишлаб чиқиш ва амалга ошириш;

автомобиль ва дарё транспорти хизматлари бозорида бозор муносабатларини ва рақобат муҳитини ривожлантириш учун қулай шарт-шароитларни таъминлаш; 

автомобиль ва дарё транспорти соҳасида ягона техника сиёсатини шакллантириш ва ўтказиш; 

автомобиль ва дарё транспортида юк ва йўловчилар ташишни лицензиялашни ташкил этиш; 

автомобиль ва дарё транспортида кадрларни ўқитиш ва уларнинг малакасини оширишни ташкил этиш. 
Шаҳар йўловчилар транспорти Ўзбекистон Республикасининг 1997 йил 25 апрелда қабул қилинган “Шаҳар йўловчилар транспорти тўғрисида”ги қонуни
 билан тартибга солинади.   Шаҳар йўловчилар транспорти деганда Ўзбекистон Республикаси ҳудудида рўйхатга олинган, шаҳар доирасида йўловчилар ҳамда багаж ташишга мўлжалланган автомобиль ва электр транспорти тушунилади. Шаҳар йўловчилар транспорти оммавий ёки хусусий мулк асосида ишлаши мумкин. 

2004 йил 11 июнда Ўзбекистон Республикаси Вазирлар Маҳкамасининг  қарори
 билан Тошкент шаҳрида йўловчилар ташиш билан банд бўлган корхоналар ва ташкилотларни бошқариш тизимини такомиллаштириш, уларнинг фаолияти самарадорлигини ошириш мақсадида Тошкент шаҳар йўловчилар ташиш транспорти давлат уюшмаси «Тошшаҳарйўловчитранс» акциядорлик компаниясига айлантирилди ва қуйидагилар «Тошшаҳарйўловчитранс» акциядорлик компаниясининг асосий вазифалари ва фаолияти йўналишлари этиб белгиланди:

шаҳар йўловчилар ташиш транспортини ривожлантиришнинг истиқболли стратегиясини белгилаш, Тошкент шаҳар ҳокимлиги ҳамда бошқа манфаатдор ташкилотлар билан биргаликда йўловчилар ташиш транспортини ривожлантиришга йўналтирилган ўрта муддатли ва узоқ муддатли дастурларни ишлаб чиқиш ва амалга ошириш;

маркетинг тадқиқотларини ташкил этиш ва шаҳар транспорт хизматлари бозорида рақобат муҳитини шакллантириш;

Тошкент шаҳар аҳолисининг шаҳар йўловчилар ташиш транспорти хизматларига эҳтиёжини қондириш, шаҳар йўловчилар ташиш транспортининг иқтисодий фойдали ва экология жиҳатидан тоза турларини комплекс ривожлантириш;

йўловчилар ташиш транспортида йўл ҳаракати хавфсизлигининг юқори даражасини таъминлаш;

кадрларни тайёрлаш, қайта тайёрлаш ва уларнинг малакасини оширишни ташкил этиш.
Ўзбекистон Республикаси ҳудудида ҳаво транспорти соҳасидаги сиёсатни ишлаб чиқиш, мувофиқлаштириш ва амалга ошириш “Ўзбекистон ҳаво йўллари” миллий авиакомпанияси томонидан амалга оширилади. Ушбу авиакомпания 1992 йил 28 январда Ўзбекистон Республикаси Президентининг фармонига биноан Ўзбекистон Фуқаро авиацияси бошқармаси негизида тузилган ва унинг вориси ҳисобланади.

Авиакомпаниянинг асосий вазифалари қуйидагилардан иборат:

Ўзбекистон Республикаси ҳудудида ҳаво транспорти соҳасидаги сиёсатни ишлаб чиқиш, мувофиқлаштириш ва амалга ошириш;

республика, давлатлараро ва халқаро авиайўлларда авиаташувларга, шу билан боғлиқ хизматларга, халқ хўжалигида авиациядан фойдаланиб ишлашга ва фуқаро авиацияси соҳасидаги фаолиятнинг бошқа турларига бўлган эҳтиёжни қондириш;

Ўзбекистон Республикаси ҳудудида тузилма бирликлари, ажралиб чиққан корхоналар томонидан авиация ишларини бажаришда ва ҳаво кемаларидан фойдаланишда хавфсизликни таъминлаш устидан назорати ўрнатиш; 

Авиакомпания фаолиятига ғайриқонуний аралашишнинг олдини олиш юзасидан чора-тадбирлар ишлаб чиқиш, уларни Ўзбекистон Республикасининг ваколатли органлари билан ҳамжиҳатликда амалга ошириш.

Авиакомпания юридик шахс ҳуқуқига эга бўлган янги таркибий бўлинмалар тузиш, мавжуд корхоналарни тугатиш ва қайта ташкил қилиш масалалари бўйича авиакомпаниянинг амалдаги тузилмасига авиакомпания Кенгашининг Ўзбекистон Республика Вазирлар Маҳкамасида тасдиқланган қарори билангина ўзгартиришлар киритиш ҳуқуқига эга.

Авиакомпаниянинг юқори раҳбар органи унинг Кенгаши ҳисобланади. Кенгашга Авиакомпания Кенгаши раиси бошчилик қилади. Авиакомпания фаолиятини бошқаришни Ўзбекистон Республикаси Ҳукумати томонидан тайинланадиган Авиакомпаниянииг бош директори амалга оширади.

Авиакомпаниянинг бош директори лавозими бўйича Авиакомпания Кенгашининг раиси ҳисобланади.

Авиакомпаниянинг молия-хўжалик фаолиятини комплекс тафтиш қилиш, шунингдек, унинг фаолияти айрим жиҳатларини текшириш Ўзбекистон Республикаси қонунчилигида белгиланган тартибда унга вакил қилинган органлар ҳамда Авиакомпания тафтиш комиссияси томонидан амалга оширилади.

Ўзбекистон Республикасининг 2007 йил 3 октябрдан кучга кирган «Автомобиль йўллари тўғрисида» ги қонунига
  ва бошқа қонун ҳужжатларига мувофиқ автомобил йўлларини бошқариш амалга оширилади. Ушбу Қонуннинг мақсади автомобиль йўлларини лойиҳалаш, қуриш, реконструкция қилиш, таъмирлаш, сақлаш ва улардан фойдаланиш соҳасидаги муносабатларни тартибга солишдан иборат. 
Автомобиль йўллари ва сунъий иншоотларни лойиҳалаштириш, қуриш ва улардан фойдаланиш ишларига комплекс ёндашиш асосида йўл хўжалигини бошқаришнинг самарали тизимини шакллантириш, уларни молиялаштириш тизимини такомиллаштириш, бу борада лойиҳалаштириш ва йўл-қурилиш ишлари сифатини ошириш имконини берадиган тўлақонли буюртмачи хизматини яратиш мақсадида 2017 йил 14 февралда Ўзбекистон Республикаси Президентининг “Йўл хўжалигини бошқариш тизимини янада такомиллаштириш чора-тадбирлари тўғрисида”ги Фармони қабул қилинди. Фармонда тугатилаётган Автомобиль йўллари қуриш ва фойдаланиш давлат-акциядорлик компанияси (“Ўзавтойўл” ДАК) негизида Ўзбекистон Республикаси Автомобиль йўллари давлат қўмитасини ташкил этиш назарда тутилди. 

Ўзбекистон Республикасида алоқа соҳасини бошқариш Ўзбекистон Республикасининг 1992 йил 13 январда қабул қилинган «Алоқа тўғрисида» Қонунига мувофиқ амалга оширилиб, ушбу қонун алоқа тармоқларини ташкил қилишнинг умумий ҳуқуқий, иқтисодий асосларини, алоқа шоҳобчаларини барпо этиш ва улардан фойдаланишда, алоқа хизмати кўрсатишда мулкчилик шаклидан қатъи назар корхоналар, муассасалар, ташкилотларнинг ва фуқароларнинг алоқа воситаларига эгалик қилиш, улардан фойдаланиш, уларни тасарруф этиш ва бошқариш соҳасидаги ҳуқуқлари ва вазифаларини, шунингдек берилган ҳуқуқларни бузганлик ва вазифаларини бажармаганлик учун жавобгарлик чораларини белгилайди.

Алоқа соҳасидаги давлат бошқаруви Ўзбекистон Республикаси Вазирлар Маҳкамаси томонидан, шунингдек у ваколат берган идора-Ўзбекистон Республикаси Алоқа, ахборотлаштириш ва телекоммуникация технологиялари давлат қўмитаси  томонидан амалга оширилади. 
Уй-жой коммунал хизмат кўрсатиш ташкилотлари билан яқин ҳамкорлик асосида кўп хонадонли уй-жой фондини бошқариш ва ундан фойдаланиш тизимини янада такомиллаштириш, кўп хонадонли уйларни сақлаш қоидаларига риоя этилишини техник назорат қилиш бўйича самарали тизимни шакллантириш, аҳолига сифатли уй-жой коммунал хизматлари кўрсатишни тубдан яхшилаш, шунингдек, уй-жой мулкдорлари ширкатларининг барқарор фаолият юритишини таъминлаш мақсадида 2017 йил 18 апрель куни Ўзбекистон Республикаси Президентининг "Уй-жой коммунал хизмат кўрсатиш тизимини бошқаришни янада такомиллаштириш чора-тадбирлари тўғрисида"ги Фармони ва "Ўзбекистон Республикаси Уй-жой коммунал хизмат кўрсатиш вазирлиги фаолиятини ташкил этиш тўғрисида"ги қарори қабул қилинди. 

Семинар машғулоти учун топшириқ:

Иқтисодиёт соҳасини бошқарувчи давлат бошқарув органлари ва хўжалик бошқарув органларини вазифалари ўртасидаги фарқларни мисоллар асосида таҳлил қилинг. 

Муҳокама қилинг.

Иқтисодиёт соҳасини маъмурий ҳуқуқий тартибга солишнинг ижобий ва салбий жиҳатларини ёритиб беринг. 


Муҳокама қилинг.

“Камол” фирмаси озиқ-овқат моллари сотишга ихтисослаштирилган савдо комплексини қуришни режалаштирди. Савдо комплексини қурилишининг электро монтаж босқичига келганда лойиҳалаш ва электро монтаж ишларини амалга ошириш учун жалб қилинган “SOFT” пудратчи фирмаси объектнинг энергия таъминоти лойиҳа ( қуввати 10 кВтдан ортиқ)сига хулоса олиш учун 2014 йил 21 сентябь куни ариза (бошқа талаб этилган ҳужжатлар билан бирга) билан «Ўздавэнергоназорат» инспекциясининг ҳудудий бўлимига мурожаат қилди. Ариза қабул қилингандан 12 кун ўтишига қарамасдан «Ўздавэнергоназорат» инспекциясининг ҳудудий бўлими хулоса бермади. “SOFT” пудратчи фирмаси директори мазкур ҳолат бўйича 2014 йил 4 октябрь куни  «Ўздавэнергоназорат» инспекциясининг ҳудудий бўлими масъул шахсини лойиҳани тасдиқлатмаган ҳолда қуришни монтаж ишларини  амалга оширишни бошлашлиги тўғрисида огоҳлантирди ва монтаж ишларини бошлаб юборди. Савдо комлекси бир ойдан сўнг тўлиқ битказилди. “Камол” фирмаси раҳбари электр ўлчагич ўрнатиш ва истеъмолчи сифатида рўйхатга олиш бўйича тегишли органга мурожаат қилди. Лекин, ваколатли орган савдо комлексини монтаж ишлари Ўздавэнергоназорат» инспекциясининг ҳудудий бўлими томонидан тасдиқланмаган лойиҳа асосида амалга оширилганлигини асос қилиб, мурожаатни рад этди. 

Мазкур ҳолатга ҳуқуқий баҳо беринг.

ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ

“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

7-МАВЗУ:  ИЖТИМОИЙ СОҲАНИ МАЪМУРИЙ-ҲУҚУҚИЙ ТАРТИБГА СОЛИШ
Маъруза натижаси – ижтимоий соҳани бошқарувчи давлат органлари тизими, уларнинг вазифа ва функциялари, ҳуқуқлари ва мажбуриятлари, фаолиятини ташкил этиш асослари ва тартиблари борасида билим ва кўникмага эга бўладилар.
· Таълим соҳасини бошқарувчи давлат органлари тизимини ёритиб беринг?

 Ўзбекистон Республикаси «Таълим тўғрисида» ги қонуннинг 25-моддасига биноан Ўзбекистон Республикасининг Вазирлар Маҳкамаси таълим тизимини бошқариш бўйича қуйидаги ваколатларни амалга оширади:

таълим соҳасида ягона давлат сиёсатини амалга ошириш;

таълим соҳасидаги давлат бошқаруви органларига раҳбарлик қилиш;

таълимни ривожлантириш дастурларини ишлаб чиқиш ва амалга ошириш;

таълим муассасаларини ташкил этиш, қайта ташкил этиш ва тугатиш тартибини белгилаш;

таълим муассасаларини аккредитациядан, педагог, илмий кадрларни аттестациядан ўтказиш тартибини белгилаш;

бошқа давлатларнинг таълим муассасаларига Ўзбекистон Республикасининг ҳудудида таълим фаолияти билан шуғулланиш ҳуқуқини берувчи рухсатномалар бериш;

қонун ҳужжатларига мувофиқ хорижий давлатларнинг таълим тўғрисидаги ҳужжатларини тан олиш ва ҳужжатларнинг эквивалент эканлигини қайд этиш тартибини белгилаш;

давлат таълим стандартларини тасдиқлаш;

давлат томонидан тасдиқланган намунадаги маълумот тўғрисидаги ҳужжатларни тасдиқлаш ва уларни бериш тартибини белгилаш;

давлат грантлари миқдори ва таълим муассасаларига қабул қилиш тартибини белгилаш;

давлат олий таълим муассасасининг ректорларини тайинлаш;

таълим олувчиларни аккредитация қилинган бир таълим муассасасидан бошқасига ўтказиш тартибини белгилаш;

қонун ҳужжатларига мувофиқ бошқа ваколатлар.
 Шунингдек, қонуннинг 27-моддасида маҳаллий давлат ҳокимияти органларининг ҳам ваколатлари берилган бўлиб, унга кўра маҳаллий давлат ҳокимияти органлари таълим муассасалари фаолиятининг минтақаларни ижтимоий-иқтисодий ривожлантириш эҳтиёжларига мувофиқлигини таъминлайдилар; таълим муассасаларини ташкил этадилар, қайта ташкил этадилар ва тугатадилар, (республика тасарруфида бўлган муассасалар бундан мустасно), уларнинг уставларини рўйхатга оладилар; ўз ҳудудларидаги таълим муассасаларини ваколат доирасида молиялаш миқдорларини ва имтиёзларни белгилайдилар; таълим сифати ва даражасига, шунингдек педагог ходимларнинг касб фаолиятига бўлган давлат талабларига риоя этилишини таъминлайдилар; қонун ҳужжатларига мувофиқ бошқа ваколатларни ҳам амалга оширадилар. 

Таълим муассасасини унинг раҳбари бошқаради. Таълим муассасаларида қонун ҳужжатларига мувофиқ фаолият кўрсатадиган жамоат бошқаруви органлари ташкил этилиши мумкин.

Ўзбекистон Республикасида таълимни бошқариш бўйича махсус ваколат берилган давлат органлари сифатида Ўзбекистон Республикаси Олий ва ўрта махсус таълим вазирлиги ҳамда Ўзбекистон Республикаси Халқ таълими вазирлиги фаолият юритади. Ўзбекистон Республикаси Олий ва ўрта махсус таълим вазирлиги  республикада олий ва ўрта махсус, касб-ҳунар таълимига раҳбарлик қилувчи давлат бошқарув органи ҳисобланади. 2004 йил 20 июлда Ўзбекистон Республикаси Вазирлар Маҳкамасининг “Ўзбекистон Республикаси Олий ва ўрта махсус таълим вазирлиги фаолиятини такомиллатириш тўғрисида” ги 341-сонли Қарори
 қабул қилинди. Ушбу қарорга кўра Вазирлар Маҳкамаси Ўзбекистон Республикаси Олий ва ўрта махсус таълим вазирлиги томонидан олий таълим муассасаларининг кадрлар тайёрлаш, профессор-ўқитувчилар малакасининг талаб этиладиган даражасини таъминлаш, ўқитишнинг инновация усулларини жорий этиш, молиявий ресурслардан самарали фойдаланиш ҳамда талаба ёшлар ўртасида тарбиявий ва маънавий-маърифий ишларни ташкил этиш масалаларидаги фаолияти устидан назорат бўшаштириб юборилганлигини, бу мутахассислар тайёрлаш сифатига салбий таъсир кўрсатаётганлигини қайд этади.

Ўзбекистон Республикаси Олий ва ўрта махсус таълим вазирлиги фаолиятини такомиллаштириш, мамлакатни ижтимоий-иқтисодий ривожлантиришнинг устуворликларига мувофиқ кадрларни сифатли ўқитиш ва тарбиялашни ташкил этиш мақсадида қуйидагилар Вазирликнинг асосий вазифалари этиб белгиланди:
олий ва ўрта махсус, касб-ҳунар таълими соҳасида юксак маънавий-ахлоқий фазилатли, мустақил фикрлашга қодир бўлган, ҳозирги замон бозор шароитларида ишни ташкил этишнинг илғор усуллари ва шаклларини эгаллаб олган юқори маълумотли, малакали кадрлар тайёрлашга йўналтирилган ягона давлат сиёсатини амалга ошириш;

илғор жаҳон тажрибасини ҳисобга олган ҳолда республикада олий ва ўрта масхус, касб-ҳунар таълимини ривожлантириш ва такомиллаштириш; 

олий ва ўрта махсус, касб-ҳунар таълими соҳасида Кадрлар тайёрлаш миллий дастурида мўлжалланган вазифалар бажарилишини таъминлаш;

идоравий бўйсунишидан ва мулкчилик шаклларидан қатъи назар республиканинг олий ва ўрта махсус, касб-ҳунар таълими муассасаларига ўқув-педагогик ва илмий-методик раҳбарликни амалга ошириш, улар фаолиятини мувофиқлаштириш, уларда давлат таълим стандартлари талаблари ҳамда таълим даражаси ва мазмунига, мутахассисларнинг касбий тайёргарлиги сифатига қўйиладиган бошқа талаблар бажарилишини таъминлаш;

мамлакатни ижтимоий-иқтисодий ривожлантиришнинг устуворликларига мувофиқ кадрлар тайёрлашнинг мавжуд ва истиқболли йўналишлари бўйича корхоналар ва ташкилотлар, шунингдек фуқаролар томонидан таълим хизматларига бўлган талабни ўрганиш ва унинг қондирилишини таъминлаш;

ўқув-тарбия жараёнида ўқитишнинг илғор шаклларини, шу жумладан масофадан туриб ўқитиш, янги педагогик ва ахборот-коммуникация технологияларини жорий этиш ва улардан самарали фойдаланишни ташкил этиш;

узлуксиз таълим тизими учун янги авлод ўқув адабиёти яратиш концепцияси талабларига мувофиқ дарсликлар ва ўқув-методик адабиётлар яратилиши, таржима қилиниши ва нашр этилишини ташкил этиш;

педагог кадрлар ва мутахассислар тайёрлаш, уларни қайта тайёрлаш ва уларнинг малакасини ошириш тизимини ташкил этиш ва такомиллаштириш;

олий ўқув юртларида илмий-тадқиқот ишларини ташкил этиш, уларнинг самарадорлигини ошириш ва тадқиқотларнинг натижаларини амалиётга кенг жорий этиш, олий таълим, фан ва ишлаб чиқаришнинг мустаҳкам ўзаро ҳамкорлигини таъминлаш;

барча манбааар, айниқса тўлов-контракт шакли бўйича олий таълим муассасалари даромадлари шакллантирилиши ва улардан самарали фойдаланилиши устидан назорат қилиш.
Вазирлик ўз фаолиятида Ўзбекистон Республикаси Вазирлар Маҳкамасига ҳисоб беради. 

Вазирлик тизимига Ўрта махсус, касб-ҳунар таълими маркази, Олий ва ўрта махсус таълим, каб-ҳунар таълимини ривожлантириш маркази, идоравий мансуб олий ўқув юртлари киради.
Вазирлик фаолиятини ташкил этиш- вазирликка қонун ҳужжатларида белгиланган тартибда лавозимга тайинланадиган ва лавозимдан озод қилинадиган вазир бошчилик қилади.

Вазирнинг беш нафар ўринбосари, шу жумладан икки нафар биринчи ўринбосари бўлади, улардан бири Вазирликнинг Ўрта махсус, касб-ҳунар таълими маркази директори ҳисобланади.

Ўзбекистон Республикаси Халқ таълими вазирлиги халқ таълими давлат бошқарув органи ҳисобланади ва ўз фаолиятида Ўзбекистон Республикаси Вазирлар Маҳкамасига ҳисоб беради.  Вазирлик тизимига Қорақалпоғистон Республикаси Халқ таълими вазирлиги, Тошкент шаҳар халқ таълими бош бошқармаси, вилоятлар халқ таълими бошқармалари, туманлар (шаҳарлар) халқ таълими бўлимлари ҳамда идоравий мансуб бошқа муассалар, корхоналар ва ташкилотлар киради. 
Вазирлик фаолиятини ташкил этиш -  Вазирликни қонун ҳужжатларида белгиланган тартибда  лавозимга тайинланадиган ва лавозимдан озод қилинадиган вазир бошқаради. Вазирнинг уч нафар ўринбосари, шу жумладан бир нафар биринчи ўринбосари бўлади. 

Давлат тест маркази. Республикада абитуриентларнинг олий ўқув юртларига сифатли қабул қилинишини таъминлаш, мутахассисларни, шунингдек таълимнинг барча турлари бўйича ўқув режалари ва дастурларини тайёрлаш сифатини, республика таълим муассасаларида тест ва рейтинг балларининг холисоналигини назорат қилиш Ўзбекистон Республикаси Вазирлар Маҳкамаси ҳузуридаги Давлат тест маркази томонидан амалга оширилади. Давлат тест маркази давлат бошқарув органи ҳисобланади. Марказ ўз фаолияти тўғрисида Ўзбекистон Республикаси Вазирлар Маҳкамасига ҳисоб беради. 

2004 йил 24 июнда Ўзбекистон Республикаси Вазирлар Маҳкамасининг Тест маркази фаолиятини такомиллаштириш юзасидан қарори қабул қилинди
 ва ушбу қарорда  Ўзбекистон Республикаси Вазирлар Маҳкамаси ҳузуридаги Давлат тест марказининг асосий вазифалари белгилаб ўтилди.

· Соғлиқни сақлаш соҳасини бошқарувчи давлат органлари тизими ва уларнинг вазифаларини ёритиб беринг?

Ўзбекистон Республикаси Соғлиқни сақлаш вазирлиги соғлиқни сақлаш давлат бошқаруви марказий органи ҳисобланади ва у ўз фаолиятида Ўзбекистон Республикаси Вазирлар Маҳкамасига бўйсунади. Соғлиқни сақлаш вазирлиги ўз ишини республиканинг давлат бошқаруви бошқа органлари, Қорақалпогғистон Республикаси, вилоятлар, Тошкент шаҳар ижро этувчи органлари ва жамоат ташкилотлари билан биргаликда амалга оширади. 
Қуйидагилар Вазирликнинг асосий вазифалари ҳисобланади:

аҳоли саломатлигини сақлаш ва яхшилашни, соғлом авлодни тарбиялаш учун шарт-шароитларни шакллантиришни, профилактик соғлиқни сақлашни ривожлантиришни, соғлом турмуш тарзини кенг оммалаштиришни таъминловчи давлат сиёсатини амалга ошириш; фуқароларнинг аҳолига тиббий-санитария хизмати кўрсатишнинг давлат томонидан кафолатланган даражасида ва сифатда малакали тиббий хизмат олишга бўлган конституциявий ҳуқуқларига риоя этилишини, аҳолининг кўрсатиладиган тиббий хизматларнинг барча турларидан тенг баҳраманд бўлишини таъминлаш; Соғлиқни сақлаш тизимини ислоҳ қилиш концепциясини амалга ошириш, соғлиқни сақлашнинг нодавлат секторини, хусусий врачлик амалиётини ривожлантириш ва тиббий хизматлар бозорини ташкил этиш; тармоқни ислоҳ қилишнинг меъёрий-ҳуқуқий негизини яратиш, соғлиқни сақлашни ривожлантириш бўйича мақсадли дастурларни рўёбга чиқариш учун шарт-шароитларни ишлаб чиқиш ва яратиш; соғлиқни сақлашни бошқаришнинг барча даражаларида аҳолига фавқулодда шошилинч тиббий ёрдам кўрсатиш тизимини ташкил этиш ва мустаҳкамлаш; мамлакатимиз тажрибасини ва энг яхши жаҳон ютуқларини уйғунлаштириш асосида тиббиёт фанини ривожлантириш стратегиясини ва прогнозлашни ишлаб чиқиш, илмий-тиббий тадқиқотлар самарадорлигини ошириш, фан, техника ва илғор тажриба ютуқларини соғлиқни сақлаш амалиётига жорий қилиш; аҳоли саломатлигини муҳофаза қилишга йўналтириладиган бюджет маблағларидан фойдаланиш самарадорлигини ошириш, соғлиқни сақлашнинг мақсадли дастурларини маблағ билан таъминлаш ва унинг моддий-техника базасини мустаҳкамлаш учун бюджетдан ташқари маблағларни, хорижий инвестицияларни ва халқаро ташкилотлар маблағларини жалб этиш даволаш-профилактика муассасаларини ўзини-ўзи маблағ билан таъминлашга босқичма-босқич ўтказишни таъминлаш, тиббий суғуртани ишлаб чиқиш ва жорий этиш; соғлиқни сақлаш, шу жумладан тиббий ёрдам соҳасида нормативлар ва стандартлар тизимини яратиш, дори-дармонлар, тиббиёт буюмлари ишлаб чиқариш ва улардан фойдаланиш ҳамда уларга риоя этишни назорат қилиш; аҳолини санитария-эпидемиология жиҳатидан саломатлигини ҳамда манфаатдор органлар билан биргаликда республика ҳудудини карантин ва ўта хавфли инфекциялардан муҳофаза қилишни таъминлаш; олий ва ўрта тиббий таълим тизимини, халқаро алоқаларни ривожлантириш ҳамда соғлиқни сақлаш соҳасида чет эл тажрибасидан жаҳон стандартларидан фойдаланиш; истеъмолчиларнинг ҳуқуқлари ва манфаатларини ҳимоя қилиш учун  жамоатчиликни жалб этиш. 
Вазирликка Ўзбекистон Республикаси Президентининг Фармони билан лавозимга тайинланадиган ва лавозимдан озод этиладиган, кейинчалик Ўзбекистон Республикаси Олий Мажлисига тасдиқлаш учун тақдим этиладиган Вазир бошчилик қилади. Вазир Вазирликка юкланган вазифалар бажарилиши ва унинг ўз функцияларини амалга ошириши учун шахсан жавоб беради. Вазирнинг Ўзбекистон Республикаси Вазирлар Маҳкамаси томонидан лавозимга тайинланадиган ва лавозимдан озод этиладиган биринчи ўринбосари ва ўринбосарлари бўлади.

 Соҳадаги давлат назорати Ўзбекистон Республикаси Соғлиқни сақлаш вазирлигининг Назорат инспекцияси томонидан амалга оширилади. Назорат инспекцияси Ўзбекистон Республикаси Соғлиқни сақлаш вазирлигида ташкил этилади ва бевосита Ўзбекистон Республикаси Соғлиқни сақлаш вазирига бўйсунади. Унинг Қорақалпоғистон Республикасида, барча вилоятларда ва Тошкент шаҳрида ҳудудий бўлинмалари бўлади, улар бошқарувнинг вертикал тизимига эга бўладилар ва ўз фаолиятида бевосита Назорат инспекцияси бошлиғига бўйсунадилар.

 Давлат санитария назорати- бу санитария қонунларининг бузилишининг олдини олиш, аниқлаш ва уларга чек қўйишга қаратилган санитария-эпидемиология хизматининг фаолиятидир. Ушбу фаолият 2015 йил 26 августда қабул қилинган Ўзбекистон Республикасининг «Аҳолининг санитария-эпидемиологик осойишталиги тўғрисида» ги қонуни
 билан тартибга солинади. Ушбу қонун санитария-эпидемия масалаларида аҳолининг ҳотиржамлигини ва радиация хавфсизлигини таъминлаш соҳасидаги ижтимоий муносабатларни тартибга солади, одамнинг қулай атроф-муҳитга эга бўлиш ҳуқуқини ҳамда у билан боғлиқ бошқа ҳуқуқларини ва уларни амалга ошириш кафолатларини мустаҳкамлайди. 

· Меҳнат ва аҳолини ижтимоий муҳофаза қилиш соҳасини бошқарувчи давлат органлар тизими ва уларнинг вазифаларини ёритиб беринг? 
Ўзбекистон Республикасида меҳнат ва аҳолини ижтимоий муҳофаза қилиш соҳасида давлат бошқаруви Бандлик ва меҳнат муносабатлари вазирлиги томонидан амалга оширилади. Ушбу вазирлик 2017 йил 24 майда қабул қилинган Ўзбекистон Республикаси Президентининг Фармони
 билан меҳнатни рағбатлантириш ва манфаатдорликни ошириш соҳасида бошқарувни ташкил этиш даражасини ошириш ва такомиллаштириш, аҳолини иш билан оқилона таъминлаш, ижтимоий таъминот тизимини яхшилаш, эркинлаштириш ва иқтисодий ислоҳотларни тобора чуқурлаштириш шароитида ижтимоий муҳофаза қилишни кучайтириш, шу асосда аҳолининг фаровонлиги барқарор юксалиб боришини таъминлаш мақсадида Ўзбекистон Республикаси Меҳнат вазирлиги негизида ташкил қилинган. 

Ташқи меҳнат миграцияси. Ўзбекистон Республикаси Вазирлар Маҳкамасининг 2003 йил 12 ноябрдаги қарорига
 мувофиқ меҳнат миграцияси масалалари бўйича давлатлараро ҳамкорликнинг ўсиб бораётган кўламларини, Ўзбекистон фуқароларини ишга жойлаштириш учун иш ўринлари бериш хоҳишини билдирган мамлакатлар ва чет эл компаниялари сони кўпайганлигини ҳисобга олиб, шунингдек республика фуқароларининг чет элларда меҳнат фаолиятини амалга ошириш учун чиқиб кетишини ташкил этиш тизимини ва унинг механизмини тартибга солиш, фуқароларнинг чет элларда ишга жойлашишини таъминлайдиган меҳнат органлари инфратузилмасини янада ривожлантириш мақсадида меҳнат миграцияси жараёнларини тартибга солиш, Ўзбекистон Республикаси фуқароларининг чет элда ва хорижий фуқароларнинг Ўзбекистон Республикасида ишга жойлашишини таъминлаш масалаларини ҳал этиш Ҳукумат қарорларига мувофиқ Ўзбекистон Республикаси Бандлик ва меҳнат муносабатлари вазирлиги ҳузуридаги Ташқи меҳнат миграцияси масалалари агентлигига юкланди. 
· Маданият ва спорт соҳасини бошқарувчи давлат органлари тизимини ва вазифаларини ёритиб беринг?

Ўзбекистон Республикаси Президентининг “Маданият ва спорт соҳасида бошқарув тизимини янада такомиллаштириш чора-тадбирлари тўғрисида”фармони
га кўра, Ўзбекистон Республикаси Маданият ва спорт ишлари вазирлиги тугатилиб ва унинг негизида Ўзбекистон Республикаси Маданият вазирлиги ва Ўзбекистон Республикаси Жисмоний тарбия ва спорт давлат қўмитаси ташкил қилинди. 
2017 йил 15 февралда Ўзбекистон Республикаси Президентининг Фармони
 га кўра, халқ ижодиёти ва маданий-маърифий ишлар республика илмий- методик маркази ва унинг ҳудудий марказлари, Республика методика ва ахборот маркази тугатилиб, унинг негизида Ўзбекистон Республикаси Маданият вазирлиги ҳузурида қуйидаги давлат муассасалари ташкил этилди:

Республика маданият муассасалари фаолиятини ташкил этиш илмий- методик маркази;
Ахборот ва компьютер технологиялари маркази.
Ўзбекистон Республикаси маданият вазирига, зарур ҳолларда, вазирликнинг марказий аппарати, Қорақалпоғистон Республикаси Маданият вазирлиги, вилоятлар маданият бошқармалари ва Тошкент шаҳри маданият бош бошқармаси, Ўзбекистон Республикаси Маданият вазирлиги ҳузуридаги Республика маданият муассасалари фаолиятини ташкил этиш илмий-методик маркази, Ахборот ва компьютер технологиялари маркази тузилмаларига ходимларнинг белгиланган умумий чекланган сони доирасида ўзгартиришлар киритиш ҳуқуқи берилди. 

Тошкент шаҳар ҳокимлиги тасарруфида бўлган «Истиқлол» ва «Туркистон» Санъат саройлари Ўзбекистон Республикаси Маданият вазирлиги тасарруфига топширилди.

 2017 йил 15 февралда Ўзбекистон Республикаси Президентининг  “Ўзбекистон Республикаси Жисмоний тарбия ва спорт давлат қўмитаси фаолиятини ташкил этиш тўғрисида”ги қарори
 га Ўзбекистон Республикаси Жисмоний тарбия ва спорт давлат қўмитаси раисига, зарур ҳолларда, Жисмоний тарбия ва спорт давлат қўмитаси марказий аппаратининг, Қорақалпоғистон Республикаси Жисмоний тарбия ва спорт давлат қўмитаси, вилоятлар ва Тошкент шаҳри жисмоний тарбия ва спорт бошқармаларининг тасдиқланган тузилмасига ходимларнинг белгиланган умумий чекланган сони доирасида ўзгартиришлар киритиш ҳуқуқи берилди. Ўзбекистон Республикаси Халқ таълими вазирлиги ҳамда Олий ва ўрта махсус таълим вазирлигининг Ўзбекистон Республикаси Халқ таълими вазирлиги ҳузуридаги Болалар-ўсмирлар спорт мактаблари ходимларини қайта тайёрлаш ва малакасини ошириш марказини Ўзбекистон давлат жисмоний тарбия институти ҳузуридаги Жисмоний тарбия ва спорт бўйича мутахассисларни илмий-методик таъминлаш, қайта тайёрлаш ва малакасини ошириш марказига бирлаштириш йўли билан уни қайта ташкил этиш, мазкур марказларнинг штатлар сонини оптималлаштириш ҳамда биркитиб қўйилган бинолар, иншоотлар ва бошқа мол-мулкларни уларда сақлаб қолиш тўғрисидаги таклифи қабул қилинди.
Кино ва видео фаолияти. 2004 йил 16 мартда Ўзбекистон Республикаси Президентининг 3407-сонли Фармони билан мамлакатимизда эркин демократик жамият барпо этиш йўлида амалга оширилаётган ўзгариш ва ютуқларни, миллий истиқлол ғоясининг мазмун-моҳиятини кино санъати воситасида бадиий акс эттириш, кинематография соҳасининг халқимиз ҳаётидаги, айниқса, ёшлар тарбиясидаги ўрни ва таъсирини кучайтириш, ғоявий-бадиий савиясини ошириш, уни ҳозирги замон талаблари асосида янада такомиллаштириш мақсадида «Ўзбеккино» Давлат-акционерлик компанияси «Ўзбеккино» Миллий агентлиги этиб қайта ташкил этилди.
 

Матбуот ва ахборот.  Ўзбекистон Республикасида матбуот ва ахборот-оммавий воситалари, ахборотлар алмашиш, матбуот, ноширлик, матбаачилик фаолияти ва даврий нашрларни тарқатиш соҳасидаги давлат сиёсатини ишлаб чиқиш ва амалга ошириш Ўзбекистон Республикаси матбуот ва ахборот Агентлиги томонидан амалга оширилади. Ушбу агентлик Ўзбекистон Республикаси Президентининг 2002 йил 3 июлдаги «Матбуот ва ахборот соҳасида бошқарувни такомиллаштириш тўғрисида» ги 3103-сонли Фармони билан Ўзбекистон Республикасининг «Оммавий ахборот воситалари тўғрисида» (26.12.1997.) ва «Ноширлик фаолияти тўғрисида» ги (30.08.1996.) қонунларига мувофиқ ҳамда мамлакат ижтимоий ҳаётини демократлаштириш ва эркинлаштириш шароитида республика аҳолисининг матбуотга бўлган талаб ва эҳтиёжларини янада тўлиқроқ қондириш, оммавий ахборот воситалари, ноширлик ишлари ва матбаачиликни кенг кўламда ривожлантиришга кўмаклашиш, ахборот воситаларининг замонавий бозорини шакллантириш мақсадида Ўзбекистон Республикаси Давлат матбуот қўмитаси Ўзбекистон Республикаси матбуот ва ахборот агентлиги этиб қайта ташкил этилди. 

Телевидение ва радио. Юқоридаги фикрлардан келиб чиқиб, мустақил телерадио каналларини янада ривожлантириш ва ислоҳ қилиш, ижтимоий-сиёсий ва социал-иқтисодий ислоҳотларни янада чуқурлаштириш, аҳоли ҳамда жамиятнинг ҳар томонлама ва холис ахборотга бўлган талаб-эҳтиёжларини қондиришда мамлакатимизнинг электрон оммавий ахборот воситалари ролини ошириш мақсадида Ўзбекистон Республикаси Президентининг 2005 йил 8 ноябрдаги Фармони
 билан Ўзбекистон телерадиокомпанияси Ўзбекистон миллий телерадиокомпанияси этиб қайта ташкил этилди ва унинг таркибига қуйидагилар киритилди:
«Ўзбекистон» телеканали ва «Ўзбекистон» радиоканали негизида ташкил қилинган «O'zbekiston» телерадиоканали» давлат унитар корхонаси;

«Спорт» телеканали ва «Машъал» радиоканали негизида ташкил қилинган «Sроrt» телерадиоканали» давлат унитар корхонаси;

«Тошкент» телеканали ва «Дўстлик» радиоканали негизида ташкил қилинган «Toshkent» телерадиоканали» давлат унитар корхонаси;

«Республика телемаркази», «Республика радио ва овоз ёзиш уйи», «Нукус телерадиомаркази» корхоналари негизида ташкил қилинган «Respublika teleradiomarkazi» давлат унитар корхонаси;

«Ўзбектелефильм» студияси негизида ташкил қилинган «O'zbektelefilm» давлат унитар корхонаси;

Қорақалпоғистон Республикаси, вилоят телерадиокомпаниялари, шунингдек бошқа ижодий, ишлаб чиқариш-техника бўлинмалари. 

Мустақил ўқиш учун адабиётлар:

6) Али​мов Х.Р., Соловьева Л.И. и др. Административное право Республики Узбекис​тан. Учебник для юридических вузов. - Т.: Адолат, 1998. – 484 с.

7) Алимов Х.Р., Махмудов А.А., Исмоилов Н.Т. Маъмурий ҳуқуқ. Дарслик. 2-нашр. – Т.: Ўзбекистон Республикаси ИИВ Академияси, 2003.— 367 б.Хамедов И. Административное право. Учебник.- Т.: УМЭД, 2004.
Семинар машғулоти учун топшириқ:

Ижтимоий соҳани  бошқарувчи давлат бошқарув органлари тизимини ва уларнинг маъмурий ҳуқуқий муносабатларга киришиш асосларини мисоллар билан тушунтириб беринг. 

Муҳокама қилинг.

Ижтимоий соҳага оид лицензия фаолият турларини ёритиб беринг. 


Муҳокама қилинг.

Фуқаро Б. нодавлат ўқув маркази очиш мақсадида лицензия олиш учун Вазирлар Маҳкамасининг нодавлат таълим муассасалари фаолиятини лицензиялаш комиссиясига тегишли ҳужжатларни тақдим этди. Лекин  Вазирлар Маҳкамасининг нодавлат таълим муассасалари фаолиятини лицензиялаш комиссияси лицензия беришга оид мазкур ишни кўриб чиқиб сабабларини келтирган ҳолда лицензия беришни рад этиш тўғрисида қарор қабул қилди. Фуқаро Б. лицензия беришни рад этиш тўғрисидаги қарорда кўрсатилган камчиликларни бартараф этиб, 7 кун ичида қайта кўриб чиқишга тақдим этди. Вазирлар Маҳкамасининг нодавлат таълим муассасалари фаолиятини лицензиялаш комиссияси томонидан яна қайта йиғим тўлаш ва рад этиш тўғрисида қарорда кўрсатилмаган бошқа камчиликларни сабаб қилиб 30 кун мобайнида яна рад қилиш тўғрисида қарор чиқарди.
Мазкур ҳолатга ҳуқуқий баҳо беринг.

ТОШКЕНТ ВИЛОЯТИ ЧИРЧИҚ ДАВЛАТ ПЕДАГОГИКА ИНСТИТУТИ

“Маъмурий ҳуқуқ” модули

(Ўқитувчи: ю.ф.д. доц. Р.А.Икрамов)

8-МАВЗУ:  МАЪМУРИЙ-СИЁСИЙ СОҲАНИ МАЪМУРИЙ-ҲУҚУҚИЙ ТАРТИБГА СОЛИШ
Маъруза натижаси –  маъмурий-сиёсий соҳани бошқарувчи давлат органлари тизими, уларнинг вазифа ва функциялари, ҳуқуқлари ва мажбуриятлари, фаолиятини ташкил этиш асослари ва тартиблари борасида билим ва кўникмага эга бўладилар.
· Мудофаа ва миллий хавфсизлик  соҳасини бошқарувчи давлат органлари тизмини ва уларнннг вазифаларини ёритиб беринг?

Ўзбекистон  Республикасининг «Мудофаа тўғрисида»ги қонунининг 3-бўлимида давлат органларининг мудофаа соҳасидаги ваколатлари, фуқароларнинг ўзини-ўзи бошқариш органлари, корхоналар, муассасалар, ташкилотлар ва фуқароларнинг мудофаани таъминлашдаги иштироки кўрсатиб ўтилган бўлиб, унга кўра:

Ўзбекистон Республикаси Президенти - Қуролли Кучлар Олий бош қўмондони: 

Ўзбекистон Республикаси мудофаа сиёсати ва ҳарбий қурилишининг асосий йўналишларини белгилайди;

давлат бошқарув органларининг мудофаа соҳасидаги фаолиятига раҳбарлик қилади;

Ўзбекистон Республикасининг мудофаа қобилияти таъминланиши, унинг суверенитети, хавфсизлиги ва ҳудудий яхлитлиги муҳофаза этилиши юзасидан зарур чора-тадбирлар кўради;

Қуролли Кучларни қуриш, қўллаш ва ривожлантириш режаларини, шунингдек мудофаани ташкил этиш юзасидан давлатнинг бошқа режа ва дастурларини тасдиқлайди;

Ўзбекистон Республикаси Қуролли Кучлари ва бошқа ҳарбий тузилмаларининг тинчлик ва уруш даврига мўлжалланган тузилиши, таркиби ва жойлашувини тасдиқлайди;

ҳарбий ҳаракатлар олиб бориш тўғрисида, шу жумладан халқаро тинчликпарварлик тадбирларида қатнашиш тўғрисида, шунингдек Қуролли Кучларни ўзларига бевосита тааллуқли бўлмаган вазифаларни бажаришга жалб этиш тўғрисида қарор қабул қилади ва Қуролли Кучларга буйруқ беради;

Ўзбекистон Республикасининг Конституциясида белгиланган тартибда: Ўзбекистон Республикасига ҳужум қилинганда ёки тажовуздан бир-бирини мудофаа қилиш юзасидан тузилган шартнома мажбуриятларини бажариш зарурияти туғилганда уруш ҳолати, умумий ёки қисман сафарбарлик эълон қилади ҳамда Ўзбекистон Республикасининг бутун ҳудудида ёки унинг айрим жойларида фавқулодда ҳолат жорий этади;

Қуролли Кучларнинг олий қўмондонларини тайинлайди ва вазифасидан озод қилади, олий ҳарбий унвонларни беради;

ҳарбий ва муқобил хизматга чақирилиши лозим бўлган Ўзбекистон Республикаси фуқароларининг сонини, уларнинг ҳарбий ва муқобил хизматни ўташ тартибини, ҳарбий хизматга мажбурларни ва чақирилувчиларни ҳарбий ҳисобга олиш ишининг юритилиш тартибини, мудофаа ва Қуролли Кучлар эҳтиёжлари учун қурол-яроғлар, ҳарбий техника, ҳарбий-техникавий ва ашёвий мол-мулклар, озиқ-овқат ҳамда бошқа моддий-техника воситаларининг нормалари ҳамда ҳажмини белгилайди;

Ўзбекистон Республикаси фуқароларини муддатли ҳарбий хизматга чақириш, муддатли хизмат ҳарбий хизматчиларини резервга ва муқобил хизмат хизматчиларини захирага бўшатиш тўғрисида, шунингдек ҳарбий хизматга мажбурларни ҳарбий йиғинларга чақириш тўғрисида қарорлар қабул қилади, фуқароларни сафарбарлик бўйича ва уруш даврида ҳарбий хизматга чақириш, сафарбарликдан бўшатиш тўғрисида фармонлар чиқаради;

мамлакат иқтисодиётининг сафарбарлик тайёргарлиги, шунингдек сафарбарлик ва стратегик давлат захираларини шакллантириш ҳамда улардан фойдаланиш режаларини тасдиқлайди;

ҳарбий олий ва ўрта махсус, касб-ҳунар таълим муассасаларини, олий таълим муассасалари қошида ҳарбий таълим факультетларини, шунингдек ҳарбий тайёргарлик ўқув марказларини (ҳарбий кафедралар ёки циклларни) ташкил этади, қайта ташкил этади ва тугатади;

қонунга мувофиқ бошқа ваколатларни амалга оширади. 

Ўзбекистон Республикаси Вазирлар Маҳкамаси:

давлат ҳарбий буюртмаларини шакллантириш ва мудофаа аҳамиятига молик ишлаб чиқаришларни ташкил этиш соҳасида ягона давлат сиёсати ўтказилишини таъминлайди;

мамлакат иқтисодиётининг сафарбарлик тайёргарлиги, шунингдек сафарбарлик ва стратегик давлат захираларини шакллантириш ҳамда улардан фойдаланиш режаларини ишлаб чиқади, мазкур режаларнинг ижроси устидан назорат олиб боради;

Қуролли Кучлар ҳарбий хизматчиларининг моддий ва ижтимоий-маиший таъминоти масалаларини ҳал этади;

Қуролли Кучларнинг тегишли равишда қурол-яроғлар, ҳарбий техника, ҳарбий-техникавий ва ашёвий мол-мулклар, озиқ-овқат ҳамда бошқа моддий-техника воситалари билан жиҳозланиши ва таъминланишини ташкил этади;

қурол-яроғлар ва ҳарбий техника, стратегик материаллар экспорти ҳамда импорти устидан назорат олиб боради;

корхоналар, муассасалар, ташкилотлар ва фуқаролар мудофаа эҳтиёжларига доир вазифаларни бажарганлиги муносабати билан улар сарф қилган моддий харажатларнинг ўрнини қоплаш тартибини белгилайди;

қонун ҳужжатларига мувофиқ бошқа ваколатларни амалга оширади.

 Ўзбекистон Республикаси Мудофаа вазирлиги ўз тасарруфидаги қўшинларга бошқарувни амалга оширади, мудофаа ва ҳарбий қурилиш соҳасидаги давлат сиёсати юритилишини, Ўзбекистон Республикаси Мудофаа вазирлиги қўшинларининг замонавий қурол-яроғлар, ҳарбий техника ва моддий-техника воситалари билан жиҳозланишини, ҳарбий ҳамкорлик кенгайтирилишини, чақирувнинг ва Қуролли Кучлар кадрлари тайёрлашнинг ташкил этилишини таъминлайди.

 Қуролли Кучларнинг Бирлашган штаби Ўзбекистон Республикасининг суверенитети ва ҳудудий яхлитлигини қуролли ҳимоя қилиш соҳасидаги қарорларни ишлаб чиқувчи ва амалга оширувчи ягона қўмондонлик органи ҳисобланади.

Қуролли Кучларнинг Бирлашган штаби:

- миллий ҳарбий стратегия, Қуролли Кучлар қурилиши ва ривожлантирилишининг концептуал асосларини ишлаб чиқиш учун масъул бўлади;

- Қуролли Кучларни, ҳарбий округларни, вазирликлар, давлат қўмиталари ва идораларнинг ҳарбий тузилмаларини тезкор-стратегик бошқаришнинг бош органи вазифасини бажаради;

- қўшинларнинг жанговар ҳаракатлари стратегик жиҳатдан ва тезкор режалаштирилишини ҳамда уларга раҳбарликни амалга оширади;

- қўшинларнинг тезкор ва жанговар тайёргарлигига, улар ташкилий-штат тузилишининг қўшинларни қўллаш шакл ва усулларига кўникма ҳосил қилишига доир тадбир-чоралар ишлаб чиқади ҳамда амалга оширади;

- ўз ваколатлари доирасида барча вазирликлар, давлат қўмиталари ва идоралар томонидан, Қуролли Кучларнинг шакл ва турдаги қўшинларининг, бирлашмалари, қўшилмалари ва бўлинмаларининг қўмондонлари томонидан ижро этилиши мажбурий бўлган директивалар ва буйруқлар чиқаради;

- қонун ҳужжатларига мувофиқ бошқа ваколатларни амалга оширади.

Ҳарбий округ операцион йўналишларда Ўзбекистон Республикасининг хавфсизлиги ва ҳудудий яхлитлигини таъминловчи асосий ҳарбий-маъмурий бирлик ҳамда умум қўшин тезкор-стратегик ҳудудий бирлашмасидир. Ҳарбий округлар зиммаларига юкланган вазифаларни бажарадилар ҳамда қонун ҳужжатларига мувофиқ қарорлар қабул қиладилар. 

Вазирликлар, давлат қўмиталари ва идоралар қонун ҳужжатларига мувофиқ мамлакат мудофаа қобилиятини, Қуролли Кучларнинг жанговар ва сафарбарлик тайёргарлигини, шунингдек жанговар қобилиятини таъминлашда қатнашадилар ҳамда зиммаларига юкланган вазифалар бажарилиши учун масъулдирлар.

Ҳарбий буюртмаларни бажарувчи вазирликлар, давлат қўмиталари ва идоралар мудофаа эҳтиёжларига зарур бўлган маҳсулотлар етказиб берилиши, тармоқнинг сафарбарлик тайёргарлиги учун масъулдирлар, сафарбарлик тайёргарлиги режасига мувофиқ тармоқнинг уруш даврида барқарор ишлашини таъминлашга доир чора-тадбирларни амалга оширадилар.

Маҳаллий давлат ҳокимияти органлари:
 - тегишли сафарбарлик топшириқлари бажарилишини таъминлайдилар;

- ўз ҳудудларида жойлашган корхоналар, муассасалар ва ташкилотларда сафарбарлик режалари ҳамда давлат ва сафарбарлик захиралари моддий бойликларини жамлаш топшириқлари бажарилиши устидан назорат олиб борадилар;

- ҳарбий ҳисобга олиш ишини, ҳарбий ва муқобил хизматга чақиришни, сафарбарлик, ҳарбий йиғинларни ташкил этишда, шунингдек сафарбарлик ва уруш даврида Ўзбекистон Республикаси фуқароларига брон беришда қатнашадилар;

- фуқаро муҳофазаси тадбирлари бажарилишини таъминлайдилар;

- ҳудудий мудофаа тадбирларини режалаштиришда ва уларнинг бажарилишини таъминлашда қатнашадилар;

- Қуролли Кучларнинг зарур маҳаллий ишлаб чиқариш маҳсулотларига, иссиқлик ва электр энергиясига бўлган эҳтиёжларини таъминлайдилар, уларга алоқа воситаларини берадилар, коммунал-маиший ва бошқа хизматлар кўрсатадилар;

- ҳарбий қисмлар, Қуролли Кучларнинг корхона, муассаса ва ташкилотлари эҳтиёжлари учун белгиланган тартибда ер, хизмат хоналари ҳамда турар жой берадилар;

- фуқароларнинг ҳарбий хизматни ўташи, жанговар ҳаракатларда қатнашиши муносабати билан уларга, шунингдек уларнинг оила аъзолари учун белгиланган ижтимоий кафолатлар амалга оширилишини таъминлайдилар;

- қонун ҳужжатларига мувофиқ бошқа ваколатларни амалга оширадилар.

Фуқароларнинг ўзини ўзи бошқариш органлари:
 - ҳарбий хизматга мажбурларни ва чақирилувчиларни хабардор этиш ва мудофаа ишлари бўлимларига чақиришни ташкил этишда кўмаклашадилар; 

- шаҳарчалар, қишлоқлар ва овулларда ҳарбий хизматга мажбурларни ва чақирилувчиларни бирламчи шахсий ҳисобга олиш ишини юритадилар, шунингдек фуқароларни маънавий-ахлоқий ва ҳарбий-ватанпарварлик руҳида тарбиялашда қатнашадилар;

- фуқаро муҳофазаси ва ҳудудий мудофаа тадбирларида қатнашадилар;

- ўз мулкидаги бинолар, иншоотлар, транспорт ва алоқа воситалари ҳамда бошқа мол-мулкларни уруш даврида мудофаа эҳтиёжлари учун қонунда белгиланган тартибда бериб турадилар, қилинган харажатларнинг ўрни Ўзбекистон Республикаси Вазирлар Маҳкамаси томонидан белгиланган тартибда кейинчалик қопланади; 

- қонун ҳужжатларига мувофиқ бошқа тадбирларда қатнашадилар.

Корхоналар, муассасалар ва ташкилотлар: 
- сафарбарлик режалари ҳамда давлат ва сафарбарлик захиралари моддий бойликларини жамлаш топшириқларида назарда тутилган тадбирларни;

- фуқаро муҳофазаси ва ҳудудий мудофаа тадбирларини;

- ҳарбий хизматга мажбурлар ва чақирилувчиларни ҳисобга олиш ва уларга брон бериш тадбирларини;

- қонун ҳужжатларида назарда тутилган бошқа тадбирларни бажарадилар.

Корхоналар, муассасалар, ташкилотлар ўз мулкидаги бинолар, иншоотлар, транспорт ва алоқа воситалари ҳамда бошқа мол-мулкларни мудофаа эҳтиёжлари учун қонун ҳужжатларига мувофиқ бериб турган тақдирда улар қилган харажатларнинг ўрни Ўзбекистон Республикаси Вазирлар Маҳкамаси томонидан белгиланган тартибда қопланади. 

Ўзбекистон Республикаси Миллий хавфсизлик хизмати. Ўзбекистон Республикаси Миллий хавфсизлик хизмати Ўзбекистон Республикаси Президентининг 1991 йил 25 августдаги ва 26 сентябрдаги фармонлари асосида республика қўмитаси ҳуқуқида ташкил этилган.
МХХ ва унинг жойлардаги органлари хорижий давлатлар ва хорижий ташкилотлар махсус хизматларининг Ўзбекистонга қарши разведка-қўпорувчилик фаолияти билан кураш олиб борадилар, Ўзбекистон Республикасининг мустақиллигини, конституциявий тузумини, ҳудудий бутунлигини, иқтисодий, илмий-техникавий ва мудофаа қудратини ғайриқонуний тажовузлардан ҳимоя қилишни амалга оширади.

Ўзбекистон Республикаси МХХ республика қўмитасининг ҳуқуқлари билан таъминланади ва Ўзбекистон Республикаси Президентига бўйсунади. Ўзбекистон Республикаси МХХ ўзига юклатилган вазифаларни бажариш учун Қорақалпоғистон Республикасида, унинг давлат ҳокимияти ва бошқаруви органлари билан келишган ҳолда, вилоятларда, алоҳида шаҳарлар ва туманларда ўзининг органларини тузади.

МХХ Ўзбекистон Республикаси ҳокимият ва бошқарув органларининг ишлашини нодўстлик кайфиятидаги давлатлар ва конституцияга қарши ички тузилмалар махсус хизматларинииг разведка-қўпорувчилик ва бошқа хил жиноий тажовузларидан самарали ҳимоя қилиш учун жавобгардир ва Ўзбекистон Республикаси Президенти ҳамда Олий Мажлиси олдида мунтазам равишда ҳисоб бериб туради.

Миллий хавфсизлик органлари ўз фаолиятларини фуқароларнинг ҳуқуқлари ва эркинликларига қатъий риоя қилган ҳолда амалга оширадилар.

Миллий хавфсизлик хизмати ва унинг жойлардаги органлари ўзларининг амалий фаолиятларида меҳнаткашлар билан яқиндан алоқада бўлишга, доимо уларнинг ёрдамига суянишга мажбурдирлар.

Миллий хавфсизлик хизматининг Раиси Ўзбекистон Республикаси қонунчилиги билан республика вазирларига берилган ҳуқуқлардан фойдаланади.

Ўзбекистон Республикаси МХХ амалдаги буйруқлар ва кўрсатмаларга мувофиқ, агар улар Ўзбекистон Республикаси Конституцияси ва қонунларига зид бўлмаса, оператив-қидирув ва бошқа хил хизмат фаолиятларини амалга оширади.

Фаолиятининг принциплари:
· қонунийлик

· қонун олдида ҳамманинг тенглиги

· шахсни, унинг ҳуқуқлари ва эркинликларини ҳурмат қилиш

· инсонпарварлик 

· байналмилаллик
Асосий вазифалари:
Миллий хавфсизлик хизматининг асосий вазифалари Ўзбекистон Республикаси манфаатлари йўлида разведка ва контрразведка фаолияти билан шуғулланиш ва уюшган жиноятчиликка қарши кураш ҳисобланади.

Ўзбекистон Республикаси Миллий хавфсизлик хизмати органлари:

· Разведка ва контрразведка фаолиятини амалга оширадилар. 

· Давлат хавфсизлиги манфаатларига дахлдор бўлган терроризм ва уюшган жиноятчиликка қарши кураш олиб борадилар. 

· Ўзбекистон Конституцияси ва мустақиллигини ғайриқонуний тажовузлардан ҳимоя қилишни таъминлайдилар, чет элларда Ўзбекистон Республикасининг димломатик, савдо ва бошқа расмий вакилларининг хавфсизлигини таъминлайдилар, зарур бўлган ҳолларда Республика фуқароларининг чет элга жўнаб кетишида ва у ерда бўлишида уларнинг хавфсизлигини таъминлашни ташкил этадилар.

· Ўзбекистон Республикаси ҳудудида жойлашган чегара қўшинлари бўлинмалари билан ҳамкорликда ҳаракат қилиш учун республика давлат чегарасининг дахлсизлигини таъминлаш юзасидан зарур чора-тадбирларни кўрадилар.

· Ўзбекистон Президентини, давлат ҳокимияти ва бошқаруви органларини хавфсизлик манфаатларига дахлдор бўлган масалалар юзасидан хабардор қилиб турадилар; Ўзбекистон Президентини, давлат ҳокимияти ва бошқарувининг юқори органларини хавфсизлик, ижтимоий-иқтисодий, мудофаа қурилиши ва фан-техника тараққиёти, ташқи сиёсат ва ташқи иқтисодий фаолият билан боғлиқ вазифаларни ҳал этиш учун уларни зарур бўлган ахборот билан таъминлаш мақсадида ахборот бериш-таҳлил қилиш ишларини амалга оширадилар; хавфсизлик манфаатларига дахлдор бўлган ижтимоий жараёнларни ва муаммоларни тадқиқ қиладилар ва олдиндан айтиб берадилар.

· Халқ хўжалиги ва бошқа объектларда давлат сирларини сақлашга оид чораларни ишлаб чиқиш ва амалга оширишда қатнашадилар; тижорат сирларини сақлашда корхоналарга, муассасаларга ва ташкилотларга ёрдам кўрсатадилар.

· Тергов қилиш хавфсизлик органлари ихтиёрига ўтказилган жиноятлар тўғрисидаги ишлар бўйича суриштирув ва дастлабки тергов ишларини олиб борадилар; бундай жиноятларни содир этган ёки содир этишда шубҳа қилинаётган шахсларни қидиришни амалга оширадилар; жиноят содир қилган шахсларнинг ҳисобини юритадилар.

· Халқ хўжалиги ва бошқа объектларда хавфсизликни таъминлайдилар.

· Ўзбекистон Республикаси Президенти, Ўзбекистон давлат ҳокимияти ва бошқаруви юқори органларининг қарори бўйича ички ишлар органлари билан биргаликда фуқароларни ҳимоя қилишда, транспорт ва алоқа, аҳоли ҳаётини таъминлаш объектларини, муҳим халқ хўжалиги ва ҳарбий объектларни қўриқлашда, қонунчиликни ва ҳуқуқий тартиботни тиклашда, оммавий тартибсизликларнинг, миллатлараро низоларнинг олдини олишда қатнашадилар.
· Нефть ва газ маҳсулотлари қувурларидаги, транспортдаги, саноатнинг мудофаа тармоқлари объектларидаги ва бошқа муҳим халқ хўжалиги объектларидаги йирик аварияларнинг, ҳалокатларнинг ва бошқа фавқулодда ҳодисаларнинг олдини олишга оид тадбирларни амалга оширишда, табиий офатлар, эпидемиялар, эпизоотик касалликлар, экологик ҳалокатлар ва бошқа фавқулодда ҳодисаларнинг оқибатларини тугатишда қатнашадилар.
· Давлат органларининг сўровлари бўйича давлат сирларидан иборат маълумотларни яхши билган шахслар тўғрисида, уларнинг чет элга жўнаб кетаётганликлари ва фуқароликдан чиқишлари ҳақидаги илтимосномалари муносабати билан ахборотлар тақдим этадилар.

· Махсус юкларни ташишнинг хавфсизлигини таъминлаш юзасидан чоралар ишлаб чиқишда ва амалга оширишда бошқа давлат органлари билан ўзаро ҳамкорликда қатнашадилар.

· Уруш даврида миллий хавфсизлик органларининг сафарбарлик тадбирларини таъминлашда қатнашадилар.

· Давлат сирларини сақлашга, божхона қоидаларига, қурол ва ўқ-дорилар сотиб олиш ва сақлашга тегишли масалаларни ҳал этишда Ўзбекистон Республикаси хавфсизлигини таъминлаш юзасидан умумдавлат тадбирларини ишлаб чиқишда қатнашадилар.

· Хавфли юклар, қурол-яроғлар, ҳарбий техника, ҳарбий мол-мулклар, портловчи моддалар ва буюмлар, шунингдек ҳарбий таркиблар транзити чоғида қонунчиликка мувофиқ хулосалар беради ва назоратни амалга оширади. 

· Миллий хавфсизлик органларининг модднй-техеника базаларини ривожлантириш режаларини ишлаб чиқадилар ва амалга оширадилар.

· Миллий хавфсизлик органлари кадрлари билан ишлаш бўйича тадбирларни ишлаб чиқадилар ва уларни амалга оширадилар; ўз хавфсизликларини таъминлашга оид тадбирларни амалга оширадилар.

Фаолиятини ташкил этиш:
· Миллий хавфсизлик хизматига Ўзбекистон Республикаси Президентининг фармони билан тайинланадиган ва кейинчалик Ўзбекистон Республикаси Олий Мажлисининг Сенати томонидан тасдиқланадиган Раис бошчилик қилади. 

· Миллий хавфсизлик хизмати Раисининг биринчи ўринбосари ва ўринбосарлари Ўзбекистон Республикаси Миллий хавфсизлик хизмати Раисининг тақдимномасига кўра Ўзбекистон Республикаси Вазирлар Маҳкамасининг қарори билан тайинланадилар.

· Миллий хавфсизлик хизматининг Раиси Ўзбекистон Республикаси қонунчилиги билан республика вазирларига берилган ҳуқуқлардан фойдаланади.

· Миллий хавфсизлик хизмати Раиси ва унинг ўринбосарлари ўз ҳуқуқлари доирасида Ўзбекистон Республикаси Конституцияси, амалдаги қонунлар, Ўзбекистон Республикаси Президентининг фармонлари, Олий Мажлиснинг ва Вазирлар Маҳкамасининг қарорлари асосида ҳамда уларни бажариш мақсадида буйруқлар, кўрсатмалар ва йўриқномалар чиқарадилар.

· Хавфсизлик органлари ишини ташкил этиш масалаларини ҳал этиш учун таркибида Хизмат Раиси – Кенгаш раиси, унинг ўринбосарлари ва Хизматнинг бошқа раҳбар ходимлари бўлган Ўзбекистон Республикаси Миллий хавфсизлик хизмати Кснгаши тузилади. Кенгаш аъзоларининг шахсий таркиби Ўзбекистон Республикаси Президеити билан келишган ҳолда Хизмат Раиси томонидан тасдиқланади.

· Миллий хавфсизлик органларининг ҳарбий хизматчилари Ўзбекистон қонунига мувофиқ қурол ва махсус воситаларни олиб юриш, сақлаш, қўллаш ва фойдаланиш ҳуқуқига эгадирлар.

· Ўзбекистон Республикаси миллий хавфсизлик органларининг кадрларини ҳарбий хизматчилар, ишчи ва хизматчилар ташкил этади. Миллий хавфсизлик органлари ҳарбий хизматчиларининг, ишчиларининг ва хизматчиларининг сони ва тузилишини Ўзбекистон Республикаси Вазирлар Маҳкамаси белгилайди.

Ўзбекистон Республикасининг давлат чегараси Ўзбекистон Республикаси ҳудуди доирасини (қуруқликда, сувда, ер остида, ҳаво бўшлиғида) белгиловчи чизиқдан ва бу чизиқ бўйлаб ўтувчи вертикал сатҳдан иборатдир. 
Ўзбекистон Республикаси Давлат чегарасини белгилаш, ўзгартириш, ҳимоя қилиш ва қўриқлаш соҳасидаги муносабатлар Ўзбекистон Республикасининг 1999 йил 20 августда қабул қилинган “Ўзбекистон Республикасининг давлат чегараси тўғрисида” ги қонуни билан тартибга солинади.

Давлат чегарасини белгилаш ва ўзгартириш принциплари:
· давлатларнинг суверенитети, ҳудудий яхлитлиги, давлат чегаралари дахлсизлиги ва бузилмаслигини ўзаро ҳурматлаш;

· чегара масалаларини тинч йўл билан ҳал этиш;

· чет эл давлатлари билан ҳар томонлама, тенг ҳуқуқлилик ва ўзаро манфаатдорлик асосида ҳамкорлик қилиш;

· қўшни давлатларнинг ички ишларига аралашмаслик;

· куч ишлатмаслик ва куч билан таҳдид қилмаслик.

Давлат чегарасини белгилаш ва ўзгартириш Ўзбекистон Республикасининг халқаро шартномаларига асосан Ўзбекистон Республикаси Олий Мажлиси томонидан амалга оширилади. Давлат чегараси делимитация ва демаркация (редемаркация) қилинади.

· Ички ишлар соҳасини бошқарувчи давлат органлари тизимини ва уларнинг вазифаларини ёритиб беринг?

2016 йил 16 сентябрда қабул қилинган Ўзбекистон Республикасининг «Ички ишлар органлари тўғрисида»ги қонунга кўра, Ўзбекистон Республикаси Ички ишлар вазирлиги  ўз ҳуқуқи доирасида фуқароларнинг ҳуқуқлари ва қонуний манфаатларини, жамоат тартибини, жамоат хавфсизлигини муҳофаза қилишни ва жиноятчиликка қарши курашни таъминлайди.

Вазирлик ўз фаолиятида Ўзбекистон Республикаси Президентига ва Ҳукуматига бўйсунади.

Вазирлик Ўзбекистон Республикаси Президенти томонидан тузилади ва тугатилади, сўнгра Ўзбекистон Республикаси Олий Мажлиси томонидан тасдиқланади ҳамда Ўзбекистон Республикаси Президенти, Олий Мажлисит ва Вазирлар Маҳкамаси олдида ўз зиммасидаги вазифаларнинг ҳал этилиши учун жавоб беради. Вазирлик ўз фаолиятида сиёсий партиялар, жамоат ташкилотлари ва ҳаракатларидан мустақилдир.

Ўзбекистон Республикаси Ички ишлар вазирлигининг асосий вазифалари қуйидагилардан иборатдир:

республика ички ишлар органлари ишининг стратегик йўналишларини белгилаш;

ички ишлар органлари фаолиятига умумий раҳбарлик қилиш, уни мувофиқлаштириш, уларга ташкилий-методик ёрдам бериш ва улар фаолиятининг самарадорлигини таъминлаш;

ички ишлар органлари, ички ишлар вазирлиги корхоналари, муассасалари ва ташкилотлари тизимининг фаолиятида қонунийликни, фуқароларнинг ҳуқуқлари, эркинликлари ва қонуний манфаатларини таъминлаш;

ички қўшинларнинг жанговар ва сафарбарлик тайёргарлигини таъминлаш;

жамоат хавфсизлигини таъминлаш ва жамоат тартибини сақлаш, жиноятчиликка қарши кураш ишларини ташкил этиш;

фан ва техника ютуқларини, ижобий тажрибани, бошқарувнинг прогрессив шакллари ва иш усулларини жорий этиш;

ички ишлар органлари фаолиятининг ҳуқуқий асосларини ишлаб чиқиш;

ички ишлар органларида кадрлар билан ишлашнинг юқори савияда бўлишини таъминлаш;

ички ишлар органлари ходимларини ижтимоий кафолатлашни таъминлаш;

уюшган жиноятчилик ва порахўрликка қарши кураш ишларини таъминлаш.

Ўзбекистон Республикаси ички ишлар вазири Ўзбекистон Республикаси Бош вазирининг тақдимномасига биноан Ўзбекистон Республикаси Президенти томонидан лавозимига тасдиқланади ва лавозимидан Ўзбекистон Республикаси Президенти томонидан озод этилади.
Ўзбекистон Республикаси ички ишлар вазирининг ўринбосарлари Ўзбекистон Республикаси Президенти томонидан лавозимига тайинланади ва лавозимидан озод этилади.
Қорақалпоғистон Республикаси ички ишлар вазири Ўзбекистон Республикаси ички ишлар вазири билан келишилган ҳолда Қорақалпоғистон Республикаси Жўқорғи Кенгеси томонидан лавозимига тайинланади ва лавозимидан озод этилади.
Тошкент шаҳар ички ишлар бош бошқармаси, вилоятлар ички ишлар бошқармалари ва транспортдаги ички ишлар бошқармаси бошлиқлари Ўзбекистон Республикаси ички ишлар вазири томонидан лавозимига тайинланади ва лавозимидан озод этилади.
Туманлар ва шаҳарлар ички ишлар бошқармалари (бўлимлари), тармоқ ички ишлар бошқармалари (бўлимлари) бошлиқлари Қорақалпоғистон Республикаси ички ишлар вазирининг, Тошкент шаҳар ички ишлар бош бошқармаси бошлиғининг, вилоятлар ички ишлар бошқармалари ва транспортдаги ички ишлар бошқармаси бошлиқларининг тақдимномалари бўйича Ўзбекистон Республикаси ички ишлар вазири томонидан лавозимига тайинланади ва лавозимидан озод этилади.

Йўл ҳаракати хавфсизлиги. Йўл ҳаракати хавфсизлигини таъминлаш соҳасидаги давлат бошқаруви Ўзбекистон Республикасининг 2013 йил 10 апрелда янги таҳрирда қабул қилинган «Йўл ҳаракати хавфсизлиги тўғрисида» ги Қонуни билан тартибга солинади. 

Йўл ҳаракати хавфсизлигини таъминлаш соҳасидаги давлат бошқаруви Ўзбекистон Республикаси Вазирлар Маҳкамаси, маҳаллий давлат ҳокимияти органлари ва махсус ваколатли давлат органлари томонидан амалга оширилади. Йўл ҳаракати хавфсизлигини таъминлаш соҳасидаги махсус ваколатли давлат органларига қуйидагилар киради:

Йўл ҳаракати хавфсизлигини таъминлаш соҳасида Ўзбекистон Республикаси Вазирлар Маҳкамаси:

- Йўл ҳаракати хавфсизлигини таъминлаш давлат дастурларини тасдиқлайди ва уларни амалга ошириш устидан назорат олиб боради;

- Йўл ҳаракати қоидаларини ҳамда йўл ҳаракати хавфсизлигини таъминлаш ва йўл ҳаракатини ташкил этиш масалаларига доир бошқа норматив ҳужжатларни тасдиқлайди;

- вазирликлар ва идораларнинг йўл ҳаракати хавфсизлигини таъминлаш, экологик хавфсизлик талабларига риоя этиш соҳасидаги фаолиятини мувофиқлаштириб боради;

- транспорт воситалари ва йўлларнинг техникавий ҳолатига, йўллар ва темир йўлдан ўтиш жойлари бўйлаб йўл ҳаракати хавфсизлигига доир ягона талабларни белгилайди;

- транспорт воситаларининг ҳайдовчиларини тайёрлашга, шунингдек аҳолига йўлларда юриш-туриш хавфсизлиги қоидаларини ўргатишга доир умумий талабларни белгилайди:

- транспорт воситаларининг ҳайдовчиларини, шундай воситаларнинг ўзини, йўл ҳаракати қоидаларининг бузилиши ҳолларини, йўл-транспорт ҳодисалари ва бошқа кўрсаткичларни ҳисобга олишнинг ягона тизимини тасдиқлайди;

- қонун ҳужжатларига мувофиқ бошқа ваколатларни амалга оширади.

Маҳаллий давлат ҳокимияти органлари:

- йўл ҳаракати хавфсизлигини таъминлаш давлат дастурларини амалга оширади;

- йўл ҳаракати хавфсизлигини таъминлаш ҳудудий дастурларини тасдиқлайди ҳамда уларни амалга ошириш устидан назорат олиб боради;

- йўл ҳаракати хавфсизлиги тиббий жиҳатдан таъминланишини, шунингдек йўл-транспорт ҳодисалари содир бўлганда жабрланганларга тиббий ёрдам кўрсатилишини ташкил этади;

- йўл-транспорт ҳодисалари оқибатидаги жароҳатланишларнинг олдини олиш, аҳолига йўлларда юриш-туриш хавфсизлиги қоидаларини ўргатиш, йўл ҳаракати хавфсизлигини тарғиб этиш ҳамда экологик хавфсизлик талабларига риоя этиш чора-тадбирларини кўради;

- шаҳарлардаги, шаҳарчалар ва қишлоқ аҳоли пунктларидаги кўчаларнинг, йўлкаларнинг ҳамда йўл ҳаракатини бошқариш воситаларининг, шунингдек шаҳар электр транспорти йўлларининг қурилиши ва соз ҳолатда сақланишини таъминлайди;

- қонун ҳужжатларига мувофиқ бошқа ваколатларни амалга оширади.

Ўзбекистон Республикаси Ички ишлар вазирлигининг Давлат йўл ҳаракати хавфсизлиги хизмати: 
- йўл ҳаракати хавфсизлиги стандартлари, қоидалари ва нормаларини ишлаб чиқади;

- йўл ҳаракати қатнашчиларининг ушбу Қонунга, Йўл ҳаракати қоидаларига ҳамда бошқа қонун ҳужжатларининг йўл ҳаракати хавфсизлигини таъминлашга оид қисмига риоя этиши устидан назорат олиб боради;

- жамоат транспортининг, шунингдек оғир вазнли, йирик габаритли, хавфли ва махсус юкларни ташувчи транспорт воситаларининг қатнов йўналишларини белгилашда иштирок этади;

- йўлларни, темир йўл кесишуви жойларини, автомобиль ёнилғиси қуйиш тармоқларини, транспорт воситаларининг конструкцияларини қуриш, реконструкция қилиш лойиҳаларига розилик беради;

- фойдаланишдаги транспорт воситаларининг техник ҳолати устидан назорат олиб боради, транспорт воситаларининг техник кўригини ўтказади;

- йўллар ва темир йўлдан ўтиш жойларининг сақланиши, уларнинг йўл ҳаракатини бошқариш воситалари билан жиҳозланиши устидан назорат олиб боради;

- йўл ҳаракати хавфсизлиги стандартлари, қоидалари ва нормаларига мувофиқ бўлмаган йўллар ва темир йўл кесишуви жойларидан фойдаланишни тақиқлайди;

- транспорт воситалари, йўл ҳаракати қоидаларининг бузилиши ҳоллари ва йўл-транспорт ҳодисалари ҳисобини ва рўйхатини юритади;

- транспорт воситаларини бошқариш ҳуқуқига доир гувоҳномалар беради;

- қонун ҳужжатларига мувофиқ унинг ваколат доирасига берилган маъмурий ҳуқуқбузарликлар тўғрисидаги ишларни кўради;

- қонун ҳужжатларига мувофиқ бошқа ваколатларни амалга оширади.

Ёнғин хавфсизлиги. Ёнғин хавфсизлигини таъминлаш тизими ёнғинларнинг олдини олиш ҳамда уларни ўчиришга қаратилган ҳуқуқий, ташкилий, иқтисодий, ижтимоий ва илмий-техник чора-тадбирлар, шунингдек кучлар ва воситалар мажмуидан иборатдир.
Ўзбекистон Республикаси Вазирлар Маҳкамасининг ёнғин хавфсизлиги соҳасидаги ваколатлари

Ўзбекистон Республикаси Вазирлар Маҳкамаси:

ёнғин хавфсизлиги соҳасида ягона давлат сиёсати ўтказилишини таъминлайди; 

ёнғин хавфсизлиги соҳасида давлат дастурларини тасдиқлайди ва уларнинг амалга оширилишини назорат қилади;

давлат ва хўжалик бошқаруви органларининг, маҳаллий давлат ҳокимияти органларининг ёнғин хавфсизлиги соҳасидаги фаолиятини мувофиқлаштиради;

ёнғин хавфсизлиги соҳасида молиявий, моддий-техника таъминотини ва ресурслар билан таъминлашни амалга оширади;

давлат эҳтиёжлари учун ёнғин-техник маҳсулотининг номенклатурасини, уни етказиб бериш ҳажмларини тасдиқлайди.

Ўзбекистон Республикаси Вазирлар Маҳкамаси қонун ҳужжатларига мувофиқ бошқа ваколатларни ҳам амалга ошириши мумкин.

Ёнғин хавфсизлиги соҳасидаги махсус ваколатли орган Ўзбекистон Республикаси Ички ишлар вазирлигининг Давлат ёнғин хавфсизлиги хизматидир 
Давлат ёнғин хавфсизлиги хизмати:

ёнғин хавфсизлиги тўғрисидаги қонун ҳужжатларининг ижросини таъминлайди;

ёнғин хавфсизлиги соҳасидаги давлат дастурларини ишлаб чиқади ва уларнинг амалга оширилишини ташкил этади;

ёнғиндан сақлаш хизмати бўлинмаларини ёнғинни ўчириш техникаси ва бошқа техника воситалари билан жиҳозлаш соҳасида ягона техника сиёсатини амалга оширади;

ёнғинларни ўчиришни, ёнғин зонасида қолган одамларни ҳамда юридик ва жисмоний шахсларнинг мол-мулкини қутқаришни амалга оширади;

барча турдаги ёнғиндан сақлаш хизмати бўлинмаларининг ёнғинларни ўчиришга шайлиги ҳолати ва ёнғинлар профилактикасига доир ишларнинг бажарилиши устидан давлат назоратини амалга оширади;

ёнғин хавфсизлиги соҳасидаги норматив-ҳуқуқий ҳужжатларнинг лойиҳалари ишлаб чиқилишида иштирок этади;

ёнғин хавфсизлиги соҳасидаги техник регламентлар, стандартлар, нормалар, қоидалар ва бошқа норматив ҳужжатлар ишлаб чиқилишида иштирок этади;

давлат ёнғин назоратини амалга оширади;

ёнғин хавфсизлиги талабларидан асосли равишда четга чиқилган ёки бундай талаблар мавжуд бўлмаган тақдирда бинолар, иншоотларни ва бошқа объектларни қуриш, капитал таъмирлаш, реконструкция қилиш, кенгайтириш ва техник жиҳатдан қайта жиҳозлашга доир лойиҳа ҳужжатларининг ёнғин хавфсизлиги талабларига риоя қилинишига тааллуқли қисмини кўриб чиқади;

қурилиш учун майдонлар (трассалар) танлаш (ажратиш) комиссиясининг, шунингдек қурилиши (реконструкцияси) тугалланган объектларни фойдаланишга қабул қилиб олиш комиссияларининг ишида иштирок этади;

ёнғин хавфсизлиги соҳасида ёнғинга қарши тарғиботни, ўқитишни ва ахборот билан таъминлашни амалга оширади;

ёнғин хавфсизлигининг илмий-техник жиҳатдан таъминланишини мувофиқлаштиради;

ёнғин хавфсизлиги соҳасида лицензиялаш ва сертификатлаштиришни белгиланган тартибда амалга оширади;

ёнғинлар ва уларнинг оқибатлари ҳисобини юритади; 

давлат ва хўжалик бошқаруви органларига, маҳаллий давлат ҳокимияти органлари, фуқароларнинг ўзини ўзи бошқариш органлари, ташкилотлар ва фуқароларга аниқланган қоидабузарликларни бартараф этиш ҳамда ёнғинларнинг олдини олишга доир тадбирлар ўтказиш тўғрисида ёзма кўрсатмалар беради.

Давлат ёнғин хавфсизлиги хизмати қонун ҳужжатларига мувофиқ бошқа ваколатларни ҳам амалга ошириши мумкин.

Маҳаллий давлат ҳокимияти органларининг ёнғин хавфсизлиги соҳасидаги ваколатлари.

Маҳаллий давлат ҳокимияти органлари:

ёнғин хавфсизлиги соҳасидаги давлат дастурлари амалга оширилишида иштирок этади;

ёнғин хавфсизлиги чора-тадбирларининг бажарилишини ташкил этади;

маҳаллий бюджетларнинг ёнғин хавфсизлигига, шу жумладан ёнғиндан сақлаш хизматининг таъминоти харажатларига доир қисмининг ишлаб чиқилиши, тасдиқланиши ва ижро этилишини таъминлайди;

ёнғин ўчирувчилар деполари қурилишини амалга оширади, ёнғиндан сақлаш хизматининг маҳаллий бюджетлар маблағлари ҳисобидан молиялаштириладиган бўлинмаларини белгиланган тартибда сақлайди ва моддий-техника базаси билан таъминлайди;

ёнғин хавфсизлигини таъминлашнинг ижтимоий ва иқтисодий жиҳатдан рағбатлантирилишини амалга оширади;

тегишли ҳудудда ёнғинга қарши алоҳида режим ўрнатади.

Маҳаллий давлат ҳокимияти органлари қонун ҳужжатларига мувофиқ бошқа ваколатларни ҳам амалга ошириши мумкин.

Ўзбекистон Республикасида паспорт тизими. Ўзбекистон Республикаси паспорт тизимини паспорт бериш ва ундан фойдаланиш, қайд этиш, рўйхатдан чиқариш тартибини, шунингдек паспорт тизими қоидаларини бузганлик учун жавобгарликни белгиловчи нормалар йиғиндиси ташкил этади. Паспорт тизими аҳолини ҳисобга олишда, жамоат тартиби ва хавфсизлигини таъминлашда, шунингдек жиноятчиликка қарши кураш, унинг олдини олишда катта роль ўйнайди. Бугунги кунда Ўзбекистон Республикаси паспорт тизими 1999 йил 26 февралда тасдиқланган Ўзбекистон Республикасида паспорт тизими тўғрисидаги Низом билан бевосита тартибга солинади.
Ўзбекистон Республикаси фуқаросининг паспорти Ўзбекистон Республикаси фуқаролигини ва унинг эгаси шахсини тасдиқловчи асосий ҳужжатдир. Ўзбекистон Республикасининг 16 ёшга тўлган барча фуқаролари Ўзбекистон Республикаси фуқароси паспортига эга бўлишлари шарт. Ҳарбий хизматчилар бундай паспортсиз яшайдилар. Ҳарбий қисмлар ва ҳарбий муассасалар қўмондонлиги томонидан бериладиган шахсий гувоҳномалар ёки ҳарбий билетлар ҳарбий хизматчи шахсини тасдиқловчи ҳужжатлар ҳисобланади.

Хорижий фуқаролар ва фуқаролиги бўлмаган шахслар Ўзбекистон Республикаси ҳудудида Ўзбекистон Республикаси қонунчилигида белгиланган ҳужжатлар асосида яшайдилар.

«Ўзбекистон Республикаси фуқаролиги тўғрисида»ги Ўзбекистон Республикаси Қонунига мувофиқ Ўзбекистон Республикаси фуқароси паспорти:

Ўзбекистон Республикасининг 16 ёшга тўлган фуқароларига;

«Ўзбекистон Республикаси фуқаролиги тўғрисида»ги Ўзбекистон Республикаси Қонуни кучга киргунига қадар Ўзбекистон Республикаси ҳудудида доимий яшаб турган шахсларга;

«Ўзбекистон Республикаси фуқаролиги тўғрисида»ги Ўзбекистон Республикаси Қонунига мувофиқ Ўзбекистон Республикаси фуқаролигини олган шахсларга берилади.

Ўзбекистон Республикаси фуқароси паспортини Ўзбекистон Республикаси ички ишлар органлари беради. Ўзбекистон Республикасининг хорижда доимий яшайдиган фуқароларига, шунингдек «Ўзбекистон Республикаси фуқаролиги тўғрисида»ги Қонунга мувофиқ Ўзбекистон Республикаси фуқаролигини олган шахсларга Ўзбекистон Республикаси фуқароси паспорти Ўзбекистон Республикасининг хориждаги дипломатия ваколатхонаси ёки консуллик муассасаси томонидан берилади.

Паспортга ўзбек, рус ва инглиз тилларида (Қорақалпоғистон Республикасида эса - Қорақалпоқ тилида ҳам) фуқаронинг шахси тўғрисида қуйидаги маълумотлар ёзилади:

- фамилияси, исми, отасининг исми; 

- туғилган йили, куни, ойи;

- туғилган жойи;

- миллати;

- жинси;

- шахс ўхшашлигини аниқлаш рақами.

Паспортга фуқаронинг миллати тўғрисидаги ёзув унинг ота-онаси миллатига қараб киритилади. Агар фуқаронинг ота-онаси турли миллатга мансуб бўлса, биринчи марта паспорт берилаётганда паспорт олувчининг истагига кўра отаси ёки онасининг миллати ёзилади. Кейинчалик миллат тўғрисидаги ёзув фуқаронинг ёзма аризасига мувофиқ отаси ёки онасининг миллатига алмаштирилиши мумкин, аммо фақат бир марта ўзгартирилади.

Паспортда унинг эгасининг имзоси, паспорт берган масъул шахс имзоси бўлиши, шунингдек паспорт берилган вақт ва амал қилиш муддати кўрсатилиши лозим. Шунингдек паспортга:

- балоғатга етмаган болаларнинг фамилияси, исми, отасининг исми, туғилган йили, куни, ойи;

- ҳарбий хизматга муносабати тўғрисидаги;

- никоҳдан ўтиш ва никоҳни бекор қилиш тўғрисидаги;

- паспорт эгасининг яшайдиган ва доимий қайд этилган жойи ҳақидаги;

- вақтинча қайд этилгани тўғрисидаги;

- чет элга чиқиш учун рухсатнома ҳақидаги;

- хорижий давлатларга кириш учун визалар ҳақидаги маълумотлар ёзилади.

Фуқароларнинг розилиги билан уларнинг паспортига паспорт эгаларининг қони гуруҳи ва резуси тўғрисидаги белгилар қўйилади.
16 ёшга тўлган шахсга ички ишлар органлари томонидан паспорт берилади ва у 25 ёшга тўлгунига қадар ҳақиқий ҳисобланади. Фуқаролар 25 ёшга ва 45 ёшга тўлганда ички ишлар органлари уларга янги паспорт беради, унга олдинги паспортдаги маълумотларнинг янги паспорт бериш вақтида ҳақиқий бўлганларининг ҳаммаси киритилади. 45 ёшга тўлган фуқаролар паспортининг амал қилиш муддати чекланмайди. Паспорт унда кўрсатилган муддатда ҳақиқий ҳисобланади.

Ўзбекистон Республикаси фуқароси Ўзбекистон Республикаси фуқаросининг паспортини олиш чоғида илгари олган паспортини доимий истиқомат жойидаги ички ишлар органига, хорижда доимий яшайдиган Ўзбекистон Республикаси фуқароси эса Ўзбекистон Республикасининг чет элдаги дипломатия ваколатхонасига ёки консуллик муассасасига топширишга мажбурдир. Паспортни фуқаролар истиқомат жойидаги ички ишлар органлари, ёҳуд Ўзбекистон Республикасининг шахс борган хориждаги дипломатия ваколатхоналари ёки консуллик муассасалари беради ва алмаштиради.

Ўзбекистон Республикаси Қуролли Кучларидан бўшатилган ҳарбий хизматчиларга паспорт ҳарбий билет ва шахсий гувоҳнома асосида берилиши мумкин. Ўзбекистон Республикаси фуқаролигига қабул қилинган шахсларга паспортлар ички ишлар органлари томонидан ёҳуд Ўзбекистон Республикасининг дипломатия ваколатхоналари ёки консуллик муассасалари томонидан берилади.

Қуйидаги ҳолларда паспорт алмаштирилади:

- паспортнинг амал қилиш муддати тугаганда;

- фамилияси, исми, отасининг исми ўзгарганида;

- миллатини, туғилган йилини ўзгартирганда;

- ёзувлардаги чалкашлик аниқланганда;

- виза ва алоҳида белгилар учун мўлжалланган варақлар тўлганда;

- фойдаланишга яроқсиз ҳолга келганда.

Фуқаро тегишли ёшга тўлгандан сўнг ёки фамилияси, исми, отасининг исмини, туғилган йили ва миллатини ўзгартирган, ёзувдаги чалкашлик аниқланган ва паспорт фойдаланиш учун яроқсиз бўлгандан сўнг бир ой муддатдан кечиктирмай, паспорт аниқ муддатга берилган ҳолларда эса - паспортнинг амал қилиш муддати тугаган пайтдан бошлаб уч кун муддатда паспорт олиш ёки уни алмаштириш учун ҳужжатларни ва фотосуратларни тақдим этиши керак. Ўзбекистон Республикаси фуқароси хорижга жўнаб кетадиган тақдирда, агар паспортнинг амал қилиш муддати олти ойдан камроқни ёки кириш визасидаги муддатни ташкил этса, паспорт алмаштирилиши мумкин.

Паспорт тизими қоидаларини бузганлик учун жавобгарлик:

Фуқаролар:

- паспортсиз ёки ҳақиқий бўлмаган паспорт билан қайд эттирмай яшаганлик учун, паспортни атайлаб яроқсиз ҳолга келтирганлик ҳамда паспортлардан ғаразли мақсадларда фойдаланганлик, паспортни авайлаб сақламай уни йўқотганлик учун;

- паспорт тизими қоидаларига риоя қилинишига масъул бўлган шахслар фуқароларнинг паспортсиз ёки ҳақиқий бўлмаган паспорт билан, ёҳуд қайд этмай яшашига йўл қўйгани учун, шунингдек фуқаролар ўзлари эгаллаб турган уй-жой биноларида паспортсиз шахсларнинг қайдсиз яшашига йўл қўйгани учун;

- мансабдор шахслар паспортсиз ёки паспорти ҳақиқий бўлмаган фуқароларни, шунингдек қайдсиз яшаётган фуқароларни ишга қабул қилгани учун;

- мансабдор шахслар фуқароларнинг паспортини қонунсиз олиб қўйгани ёки паспортни гаровга олиб қолгани учун;

- чегара зонасига, шунингдек фуқароларнинг кириши ва бўлиши вақтинча, чекланган жойларга кириш ёки унда яшаш қоидаларини бузганлик учун Ўзбекистон Республикаси қонунчилигида белгиланган тартибда жавобгар бўладилар.

Паспорт тизими тўғрисидаги Низомга кўра қуйидагилар паспорт тизими қоидаларига риоя этилишини таъминлаш учун масъулдирлар:

- ташкилотлар, корхоналар, муассасалар ва ўқув юртларининг, меҳмонхоналар, санаторийлар, пансионатларнинг, қариялар ва ногиронлар уйлари ва бошқа шундай муассасаларнинг, фуқаролар ўзини ўзи бошқариш органларининг раҳбарлари;

- хусусийлаштирилган уй эгалари ва шахсий мулк ҳуқуқи билан уйларга эгалик қилувчи шахслар.

Паспорт тизими қоидалари бажарилишини ички ишлар органлари ва маҳаллий ҳокимият органлари назорат қиладилар.

· Адлия соҳасини бошқарувчи давлат органлари тизимини ва уларнинг вазифаларини ёритиб беринг?

Шу билан бирга, мамлакатда ижтимоий-иқтисодий, ижтимоий-сиёсий, суд-ҳуқуқ соҳасида амалга оширилаётган ислоҳотлар адлия органларининг фаолиятини янада такомиллаштиришни тақозо этмоқда. 2011 йил 23 августда қабул қилинган Ўзбекистон Республикаси Вазирлар Маҳкамасининг «Ўзбекистон Республикаси Адлия вазирлиги фаолиятини янада такомиллаштириш чора-тадбирлари тўғрисида»ги қарорида қонунчилик ижодкорлиги ва ҳуқуқни қўллаш амалиёти соҳасида ягона давлат сиёсати амалга оширилишини таъминлаш Адлия вазирлигининг асосий ва энг муҳим вазифаси бўлиши лозимлиги алоҳида таъкидланиб, вазирликнинг энг муҳим вазифалари ва фаолияти йўналишлари этиб қуйидагилар белгиланди:


Вазирлик фаолиятини ташкил этиш- вазирликка Ўзбекистон Республикаси Президенти томонидан лавозимга тайинланадиган ва лавозимдан озод қилинадиган Ўзбекистон Республикаси Адлия вазири бошчилик қилади. Вазир ўз ўринбосарларига, шу жумладан бир нафар биринчи ўринбосарга эга бўлади.

Фуқаролик ҳолати далолатномаларини қайд қилиш. Фуқаролик ҳолати далолатномаларини қайд этиш туман ва шаҳарларда фуқаролик ҳолати далолатномаларини ёзиш бўлимлари томонидан амалга оширилади, туғилиш, ўлим, никоҳ тузиш, никоҳдан ажралиш, оталикни белгилаш эса шаҳарча, қишлоқ ва овулларда фуқаролар йиғинлари раислари (оқсоқоллари) томонидан ҳам қайд этилиши мумкин. Фуқаролар ўзини ўзи бошқариш органларининг фуқаролик ҳолати далолатномаларини қайд этиш борасидаги ҳаракатлари ўзлари турадиган ҳудудлардаги тегишли фуқаролик ҳолати далолатномаларини ёзиш бўлимларининг назорати остида бўлади.

Ўзбекистон Республикасининг чет элда доимий ёки вақтинча яшовчи фуқароларининг фуқаролик ҳолати далолатномаларини қайд этиш консул томонидан, Ўзбекистон Республикаси қонун ҳужжатларига мувофиқ Консул вақтинча бўлмаганда фуқаролик ҳолати далолатномалари консул томонидан тайинланган консулликнинг мансабдор шахси томонидан қайд этилади. Ўзбекистон Республикасининг дипломатик ваколатхоналари бўлмаган хорижий давлатларда фуқаролик ҳолати далолатномалари Ўзбекистон Республикаси Ташқи ишлар вазирлиги томонидан белгиланган бошқа хорижий давлатдаги Ўзбекистон Республикасининг консуллик муассасаси томонидан қайд этилади.

ФҲДЁ органлари қуйидаги фуқаролик ҳолатлари далолатномаларини қайд этади:

а) туғилганлик;

б) никоҳ тузиш;

в) никоҳдан ажралиш;

г) ўлим.

Ўзбекистон Республикасида нотариат.  Нотариал хизматни ташкил этишнинг ҳуқуқий асослари 1996 йил 26 декабрда қабул қилинган Ўзбекистон Республикасининг «Нотариат тўғрисида» ги қонуни билан белгиланади. 

Нотариатнинг вазифаси жисмоний ҳамда юридик шахсларнинг ҳуқуқлари ва қонуний манфаатларини нотариуслар томонидан қонунларда назарда тутилган нотариал ҳаракатларни амалга ошириш йўли билан ҳимоя қилишни таъминлашдан иборатдир. Ўзбекистон Республикасида нотариал ҳаракатларни давлат нотариал идорасида ишловчи ёки хусусий амалиёт билан шуғулланувчи нотариуслар амалга оширади. Нотариуслар бўлмаган аҳоли пунктларида фақатгина қонунда назарда тутилган нотариал ҳаракатларни фуқаролар йиғинларининг раислари (оқсоқоллар) амалга оширадилар. Бошқа давлатларнинг ҳудудида нотариал ҳаракатларни Ўзбекистон Республикаси консуллик муассасаларининг ушбу ҳаракатларни амалга ошириш ваколати берилган мансабдор шахслари амалга оширади. 

Нотариус лавозимига олий юридик маълумотга эга бўлган, давлат нотариал идорасидаги нотариус ҳузурида камида бир йиллик муддатли стажировкани ўтаб, малака имтиҳонини топширган, нотариал фаолият билан шуғулланиш ҳуқуқини берувчи лицензияга эга бўлган Ўзбекистон Республикасининг фуқароси тайинланади. 

 Адвокатура. Республикамизда адвокатлик фаолияти 1996 йил 27 декабрда қабул қилинган «Адвокатура тўғрисида» ги, 1998 йил 25 декабрда қабул қилинган «Адвокатлик фаолиятининг кафолатлари ва адвокатларнинг ижтимоий ҳимояси тўғрисида» ги қонуни ва бошқа қонун ҳужжатларига мувофиқ амалга оширилади. 

Адвокатлик фаолияти билан шуғулланиш ҳуқуқини берувчи лицензия Қорақалпоғистон Республикаси Адлия вазирлиги, вилоятлар ва Тошкент шаҳар адлия бошқармалари томонидан тегишли малака комиссияларининг қарорларига асосан берилади. Белгиланган тартибда муомалага лаёқатсиз ёки муомала лаёқати чекланган деб топилган шахслар, шунингдек судланганлиги бекор қилинмаган ёки олиб ташланмаган шахсларнинг адвокатлик фаолияти билан шуғулланишига йўл қўйилмайди.

Давлат бошқарув органлари ва маҳаллий давлат ҳокимияти органларининг  юридик хизмати. Мамлакатни ислоҳ қилиш ҳамда модернизациялаш шароитларида давлат ва хўжалик бошқаруви органлари, маҳаллий давлат ҳокимияти органлари, шунингдек давлат корхоналари, муассасалари ва ташкилотлари фаолиятида қонунийликни мустаҳкамлаш, норматив-ҳуқуқий ҳужжатлар лойиҳаларини тайёрлаш сифатини яхшилаш, юридик хизматнинг роли ва жавобгарлигини ошириш мақсадида Ўзбекистон Республикаси Вазирлар Маҳкамасининг 2007 йил 24 августдаги “Давлат ва хўжалик бошқарув органлари, маҳаллий давлат ҳокимияти органлари, давлат корхоналари, муассасалари ва ташкилотлари фаолиятини ҳуқуқий таъминлаш даражасини янада ошириш чора-тадбирлари тўғрисида ”ги қарори билан Давлат бошқаруви органлари ва маҳаллий давлат ҳокимияти органларининг юридик хизмати тўғрисидаги Низом ва Хўжалик бошқаруви органлари, давлат корхоналари, муассасалари ва ташкилотларининг юридик хизмати тўғрисидаги Низом тасдиқланди.
Давлат бошқаруви органлари ва маҳаллий давлат ҳокимияти органларининг юридик хизмати тўғрисидаги Низомга кўра давлат органининг юридик хизмати - давлат органининг фаолиятини ҳуқуқий таъминлаш мақсадида ташкил этиладиган ёки жорий қилинадиган мустақил таркибий бўлинма ёки лавозим.

Юридик хизмат бевосита давлат органининг раҳбарига бўйсунади.

Юридик хизмат юридик департамент, юридик бошқарма, юридик бўлим, юридик бюро шаклида ташкил қилиниши ёхуд битта штатдан иборат бош юрисконсульт, етакчи юрисконсульт, катта юрисконсульт ёки юрисконсульт бўлиши мумкин.
Давлат органининг юридик хизмати ходими ёхуд юрисконсульт лавозимида олий юридик маълумотга эга бўлган шахс ишлаши мумкин. Давлат органининг юридик хизмати бошлиғи лавозимига олий юридик маълумотга ва камида икки йиллик юридик хизмат ходими иш стажига эга бўлган шахс тайинланади.

Давлат органида юрисконсульт ёрдамчиси лавозими жорий этилиши мумкин. Юрисконсульт ёрдамчиси лавозимида олий ёки ўрта махсус юридик маълумотли шахс, шунингдек «юриспруденция» мутахассислиги бўйича таҳсил олаётган бакалавриат босқичининг битирувчи курси талабаси ёки магистратура тингловчиси ишлаши мумкин.

Мустақил ўқиш учун адабиётлар:

8) Али​мов Х.Р., Соловьева Л.И. и др. Административное право Республики Узбекис​тан. Учебник для юридических вузов. - Т.: Адолат, 1998. – 484 с.

9) Алимов Х.Р., Махмудов А.А., Исмоилов Н.Т. Маъмурий ҳуқуқ. Дарслик. 2-нашр. – Т.: Ўзбекистон Республикаси ИИВ Академияси, 2003.— 367 б.Хамедов И. Административное право. Учебник.- Т.: УМЭД, 2004.
Семинар машғулоти учун топшириқ:

Маъмурий-сиёсий соҳани бошқарувчи давлат бошқарув органлари тизмини таҳлил қилиб, уларнинг ўзига хос хусусиятлари ёритиб беринг. 

Муҳокама қилинг.

Маъмурий-сиёсий соҳаларда давлат хизматларини кўрсатиш тартибларини ёритиб беринг. 


Муҳокама қилинг.

Самарқанд вилоятида яшовчи фуқаро Азимов Л.  2014 йил Тошкент давлат юридик университетига ўқишга қабул қилинди. Университетнинг Талабалар турар жойи ( Олмазор туманида жойлашган) да яшаш учун турар жой сўраб маъмурият номига ариза ёзди. Маъмурият Азимов Л.нинг аризасини қаноатлантириб, унга Талабалар турар жойидан хона ажратиб берди ва вақтинчалик қайд вароғини олиш учун Талабалар шаҳарчасидаги масъул Милиция таянч пункти инспекторига мурожаат қилишини айтди.  Азимов Л. МТПдан талабалар учун бериладиган 4 йиллик вақтинчалик қайд вароғини олди. 2015 йил Талабалар турар жойида жой етишмаслиги туфайли ижара асосида Чилонзор туманидаги хонадонлардан бирида яшай бошлади. Ўша ҳудуддаги МТП инспектори  Азимов Л.  яшайдиган хонадонга келиб, ундан вақтинчалик қайд вароғини сўради. Бунга жавобан талаба Талабалар шаҳарчасида олган қайд вароғини кўрсатди. Участка нозири  ушбу қайд вароғи Чилонзор туманида яшаш ҳуқуқи бермаслигини таъкидлаб ўтди.
Мазкур ҳолатга ҳуқуқий баҳо беринг.

Давлат хизмати – бу давлат органида маълум бир�мансабни эгаллаб турган шахс томонидан давлат вазифалари ва функцияларини бажариш мақсадида ҳокимият-ваколатларининг амалга оширилишига қаратилган касбий фаолиятдир.





Иқтисодиёт соҳасини бошқарувчи давлат органлари





Умумий ваколатли органлар





Махсус ваколатли органлар





Ўзбекистон Республикаси Вазирлар Маҳкамаси 





Ўзбекистон Республикаси Иқтисодиёт вазирлиги;


Ўзбекистон Республикасининг Хусусийлаштириш, монополиядан чиқариш ва рақобатни ривожлантириш давлат қўмитаси;


Ўзбекистон Республикаси Давлат статистика қўмитаси;


Ўзбекистон Республикаси Вазирлар Маҳкамаси ҳузуридаги Давлат захираларини бошқариш қўмитаси. 














Ўзбекистон Республикаси Вазирлар Маҳкамаси


(Геология, ёқилғи-энергетика комплекси, кимё, нефт-кимё ва металлургия саноати масалалари комплекси)





Саноат соҳасини бошқарувчи давлат органлари(хўжалик бошқарув бошқарув органлари)





Умумий ваколатли органлари





Махсус ваколатли органлари(хўжалик бошқарув органлари)





Ўзбекистон Республикаси Вазирлар Маҳкамаси ҳузуридаги Ўзбекистон нефть маҳсулотлари ва газдан фойдаланишни назорат қилиш давлат инспекцияси


Ўзбекистон Республикаси Саноатда кончиликда ва коммунал-маиший секторда ишларнинг бехатар олиб борилишини назорат қилиш давлат инспекцияси


«Ўзбекенгилсаноат» АЖ


“Ўзавтосаноат” АЖ


“Ўзбекнефтгаз” МХК


“Ўзкимёсаноат” АЖ


“Ўзбекэнерго” АЖ








� Ўзбекистон Республикаси қонун ҳужжатлари тўплами, 2017 й., 20-сон, 355-модда


� "Ўзбекистон Республикаси қонун ҳужжатлари тўплами", 2004 йил, 22-23-сон, 266-модда.





� “Ўзбекистон Республикаси қонун ҳужжатлари тўплами”. 2004 йил, 31-сон, 353-модда. 


� Ўзбекистон Республикаси қонун ҳужжатлари тўплами 2004 йил, 10-сон, 120-модда.


� Ўзбекистон Республикаси Олий Мажлиси ахборотномаси 1997 йил, 4-5-сон, 124-модда


� "Ўзбекистон Республикаси қонун ҳужжатлари тўплами", 2004 йил, 24-сон, 274-модда.


� "Ўзбекистон Республикаси қонун ҳужжатлари тўплами", 2007 йил, 40-сон, 410-модда.


 





� "Ўзбекистон Республикаси қонун ҳужжатлари тўплами", 2004 йил, 29-сон, 332-модда.


� Ўзбекистон Республикаси қонун ҳужжатлари тўплами, 2004 йил, 25-сон, 289-модда.





� Ўзбекистон Республикаси қонун ҳужжатлари тўплами, 2015 й., 34-сон, 451-модда


� Ўзбекистон Республикаси Олий Мажлисининг Ахборотномаси, 2001 й., № 1-2


� "Ўзбекистон Республикаси Ҳукумати қарорлари тўплами", 2003 й., N 11, 117-модда.





� Ўзбекистон Республикаси қонун ҳужжатлари тўплами, 2017 й., 8-сон, 105-модда


� Ўзбекистон Республикаси қонун ҳужжатлари тўплами, 2017 й., 8-сон, 114-модда


� Ўзбекистон Республикаси қонун ҳужжатлари тўплами, 2017 й., 8-сон, 115-модда


� Ўзбекистон Республикаси қонун ҳужжатлари тўплами, 2004 йил, 11-сон, 126-модда.


� "Ўзбекистон Республикаси қонун ҳужжатлари тўплами", 2005 йил, 45-сон, 338-модда.

